
мобилизациялаган жана баарыбыз адам укуктарынан пайдалана
алышыбыз үчүн өзгөрүүлөргө үгүттөгөн 10 миллион мүчөсү бар эл аралык

аралык укукту сыйлаган жана жоопкерчиликтерин сезген дүйнөдө жашоо.
Биз кандайдыр бир бийликтен, саясий идеологиядан, экономикалык
кызыкчылыктардан же динден көз каранды эмеспиз жана мүчөлүк акылар
жана жеке кайрымдуулуктар менен каржыланабыз. Биз бардык жердеги
адамдар менен тилектештик жана боорукердик аркылуу иш алып баруу
коомубузду жакшы жакка өзгөртө алат деп ишенебиз.

Amnesty International – бул бейтарап уюм. Биз эгемендүүлүк,
аймактык талаш-тартыштар маселелери же өзүн-өзү аныктоо укугун ишке

Буларды жана мамлекеттин жоопкерчилигине көңүл бурууга болгон

Amnesty International уюму укуктук жактан чектелүү жылыштар менен бирге 2025-жылы
бийликтеги жооптуулар жана башкалар тарабынан терең жайылган мыйзам бузууларды,
жоопкерчиликтин жоктугун жана системалуу адилетсиздиктерди документтештирди. Эл
аралык эрежелерге негизделген тартип тынымсыз чабуулдарга кабылгандыктан, бул
көйгөйлөрдүн көбү 2026-жылга да уланды.
Эл аралык укук тартибине каршы жасалган кылмыштар өзгөчө күч алды. Буларга

Израилдин Газадагы палестиналыктарга каршы геноциди, Орусиянын Украинадагы адамзатка
каршы кылмыштары, ошондой эле Мьянмадагы, Судандагы жана башка куралдуу чыр-
чатактардагы согуш кылмыштары жана эл аралык укуктарга каршы кылмыштар кирет.
Активдүү иш - аракеттер жана юридикалык кысымдар айрым мамлекеттерди Израилге
курал-жарак экспорттоону чектөөгө же тыюу салууга алып келсе да, жоопкерчиликсиз курал-
жарак ташуулар мыйзам бузууларды күчөтүүнү улантууда. Америка Кошмо Штаттары (АКШ)
жана Орусия 2025-жылы эл аралык жоопкерчилик механизмдерин, айрыкча Эл аралык
кылмыш сотун (ЭКС) көз жаздымда калтырышты, ал эми башка бир нече мамлекеттер Рим
статусунан чыгаарын билдиришти. Буга карабастан, ЭКС жана башка механизмдер олуттуу
камакка алууларга жана жоопко тартууларга жетишти, ошондой эле Украинага каршы
агрессия кылмышы боюнча атайын эл аралык трибунал сыяктуу жаңы тергөө органдары
түзүлдү.
Дүйнө жүзү боюнча авторитардык башкаруу күчөдү. Ооганстан, Кытай, Египет, Индия,

Иран, Кения, Улуу Британия, АКШ жана Венесуэла сыяктуу өлкөлөрдүн башчылары 2025-
жылы нааразычылык акцияларын күч менен басып, терроризмге каршы күрөшүү жана
коопсуздук мыйзамдары аркылуу каршы айтылган пикирлерди кылмыш деп тааныды, же күч
менен дайынсыз жоголуу, өлүм жазасына тартуу жана полициянын ашыкча күч колдонуу
ыкмаларын өз кызыкчылыктары үчүн пайдаланышты. Бириккен Улуттар Уюмунун (БУУнун)
“Кыйноолоорго каршы эркин соода келишими” колдоого алынганы менен электрошок
каражаттары менен жасалган кыйноолор жана адамкерчиликсиз катаал мамилелер кеңири
таралган бойдон калды.
Дискриминация же басмырлоо башкы күн тартипке чыкты. Качкындар жана мигранттар

массалык депортацияларга жана расалык жактан басмырлоочу саясаттарга дуушар болушту.
Ал эми климаттын өзгөрүшүнөн улам эл аралык чек аралар аркылуу жер которгон адамдар
көп учурда коргоого алынган жок. Колониализм жана кен казуучу өнөр жайлар менен
байланышкан расалык адилетсиздиктер, ошондой эле компенсация алуу талаптары уланды.
Гендердик зомбулук жана аялдардын укуктарын чектөө кеңири жайылган түрдө өзгөрүүсүз
калды. 2025-жылы бир нече өлкөлөр аборт жасатуу укуктарын кеңейтүү жана жашы жете
электерди никеге тургузууга тыюу салуу боюнча мыйзамдуулукка жетишкени менен, абортко
жана аборттон кийинки кам көрүү боюнча тоскоолдуктар сакталып калды. Ошол эле учурда,
дүйнө жүзү боюнча ЛГБТИ адамдардын, айрыкча трансгендер адамдардын бир катар
укуктары бузулуп, аларга карата кол салуулар көбөйдү.
Бийликтегилер казылып алынган отунду колдонууну акырындык менен жойо

албагандыктан, климаттык каржылоо жана адаптация болууну колдоо зарыл болгон
деңгээлден алда канча төмөн болду. Карыздар, жардамдардын кыскарышы жана адилетсиз
дүйнөлүк каржылык түзүмдөр экономикалык жана социалдык укуктарды көз жаздымда
калтырды. Айлана-чөйрөгө зыян келтирүү, эмгек укуктарын бузуу жана соттук териштирүүлөр
сыяктуу институционалдык кыянаттыктар 2025-жылы да уланып, ошол эле убакта
Евробиримдиктин (ЕБ) корпоративдик түзүмдөрдү текшерүүнү жөнгө салуу боюнча кабыл
алынган жаңы маанилүү жобосунун күчү азайтылды.
Бийликтегилер соңунда авторитардык режимди ишке ашыруу жана бекемдөө үчүн

технологиялык каражаттарды колдонушту. Корпоративдик колдоолордун жардамы менен

бийликтер сөз эркиндигине болгон укукту чектөө же нааразычылык акцияларын басуу үчүн
мыйзамсыз байкоо салууларды жүргүзүштү. Социалдык медиа платформалары жана
генеративдик жасалма интеллект (ЖИ) куралдарынын санынын өсүшү менен байланышкан
адам укуктарына келтирилген зыяндар 2025-жылы даана байкалса да, бул жаатта жөнгө
салуу иштери артта калды.

Израиль Газадагы палестиналыктарга каршы геноцидди, ошондой эле көптөгөн согуштук жана
адамзатка каршы кылмыштарды жасады. Бул геноцид 2025-жылдын 9-октябрында ХАМАС менен
ок атышууну токтотуу боюнча макулдашуудан кийин да улантылды. Израилдин бардык
палестиналыктарга каршы апартеид системасы өтө оор жоготууларга алып келди. Айрыкча
оккупацияланган Батыш жээктеги жана Чыгыш Иерусалимдеги интенсивдүү аскердик операциялар
жана мамлекет тарабынан отурукташуусу каржыланган конуштардагы зомбулуктардын кескин
көбөйүшү аркылуу катуу соккулар жасалды. Израилдин геноцидине каршы массалык нааразычылык
акциялары дүйнө жүзү боюнча орун алды. Көптөгөн уюмдар, эл аралык түзүмдөр жана мамлекеттер
Израилдин геноцид жасап жатканын билдиришти. Бирок, жалпысынан алганда, дүйнөнүн эң күчтүү
мамлекеттери геноцидди токтотуу же Израилдин мыйзамсыз оккупациясын жана апартеидин
токтотуу үчүн маңыздуу чараларды көрө алган жок.

Орусия кеңири жайылган күч менен дайынсыз жоголуулар, кыйноолор жана украин жарандарына
каршы максаттуу дрондук соккулар аркылуу согуштук жана адамзатка каршы кылмыштарды
жасады. Орусия ошондой эле Украинадагы маанилүү жарандык инфраструктурага каршы аба
соккуларын күчөттү. Орус күчтөрүнүн украин согуш туткундарын соттун чечимисиз өлүм жазасына
тарткандары тууралуу маалыматтар көбөйдү. Оккупацияланган аймактарда орус бийликтери орус
эместердин өздүгүн басмырлаган чараларды да колдонду. Куралдуу чыр-чатактардан тышкары,
Венесуэладагы кеңири жайылган күч менен дайынсыз жоголуулар, негизсиз камакка алуулар,
диссиденттерди жана башка каршы пикир айткандарды кыйноого алуулар адамзатка каршы
кылмыштарга тең келди.

Башка көптөгөн өлкөлөрдөгү чыр - чатактардын тараптарлары согуш кылмыштарына барабар
мыйзам бузууларды жасашкан. Мамлекеттик күчтөр, тарапташ кошуундар жана каршылаш куралдуу
топтор жалпысынан миңдеген жай тургундардын өлүмүнө жооптуу болгон. Конго Демократиялык
Республикасында (КДР) бир нече куралдуу топтор жүздөгөн жай тургундарды мыйзамсыз
өлтүрүшкөн; алардын бири ооруканаларга кол салып, бейтаптарды жана аларга кам көргөндөрдү
уурдап кетишкен. Мьянмада аскерлер айылдарга жана башка жерлерге жарылуучу ок-дарыларды
таштоо үчүн моторлуу парапландарды колдонушкан, натыйжада балдарды кошкондо ондогон жай
тургундар өлтүрүлгөн жана каршылык көрсөтүүчү аймактарга жардам көрсөтүүгө тоскоолдуктар
жасалган. Судандын Куралдуу Күчтөрү жана алардын союздаштары “Ыкчам колдоо күчтөрү” менен
кызматташты деп шектеген ондогон жай тургундарды өч алуу максатында өлтүрүшкөн. Алар
ошондой эле түндүк Дарфурга чабуул жасоо учурунда жайкын тургундарды кошуп, массалык түрдө
мыйзамсыз бир нече адамдарды өлтүрүшкөн.

Буркина-Фасо, Камерун, Борбордук Африка Республикасы (БАР), Мали, Мозамбик, Нигер,
Нигерия, Сомали жана Түштүк Судан сыяктуу өлкөлөрдө мамлекеттик күчтөр жана куралдуу топтор
тарабынан мыйзамсыз кол салуулар жана киши өлтүрүүлөр тууралуу билдирүүлөр Африкадагы узак
убакыттан бери уланып келе жаткан башка чыр-чатактарда да болуп жатты. Сирияда мамлекетке
караштуу кошуундар жүздөгөн жай тургундарды массалык түрдө өлтүрүп, адамдарды сектанттык
негизде да жазалап, өлүмгө дуушар кылды..

БУУ жана башка уюмдар БАР, КДР, Сомали, Түштүк Судан жана Судан сыяктуу көптөгөн
өлкөлөрдөгү чыр-чатактар   менен байланышкан сексуалдык жана гендердик зомбулуктун миңдеген
учурларын документтештирген. Суданда “Ыкчам колдоо күчтөрү” аялдарды кемсинтүү, жазалоо
жана жер котортуу үчүн терең жайылган системалуу сексуалдык зомбулукту колдонушкан;

ЭЛ АРАЛЫК УКУК ТАРТИБИНЕ КАРШЫ КЫЛМЫШТАР
ГЕНОЦИД, АДАМЗАТКА КАРШЫ КЫЛМЫШТАР ЖАНА СОГУШ КЫЛМЫШТАРЫ

Судандын куралдуу күчтөрү да аялдарга жана эркектерге да карата сексуалдык зомбулукту жана
зордуктоолорду жасаган.
Бийлик өкүлдөрү геноцидди токтотуу үчүн маңыздуу кадамдарды жасап, эл аралык укук

боюнча бардык кылмыштарды карап чыгып, алардын алдын алуу үчүн БУУнун жана башка
сунушталган аракеттердин алкагында кызматташуусу керек.

Эл аралык укук тартибине каршы кылмыштарды жасоого катышкан тараптар менен кошулуп,
кылмыштуу шериктештик тобекелдигине карабастан, мамлекеттер жоопкерчиликсиз курал-жарак
ташууну улантышты. Израилге ири аскердик колдоо көрсөтүүдө АКШ башкы орунда болду. Бириккен
Араб Эмираттары (БАЭ) Судандын “Ыкчам колдоо күчтөрүнө” курал-жарактарды берип, аларды
кытайдын алдыңкы курал-жарактары  жана брондолгон транспортерлор менен камсыз кылган.
Аталган күчтөр аларды Дарфурда колдонгон.

Ошол эле учурда, мамлекеттерге жана курал-жарак ишканаларына кысымдар күчөп, алардын
кандайдыр бир таасири болду. 2025-жылга чейинки убакытта Бельгия, Канада, Италия, Япония,
Нидерланд, Испания жана Улуу Британия сыяктуу өлкөлөр Израилге курал-жарак жеткирүүнү
кыскартуу үчүн бир катар чараларды көрүшкөн. Бирок, бул чаралар, жалпысынан, жаңы курал-
жарактарды экспорттоо лицензияларын бекитүүдөн баш тартуу менен гана чектелип, ошол эле
учурда эски лицензиялар боюнча курал-жарак жеткирүүнү уланта берген. 2025-жылы бул боюнча
бир катар жаңы ийгиликтерге жетишилди. Бельгияда сот Валлония аймагынан Израилге курал-
жарак экспорттоого тыюу салынгандан кийин Фландрия аймагы Израилге бардык курал-жарак
жеткирүүнү токтотушу керек деген чечим чыгарды. Германия Газада колдонулушу мүмкүн болгон
курал-жарактар   үчүн Израилге жаңы экспорттук лицензияларды бербей турганын жарыялады,
бирок кийинчерээк Израилге курал-жарак экспорттоого тыюу салууну алып салды. Словенияда
талаптарды ишке ашыруу көйгөйлөрүнө карабастан, өкмөт транзит жана импортту кошо алганда,
Израил менен бардык курал-жарак соодасына тыюу салаарын билдирди. Испанияда Израилге
каршы комплекстүү курал-жарак эмбаргосу мыйзамдаштырылды. Боливия, Колумбия, Куба,
Гондурас, Малайзия, Намибия, Сенегал жана Түштүк Африкадан турган мамлекеттердин түзүмү
болгон Гаага тобу эл аралык укукту коргоо жана Палестина эли менен тилектештик көрсөтүү үчүн
“координацияланган юридикалык жана дипломатиялык чараларды” көрүүгө милдеттенме алып,
Израиль менен бардык курал-жарак соодасын токтотууга убада берген. Израилге жөнөтүлгөн курал-
жарактын агымына каршы дүйнөлүк каршы чыгуулар көбөйдү; мисалы, Италияда жалпы улуттук иш
таштоолор, Франция, Греция, Италия, Марокко, Испания жана Швециядагы порт жумушчуларынын
нааразычылык билдирүүлөрү Израилге курал-жарак жеткирүүнү үзгүлтүккө учуратууга багытталды.

Бирок, айрым мамлекеттер 2025-жылы тыюу салынган куралдар боюнча милдеттенмелеринен
баш тартты же чыгуу ниетин билдиришти. Литва 2008-жылы ратификацияланган кассеталык
бомбалар боюнча конвенциядан биринчилерден болуп чыгып кетти. Эстония, Финляндия, Латвия,
Литва жана Польша Орусия тарабынан болгон коркунучтарга шилтеме жасап, жөө аскелерге каршы
миналарды колдонууга, топтоого, өндүрүүгө жана өткөрүп берүүгө тыюу салуу жана аларды жок
кылуу боюнча конвенциядан (Оттава келишими) чыгуу ниети жөнүндө БУУга билдиришти.
Финляндия менен Польшанын расмий өкүлдөрү жөө аскерлерге каршы миналарды өндүрүүдө
жергиликтүү өндүрүштү кайра баштай турганын билдиришти. Украина конвенциянын өзүнүн
жоболоруна карама-каршы келген Оттава келишимин токтото туруу ниетин БУУга кабарлады.
Буларга карабастан, көпчүлүк мамлекеттер жасалма интеллект жана автономдуу курал
системаларына байланыштуу гуманитардык, укуктук жана этикалык кабатырланууларын
билдиришти. БУУнун Башкы Ассамблеясынын Биринчи комитетинде 156 мамлекет келечектеги
сүйлөшүүлөр үчүн автономдуу курал системалары боюнча эл аралык документтин зарыл
элементтерин аяктоону талап кылган резолюцияны колдоп добуш беришти.
Мамлекеттер жана ишканалар Израилге курал-жарак берүүнү жана бардык

жоопкерчиликсиз курал-жарак ташууну жана өткөрүүнү токтотушу керек.1 Мамлекеттер
Кластердик бомбалар конвенциясына жана Оттава келишимине болгон милдеттенмелерин

кайрадан ырастап, айрым автономдуу курал системаларына тыюу салган жана мыйзамдуу
түрдө колдонууга жарамдуу системаларды пайдаланууну катуу көзөмөлдөгөн келишим
боюнча сүйлөшүүлөрдү жүргүзүүсү зарыл.

Орусия жана АКШ сыяктуу бир катар мамлекеттер 2025-жылы эл аралык жоопкерчилик
механизмдерин бузган же аларды көз жаздымда калтырышкан. АКШ Эл аралык кылмыш сотунун
(ЭКСнин) ишине тоскоолдук кылуу жана Израил менен АКШнын жарандарын жоопкерчиликтен
коргоо максатында ЭКСтин прокурорлоруна жана сотторуна, ошондой эле БУУнун оккупацияланган
Палестина аймактары боюнча атайын баяндамачысына жана көптөгөн палестиналык укук коргоочу
уюмдарына санкцияларды киргизүү менен чоң зыяндарды келтирген. Орусиянын ички соттору
ЭКСтин кызматкерлерине каршы камакка алуу ордерлерин чыгарышкан. Башка мамлекеттер бул
адамдарды жана уюмдарды же ЭКСтин өзүн коргоо үчүн эч нерсе кылышкан эмес. Евробиримдик
жооп катары ЕБдагы институттарга таасир этүүчү чет элдик мыйзамдардын экстерриториалдык
колдонулушуна каршы туруу үчүн укуктук инструмент болгон бөгөттөөчү макамын ишке киргизбөөнү
чечти. ЭКСтин мүчө мамлекеттери Буркина-Фасо, Мали жана Нигер болсо Рим статутунан чыгуу
ниетин билдиришкен. Ал эми Венгрия алдыга озуп, 2026-жылы ЭКСтан чыгуу чечимин расмий
түрдө жөнөттү. Венгрия, Италия жана Тажикстан сыяктуу ЭКСга мүчө бир нече мамлекеттер ЭКСтин
камакка алуу ордерлерин аткарышкан жок.

Буга карабастан эл аралык механизмдер жоопкерчиликти жогорулатуу боюнча олуттуу иштерин
улантышты. Эл аралык кылмыш соту 2021-жылы Ооганстанда бийликке кайтып келгенден бери
аялдарды, кыздарды жана ЛГБТИ өкүлдөрүн адамзатка каршы кылмыштар боюнча гендердик
негизде куугунтуктагандыгы үчүн эки талип лидерине, ошондой эле согуштук жана адамзатка
каршы кылмыштар боюнча айыпталган ливиялык жарандарга карата камакка алуу буйруктарын
чыгарды. Филиппиндин мурдагы президенти “баңгизаттарга каршы согуштагы” киши өлтүрүүлөргө
байланыштуу адамзатка каршы жасаган кылмыштары үчүн камакка алуу ордери аткарылгандан
кийин ЭКСке өткөрүлүп берилген. Декабрь айында ЭКСтин Сотко чейинки палатасы Угандадагы
“Теңирдин каршылык көрсөтүү армиясынын” негиздөөчүсү жана лидери Жозеф Кониге каршы
козголгон 39 айыптоону ырастады. Ошол эле айда Германия Ливиянын таасирдүү куралдуу тобунун
улук мүчөсү Халид Мохаммед Али Эль Хишрини Ливиянын баш калаасы Триполидеги атактуу Митига
түрмөсүндөгү кыянаттык менен жасалган адамзатка каршы кылмыштар жана согуш кылмыштары
үчүн камакка алуу ордери менен ЭКСке өткөрүп берди. Эл аралык кылмыш соту Жанжавид
куралдуу тобунун лидерин 2003-2004-жылдары Судандын Дарфур шаарындагы мыкаачылык
менен жасалган кол салуулардагы согуштук жана адамзатка каршы кылмыштары үчүн күнөөлү деп
тапты. Борбордук Африка Республикасындагы гибриддик түзүм болгон Атайын кылмыш иштери
боюнча сот куралдуу топтун мурдагы алты мүчөсүн согуштук жана адамзатка каршы кылмыштар
боюнча айыптады, алар 2020-жылы топтун кол салуулары учурунда ондогон адамдардын өмүрүн
алып, жүздөгөн адамдардын жер которушуна себепчи болгон.

Ошол эле учурда жаңы механизмдер да түзүлдү. Европа Кеңеши Украинага каршы агрессия
кылмышы боюнча Атайын трибунал түзүп, Украинадагы бул кылмышка жооптуу Орусиянын жана
башка мамлекеттердин жогорку даражалуу мамлекеттик жана аскердик жетекчилерин иликтөө жана
сот жообуна тартууну максаттады. Эл аралык кылмыш соту согуш кылмыштары жана адамзатка
каршы кылмыштар үчүн Владимир Путинди кошкондо алты орусиялык чиновникти камакка алууга
буйрук чыгарды, бирок анын Украинага крашы жасалган агрессия кылмыштарын иликтөөгө
юрисдикциясы жок. БУУнун Адам укуктары боюнча кеңеши Ооганстан боюнча көз карандысыз
иликтөө механизмин түздү.
Мамлекеттер Эл аралык кылмыш сотун (ЭКС) колдоп жана коргошу керек; буга ЭКСтин

кызматкерлерин жана ЭКСке байланыштуу иштерге катышкан башка адамдарды
коркутуулардан жана санкциялардан коргоо үчүн тоскоолдуктар жөнүндөгү мыйзамдарды
кабыл алуу же ишке ашыруу кирет. Ошондой эле, алар мамлекеттик кызматкерлерге карата

алардын кылмыштар үчүн тергөөгө каршы иммунитетти колдонбостон, ЭКСтин камакка алуу
буйруктарынын аткарылышын камсыз кылууга тийиш.2

Дүйнө жүзү боюнча мамлекеттик кызматкерлер жана башка таасирдүү адамдар жарандык коомдун
оозун жабуу жана жоопкерчиликтен качуу үчүн ар кандай авторитардык ыкмаларды колдонушкан.
Көптөгөн мамлекеттер 2025-жылы саясий жана социалдык-экономикалык көйгөйлөрдү билдирген
нааразылык акцияларын басуу үчүн мыйзамсыз күч колдонушкан. Танзанияда шайлоодон кийинки
нааразычылык акцияларынын катышуучуларына карата күч колдонуу жүздөгөн адамдардын өлүмүнө
алып келген. Непалда коррупцияга каршы чыккан жаштардын нааразычылык акцияларын басуу
жана социалдык медиага тыюу салуулар демонстранттар жана полиция кызматкерлерин кошкондо
76 адамдын өмүрүн алды. Ирандын баш калаасы Тегеранда 28-декабрда башталып, өлкө боюнча
тездик менен жайылган нааразылык акциялары учурунда коопсуздук күчтөрү демонстранттарга
каршы мыйзамсыз түрдө металл октор менен толтурулган жакын жана узак аралыкка атуудагы
мылтыктарды колдонушуп, натыйжада адамдар каза таап, жарадар болушкан. Ангола, Камерун,
Эквадор, Индонезия, Кения, Мадагаскар, Пакистан, Перу жана Түркия сыяктуу өлкөлөрдө да
мыйзамсыз күч колдонуудан улам нааразычылык акцияларынын катышуучуларынын өлүмдөрү
катталган. Айрым өлкөлөрдө полиция мисалы, Сербияда узак аралыкка колдонулуучу акустикалык
түзүлүштөр сыяктуу жетиштүү деңгээлде жөнгө салынбаган куралдарды, ал эми көптөгөн өлкөлөр
көздөн жаш агызуучу газды этиятсыздык менен колдонгон.

Ооганстан, Беларусия, Буркина-Фасо, Кытай, Куба, Мали, Мьянма, Никарагуа, Түндүк Корея,
Пакистан, Орусия, Уганда жана Венесуэла сыяктуу айрым мамлекеттер коркутуу максатында укук
коргоочуларга, активисттерге, журналисттерге жана башкаларга карата күч менен дайынсыз жок
кылуу ыкмаларын колдонушкан. Иран жана Сауд Арабиясы сыяктуу башка мамлекеттер өлүм
жазасын коркунуч туудуруу жана коопсуз жана күчтүү мамлекет жөнүндө жалган таасир
калтыруунун куралы катары көрүшкөн.3

2025-жылы айрым мамлекеттер тынч жарандык баш ийбестик актыларын кошо алганда,
оппозициядагы каршылаштарын, укук коргоочуларды жана башка активисттерди жазалоо үчүн
терроризмге каршы күрөшүү жана улуттук коопсуздук мыйзамдарын кыянаттык менен колдонушкан.
Египетте бийликтер миңдеген адамдарды терроризмге байланыштуу айыптар менен сотко берип,
алардын көбү жөн гана адам укуктарын тынч жол менен жүзөгө ашырганы үчүн куугунтукка алынган.
Индияда жана Кытайдын Гонконг менен Макао административдик аймактарында бийлик укук
коргоочуларды жана активисттерди кармоо үчүн улуттук коопсуздук жана терроризмге каршы
күрөшүү мыйзамдарын масштабдуу түрдө колдонгон. Венесуэлада кеминде 806 адам негизсиз
камакта калып, алардын көбү бийлик ар кандай реалдуу же болжолдуу нааразычылыктарды басуу
саясатын улантып жаткандыктан күч менен дайынсыз жоголууларга кабылышкан. Тунисте бийликтер
саясий каршылаштарын саясий өңүттөгү массалык соттук териштирүүлөргө жана терроризмге
каршы күрөшүү же кибер кылмыштуулук мыйзамдарына ылайык 45 жылга чейин эркинен
ажыратууга дуушар кылган. Улуу Британияда бийликтер терроризмге каршы күрөшүү мыйзамын
бүдөмүк колдонуп, өлкөнүн Израилдин аскердик операцияларына катышуусуна түз каршы чыккан
“Палестина аракетине” тыюу салган. Ал эми бул тыюу салууга тынч жол менен каршы чыккандыгы
үчүн өлкө боюнча 2000ден ашык адам камакка алынган. Улуу Британия ошондой эле “Just Stop
Oil” экологиялык активисттер коалициясынын 16 активистине кылмыш ишин козгоп, аларды
казылып алынган отун өндүрүшүн кеңейтүүнү токтотууга багытталган ар кандай жарандык баш
ийбестик актыларына катышкандыгы үчүн беш айдан беш жылга чейинки мөөнөткө эркинен
ажыратты. АКШда бийлик палестиналыктарды колдогон чет элдик студенттерди кармоо жана
депортациялоо үчүн куугунтуктап, Иммиграция жана бажы кызматтарынын документи жок
иммигранттарга карата жүргүзгөн катаал чараларына нааразы болгондорду камакка алды.

ЖАЗАЛОО ЖАНА АВТОРИТАРДЫК БАШКАРУУЛАР
НААРАЗЫЧЫЛЫКТАРДЫ БАСУУ

Бийликтегилер жарандык баш ийбестиктин тынч актыларын кошуп, нааразычылыктарды
басууну жана кылмыш жоопкерчилигине тартууну токтотушу керек. Алар нааразычылык
акцияларынын алкагында жасалган бардык мыйзам бузуулар үчүн жоопкерчиликти камсыз
кылып, жабырлануучуларга натыйжалуу чараларды сунуштоого тийиш.

2025-жылы көптөгөн мамлекеттер укук коргоо жаатында эл аралык адам укуктары мыйзамдарын
бузгандыгы үчүн күнөөлүү деп табылган. Айрымдар мамлекет тарабынан каржыланган киши
өлтүрүүлөргө барышкан. Сентябрь айында АКШнын аскерлери Латын Америкасында, Кариб
деңизинде жана Тынч океанда кемелерди бомбалап, ичинде баңги зат аткезчилери жана
“наркотеррористтер” болгон деп, ачык эле соттун чечимисиз адамдарды өлтүрүшкөн. Октябрь
айында Бразилиянын Рио-де-Жанейро шаарында жарандык жана аскердик полиция жакыр
райондордо баңги затка каршы операция жүргүзүп, натыйжада 120дан ашык адам каза тапкан.
Алардын көбү кара терилүү жана жакырчылыкта жашагандар болгон жана бул боюнча соттун
чечимисиз киши өлтүрүүлөр тууралуу көптөгөн маалыматтар бар. Баңги заттарына байланыштуу
кылмыштар үчүн өлгөндөрдүн көбөйүшүнүн шартында, коопсуздук шылтоосу менен эл аралык
кепилдиктер жана өлүм жазасын колдонууга чектөөлөр да көп бузулган.

Дүйнө жүзү боюнча күч органдары кыйноолорго же башка адамкерчиликсиз катаал мамилелерге
тең келген ыкмаларды колдонушкан. Айрымдары көчөлөрдө, чек араларда, мигранттарды жана
качкындарды кармоочу жайларда, психикалык саламаттыкты сактоо мекемелеринде, полиция
бөлүмдөрүндө, түрмөлөрдө жана башка кармоочу жайларда электрошокер мылтыктары жана
электрошокер таякчалары сыяктуу электр шок шаймандарын түз колдонушкан. Куралдагы баскычты
басып, жан ооруткан шокторду жараткан зомбулук көрсөтүүчү бул каражаттар нааразычылык
акцияларынын катышуучуларына, студенттерге, саясий оппоненттерге, аялдарга жана кыздарга
(кош бойлуу аялдар да бар), балдарга жана укук коргоочуларга каршы колдонулган. Мындай
зомбулукка кабылгандар күйүктөргө, сезүүнү жоготууга, бойдон түшүүгө, заара чыгаруу жолдорунун
дисфункциясына, уйкусуздукка, алсыроого жана терең психологиялык травмага дуушар болушкан.
Ал эми мамлекеттер жана ишканалар мындай жабдууларды чыгарууну, жарнамалоону жана сатууну
улантып келишет. Укук коргоо органдарында мыйзамдуу ролду ойношу мүмкүн болгон, бирок
кыйноолордо жана башка катаал мамиле жасоодо көп колдонулган электр шок куралдарынын
кеңири колдонулушу, күч органдарынын стандарттуу жабдууларына адам укуктарына негизделген
катуу көзөмөлдү орнотуу зарылдыгын баса белгилейт.4

Бирок, кубандырарлык нерсе, 2025-жылы БУУнун “Кыйноолорсуз соода келишимине” карата
көңүл буруу күчөдү. Июнь айында БУУнун кыйноолорго каршы төрт механизми келишимди иштеп
чыгуу сунуштарын колдоо үчүн нааразычылык акцияларын жоопкерчиликтүү жана отчеттүү түрдө
көзөмөлдөөгө чакырык таштады. Ошондой эле, Европа Кеңешинин Министрлер комитети 46 мүчө
мамлекетти кыйноолорсуз соода келишими үчүн эл аралык, юридикалык жактан милдеттүү
документти иштеп чыгууну колдоого үндөгөн чечим кабыл алды. Июль айында Евробиримдик өзүнүн
Кыйноолорго каршы алгачкы жөнгө салуу эрежелери камтылган товарлардын көлөмүн кеңейтип, күч
органдарынын жабдууларын дүйнө жүзү боюнча кыйноолор жана башка катаал мамилелер үчүн
колдоно турган адамдарга өткөрүп берүүнүн алдын алуу боюнча аймактык чараларды күчөттү.5

Бийликтегилер мамлекет тарабынан каржыланып, ошондой эле коопсуздук шылтоосу
менен жасалган киши өлтүрүүлөрдү токтотушу керек. Алар күч органдарынын ашыкча
кыянаттык менен пайдалануучу жабдууларына тыюу салуу боюнча аракеттерди эки эсе
көбөйтүп, БУУнун Кыйноолорсуз соода келишими боюнча сүйлөшүүлөрдү колдоо менен бул
багытта адам укуктарына негизделген соода көзөмөлүн киргизүүгө тийиш.

КҮЧ ОРГАНДАРЫНЫН АШЫКЧА КҮЧ КОЛДОНУУСУ

Дүйнө жүзү боюнча бийликтегилер башпаанек жана миграция жаатында авторитардык
тажрыйбаларды колдонуууда. Айрымдары зыяндуу иммиграциялык саясатты ишке ашыруу үчүн
атайын мыйзамсыз чараларды көрүүгө уруксат беришкен же мыйзамдуу процесстерди айланып
өтүшкөн. 2025-жылы АКШ жана Европа өлкөлөрү, алардын катарында Кипр, Финляндия, Греция,
Венгрия, Италия жана Польша жана башка өлкөлөр качкындардын жана мигранттардын мыйзамсыз
келишине жол бербөө, депортациялоо жана башка кайтаруу түрлөрүн ишке ашыруу үчүн өзгөчө
чараларды көрүү же аларды колдонуу менен адам укуктары боюнча милдеттенмелерди бузушту.
Иран 1,8 миллиондон көп жана Пакистан 990,000ден ашык оогандарды талиптердин уланып
жаткан куугунтуктоосуна карабастан күч менен кайтарып беришти же депортациялашты. 2024-
жылдын декабрынан 2025-жылдын февралына чейин Эфиопия бийликтери 600дөн ашык
эритреялыктарды Эритреяга күч менен кайтарып берген, ал жерде бийлик башпаанек сурагандарды
мамлекетке чыккынчылыктын далили катары караган.

Бийликтер көп учурда өздөрүнүн миграциялык саясатын жана башпаанек системаларын
мамлекеттик эгемендүүлүктү бекемдөө, улуттук коопсуздукту жана экономикалык кызыкчылыктарды
коргоо же мамлекеттик ресурстарга ашыкча күч келтирбөө үчүн нейтралдуу инструменттер катары
көрсөтүшөт. Бирок, колониализмдин жана кулчулуктун мурастары дүйнө жүзү боюнча расалык
азчылыктарга таандык адамдарга карата түз же кыйыр түрдө басмырлоочу системаларды,
мыйзамдарды, саясатты жана тажрыйбаны калыптандырууну улантууда. 2025-жылы Amnesty
International уюму Канадада, Доминикан Республикасында, Францияда, Ливияда, Сауд
Арабиясында, Тунисте жана АКШда, ошондой эле жалпысынан Шенген аймагындагы Европа
өлкөлөрүндө башпаанек жана иммиграция саясатына байланыштуу структуралык расизмдин
системалуу практикасын айыптаган.6 Айрым учурларда бийликтер расага, этникалык тегине же
улуттуна жараша басмырлоочу чек ара режимдерин күчөтүү үчүн санариптик технологияларды
колдонушкан.7 Гендердик басмырлоо кээде кырдаалды ого бетер курчутту; Доминикан
Республикасында кош бойлуу жана бала эмизген гаитилик аялдар ооруканалардан түз эле
депортацияланган.

Дүйнө жүзү боюнча бийликтер климаттын өзгөрүшүнүн шартында эл аралык чек аралар аркылуу
жер которгондорду жалпысынан коргой алышкан эмес. Дээрлик эч ким климаттын өзгөрүшүнөн
улам катуу жабыркаган аймактардан келген адамдарды коопсуз көчүрүү үчүн мүмкүндүк берүүчү
атайын визаларды бере элек. Анын ордуна, алар адамдарды көбүнчө басмырлоочу жана чектөөчү
жол-жоболорду жана процедуралардан басып өтүүгө мажбурлашат. Эң көп жабыркагандардын
арасында расалык азчылыктар, жакыр коомчулуктар, аялдар жана башка четтетилген топтор бар.
Улгайгандар, ден соолугунун мүмкүнчүлүктөрү чектелүү адамдар жана ден соолугунда көйгөйлөрү
барлар көп учурда виза талаптарын аткара албагандыктан артта калышат. Мисалы, мындай абалга
туш болгондор Тынч океанындагы Тувалу жана Кирибати аралдарынан Жаңы Зеландиянын Аотеароа
шаарына көчүп келген адамдарда байкалат.
Бийликтегилер басмырлоочу жана эксплуатациялоочу виза системаларына байланышкан

туруксуз убактылуу жашоочу уруксаттарын жокко чыгарышы же реформалашы керек.
Ошондой эле санариптик технологиялар аркылуу басмырлоочу чек араны көзөмөлүнүн
практикасын күчөтүүгө жол бербөөгө жана климаттын өзгөрүшүнөн улам жер которгон
адамдарды коргоо үчүн укуктук алкактарды түзүүгө тийиш.8

Бардык аймактарда бийликтер башпаанек жана миграция жаатында авторитардык практиканы ишке
ашыруу менен бирге расисттик жана дискриминациялык риториканы колдонуп,
нааразычылыктарды басып, укук коргоо органдарында ашыкча күч колдонушту. Көптөгөн өлкөлөрдө
жек көрүүчүлүк кылмыштарынын көбөйгөнү да байкалды. Расалык басмырлоонун түпкү себептерин
чечүү үчүн дүйнө жүзү боюнча жабыркаган коомчулуктар колониализмден жана кулчулуктан мураска

ДИСКРИМИНАЦИЯ
КАЧКЫНДАРДЫН ЖАНА МИГРАНТТАРДЫН УКУКТАРЫН БУЗУУЛАР

РАСАЛЫК ДИСКРИМИНАЦИЯ



Дүйнөлүк cереп 15

калган тарыхый адилетсиздиктер жана алардын бүгүнкү күндөгү таасири үчүн компенсация төлөө
үчүн үгүт иштерин жүргүзүп жатышат. 2025-жылы Африка Биримдиги тарабынан компенсация
жылы деп белгиленген бул пионердик Вакати Вету фестивалы жүздөгөн катышуучуларды –
сүрөтчүлөрдү, музыканттарды, саясатчыларды, филантропторду, активисттерди жана маданий
агартуучуларды – кулчулук соодасынын жана колониализмдин түбөлүктүү мурасын изилдөө жана
компенсация адилеттүүлүгү жөнүндөгү дискурсту алга жылдыруу үчүн чогултту. Ошол эле учурда,
2025-жыл Франциянын Гаитиге кул эмгегинен жоготкон кирешесинин ордун толтурууну
милдеттендирген “көз карандысыздык карызын” киргизгенинин эки жүз жылдыгы белгиленип
жаткандыктан, Гаитиден жана диаспорадан келген активисттер жана уюмдар Францияны
репарацияларды төлөөгө, болбосо өлкөнүн колониялык тарыхына каршы турууга чакырышты.

2025-жылы Боливия, Канада жана Эквадордун бийликтери, башка өлкөлөрдүн катарында, эл
аралык стандарттарга ылайык эркин, маалыматтуу жана макулдашылган жол-жоболорду
сактабастан, түпкү элдердин жерлеринде кен казуу долбоорлорун кеңейтишкен. Маданияттары жана
жашоо-тиричилиги көбүнчө экосистемаларга көз каранды болгон түпкү элдер бул жерлерди тартып
алуулардан, ошондой эле колонизациялоо жана кыйратуу актыларынан улам келтирилген зыяндын
ордун толтуруу үчүн укуктук жана саясий жолдорго кайрылышкан. 2025-жылдагы көрүнүктүү мисал
катары, Ава-Гуарани-Паранаенсе (Avá Guarani Paranaense) түпкү эли 40 жылдан ашык күрөштөн
кийин жерлерин тартып алуу жана суу ташкындары үчүн жарым-жартылай компенсация алууга
жетишкен. Бразилия жана Парагвай бийликтери тарабынан гидроэлектрдик дамбаны куруу жана
иштетүү үчүн түзүлгөн компанияга келтирген зыяндары үчүн жабыркаган коомчулуктарга 3000
гектар жер сатып алууну каржылоо сот тарабынан милдеттендирилген.
Колониализм, кулчулук соодасы жана кулчулук сыяктуу тарыхый адилетсиздиктерге

катышкан же алардан пайда көргөн мамлекеттердин бийликтери тийиштүү компенсациялык
адилеттүүлүк чараларын көрүшү керек. Бул чаралар жасалган адилетсиздиктерди моюнга
алуу жана жоюу менен гана чектелбестен, расалык дискриминациянын жана теңсиздиктин
заманбап түзүмдөрүн жана системаларын жок кылууга тийиш.

Дүйнө жүзү боюнча аялдар жана кыздар гендердик зордук - зомбулукка, ошондой эле коргоого, сот
адилеттигине жана тийиштүү чараларды көрүүгө болгон тоскоолдуктарга туш болуп, кээде
миграциялык статусу, кастасы, кесиби, классы же дини сыяктуу башка факторлорго негизделген
басмырлоого дуушар болушту. Ооганстанда талиптердин жарлыктары боюнча аялдардын билим
алуусуна, жумушка орношуусуна жана эркин жүрүүсүнө тыюу салынып, бул гендердик зомбулукту
күчөшүнө жана жашы жете элек өспүрүмдөрдүн никеге туруусуна түрткү болгон. Непалда далит
аялдарына карата гендердик зомбулук окуялары иликтенген эмес. Сирияда алавит үй-бүлөлөрүнүн
белгисиз куралчан адамдар тарабынан аялдар менен кыздарды уурдоо тууралуу билдирүүлөрү
этибарга алынган эмес. Америкада аялдар жана кыздар фемицидди кошо алганда, коркунучтуу
деңгээлдеги зомбулукка туш болушкан; Аргентинада болжол менен ар бир 35 саат сайын бир аял
өлтүрүлгөнүнө карабастан, бийлик гендердик зомбулуктун алдын алуу жана жооп кайтаруу боюнча
13 негизги программаны жокко чыгарган. Грузияда жогорку кызматтагы адамдардын
мизогинисттик жана сексисттик риторикасы нааразычылык акциясына чыккан аялдарга карата
гендердик негиздеги кемсинтүүлөр менен коштолуп, сексуалдык зомбулук коркунучу жана
кийимдерди чечип тинтүүлөрдү жасашкан. Позитивдүү өнүгүүлөрдүн катарында Боливия жана
Буркина-Фасодо кыздарга жана уул балдарга карата жаш балдардын никеге туруусуна тыюу салган
жаңы мыйзамдарды киргизди.

2025-жылы, мурунку жылдардагыдай эле, бир катар өлкөлөрдө аборт жасатуу укуктарында
бираз жылыштар байкалды. Даниянын, Фарер аралдарынын жана Норвегиянын парламенттери
абортко жетүүнү жакшырткан мыйзамдарды кабыл алышты, ал эми Люксембург абортту
конституциялык жактан кепилденген эркиндик катары тааныды. Малавиде Жогорку Сот сексуалдык
зомбулуктан аман калган кыздардын аборт жасатуу укугун бекитти. Бирок, Доминикан

Республикасындагы жаңы мыйзам абортко толугу менен тыюу салды. Дагы башка көптөгөн
өлкөлөрдө абортко жана аборттон кийинки кам көрүүгө жетүүгө тоскоолдуктар сакталып калды.

ЛГБТИ адамдардын, айрыкча трансгендер адамдардын ар кандай укуктарына кол салуулар дүйнө
жүзү боюнча күчөдү, муну көбүнчө ар кандай гендердик укуктарга каршы активисттер күчөттү.
Буркина-Фасо бир жыныстуулардын өз макулдугу менен болгон жыныстык катнаштарды кылмыш
деп эсептеген жаңы мыйзам кабыл алды.

Венгрияда жана Словакияда улуттук парламенттер эки жынысты гана (эркек жана аял) тааныган
жана бир жыныстуу түгөйлөргө карата басмырлоону күчөткөн мыйзамга конституциялык
түзөтүүлөрдү киргизишти. Канада, Парагвай, Перу, Пуэрто-Рико жана АКШ трансгендер
адамдардын укуктарына байланыштуу чектөөчү мыйзамдард же саясатты ишке ашырышты.
Кытайда бир катар онлайн платформалар, веб-сайттар жана талкуу порталдары мамлекеттик
цензуралык жетектөөлөргө ылайык, ЛГБТИ адамдардын жана аялдардын укуктары боюнча жеке
жана топтук талкууларды токтотушту. Жакынкы Чыгыштагы жана Түндүк Африкадагы көптөгөн
өлкөлөрдө адамдар сексуалдык ориентациясы же гендердик иденттүүлүгү үчүн камакка алынып, сот
жообуна тартылышты, ал эми айрымдары бир жыныстуулардын макулдугу менен болгон жыныстык
катнаштары үчүн катаал жазага тартылышты. Бирок, Япониядагы жана Мексикадагы сот чечимдери
трансгендер адамдардын мыйзамдуу түрдө таанылышына өбөлгө түздү.
Бийликтер гендердик жана сексуалдык ориентацияга негизделген дискриминацияны

токтотуп, бардык аялдарга, кыздарга жана ЛГБТИ адамдарга жыныстык жана
репродуктивдик укуктары менен бирге, бирдей жана толук укуктарды берүү үчүн мыйзамдык
жана саясий реформаларды жүргүзүшү керек. Алар гендердик зомбулуктун бардык
курмандыктары жана жабырлануучулары коргоого алынууга, сот адилеттигине жана
компенсацияга өз убагында жетүүгө жана натыйжалуу жооп алууга мүмкүнчүлүктөрдү камсыз
кылууга тийиш.

Кургакчылык, суу ташкыны, бороон-чапкын, ысык толкундар жана токой өрттөрү сыяктуу көп учурда
климаттын өзгөрүшүнөн улам келип чыккан кырсыктардын кесепетинен пайда болгон азык-түлүк
тартыштыгы, аргасыз жер которуулар жана турак -жайлар менен күндөлүк керектелүүчү
каражаттардын талкаланышы бардык өлкөлөрдө киреше булактарына карабастан күчөдү.
Адаттагыдай эле, климаттын өзгөрүшүнө эң аз салым кошкондор көп учурда эң көп жабыр
тартышат.

2025-жылдын ноябрь айында БУУнун Айлана-чөйрөнү коргоо боюнча программасы, эгерде
өлкөлөр азыркы милдеттенмелерин толук ишке ашырса, кылымдын аягына чейин дүйнө
индустриалдык доорго чейинки деңгээлден болжол менен 3 градус Цельскийге жогору жылыйт деп
билдирген, бирок, бул барган сайын күмөндүү болуп баратат. Акыркы бир нече жылдан бери
мамлекеттер казылып алынган отунду колдонуудан акырындык менен баш тартуу же климаттын
өзгөрүшүнүн башка негизги факторлору менен күрөшүүдө өтө аз иштерди жасашты. 2025-жылы
Бразилия жана Канада сыяктуу бир катар өлкөлөр, көбүнчө салык төлөөчүлөр тарабынан
каржыланган субсидиялар аркылуу казылып алынган отунду андан ары өндүрүүнү жана
экспорттоону көбөйтүү үчүн олуттуу кадамдарды жасады. АКШ болсо Евробиримдиктин мүчөлөрүн
казылып алынган отунду импорттоо жана пайдалануу максаттарына жетүү милдеттенмелерин
аткарууга мажбурлады. Париж келишимине кол койгон өлкөлөрдүн үчтөн бир бөлүгү гана 2025-
жылга белгиленген мөөнөткө чейин талап кылынган климаттык иш-аракеттер планын (улуттук
деңгээлде аныкталган салымдарды) тапшырышты.

Казылып алынган отундар климаттын өзгөрүшүнө түрткү болуудан тышкары, дүйнө жүзү боюнча
170 өлкөдө жайгашкан 18, 000ден ашык активдүү иштеп жаткан казылып алынган отун

инфраструктурасынын тегерегинде 5 км радиуста жашаган кеминде 2 миллиард адамдын ден
соолугуна олуттуу коркунуч келтирет. Алардын болжол менен 520 миллиондон ашыгы балдар деп
саналат. Кеминде 463 миллион адам бул жайлардан 1 км радиуста жашагандыктан, алар
экологиялык жана ден соолукка зыяндуулук жактан алда канча жогорку коркунучтарга дуушар
болушат.9

2025-жылдын ноябрь айында Бразилияда өткөн климаттын өзгөрүшү боюнча конференцияда
COP30дун лидерлери COP28де макулдашылган казылып алынган отундан “акырындык менен баш
тартуу” боюнча милдеттенмени бекемдей алышкан жок, ал тургай кайра аны ырасташкан жок. Алар
ошондой эле аз кирешелүү өлкөлөргө кырдаалга ыңгайлашуу үчүн керектүү гранттык каржылоону
көбөйтүшкөн жок.10 Климаттык каржылоону камсыз кылуу - бул жогорку кирешелүү өлкөлөрдүн аз
кирешелүү өлкөлөргө алар жоопкерчилик тартпаган климаттын өзгөрүшүнүн учурдагы жана
келечектеги кыйратуучу кесепеттерине ыңгайлашууга жардам берүү милдеттенмеси. Бул муктаждык
жылына кеминде 300 миллиард АКШ долларын түзөт деп эсептелинет, муну бийлик өкүлдөрү
адилеттүү салыктар жана казылып алынга отунга тиешелүү олуттуу субсидияларды кайра багыттоо
аркылуу каржылай алышат.11

Бул алкакта жылыш катары эки эл аралык соттун – Эл аралык сот жана Америка аралык Адам
укуктары сотунун – адамдарды жана алар көз каранды болгон экосистемаларды климаттын
кесепеттеринен коргоо боюнча милдеттенмелерин, ошондой эле казылып алынган отунду
акырындык менен колдонуудан баш тартуу милдеттенмесин кайрадан ырастаганы маанилүү болду.
Мындан тышкары, COP30до Колумбия жана Нидерланд өкмөттөрү 2026-жылдын апрель айында
Казылып алынган отунду колдонуудан акырындык менен баш тартуу боюнча Биринчи эл аралык
конференцияны биргелешип өткөрө тургандыктарын жарыялашты.
Бийликтер казылып алынган отунду колдонуудан акырындык менен баш тартуу жана

адилеттүү өткөөл мезгилди камсыздоо үчүн тез, калыс жана каржыланган процессти
жүргүзүүгө милдеттенме алышы керек; бул казылып алынган отундарды жайылтпоо
келишимин ратификациялоону жана Колумбия менен Нидерландиянын өкмөттөрү жетектеген
көп тараптуу аракеттерге катышууну камтууга тийиш.

Узакка созулган экономикалык кризистер жана дүйнөлүк чыр-чатактар климаттык көйгөйлөрдү улам
тездетип, Эл аралык валюта фонду жана Дүйнөлүк банкка багытталган адилетсиз дүйнөлүк
экономикалык башкаруу системасы максатка ылайык келбей бул кырдаалды ого бетер начарлатты.
Ошондой эле бай мамлекеттердин каржылоону жана жардамдарды массалык түрдө кыскартуулары
экономикалык, социалдык жана маданий укуктардагы көйгөйлөрдү чечүүгө карата иш - аракеттерге
тоскоолдуктарды жаратты.

Инфляция карыз боюнча пайыздык төлөмдөрдүн баасын улам жогорулатып жаткандыктан
көптөгөн төмөн жана орто кирешелүү өлкөлөр карыздын туруксуз деңгээлинен жапа чегип,
саламаттыкты сактоо, билим берүү жана социалдык камсыздоо сыяктуу экономикалык жана
социалдык укуктарды ишке ашырууга инвестиция сала алышкан жок. Адилетсиз салык системалары
жана корпоративдик субъекттердин жана бай адамдардын агрессивдүү салык төлөөдөн качуусун
жана салыкка каршы иш-аракеттерин көзөмөлдөй албагандыгы бийликтерди экономикалык жана
социалдык укуктарды ишке ашыруу үчүн абдан зарыл болгон кирешеден ого бетер ажыратты.

АКШнын эл аралык өнүктүрүү жардамын башаламан жана кескин кыскартуусу өзгөчө аз камсыз
болгон топторго олуттуу зыян келтирип, саламаттыкты сактоо программаларынын үзгүлтүккө
учурашына же жабылышына жана көптөгөн аз кирешелүү өлкөлөрдө өмүрдү сактап калуучу дары-
дармектерге жетүү мүмкүнчүлүгүнүн үзгүлтүккө учурашына алып келди.12Европа өлкөлөрүн кошо
алганда, жогорку кирешелүү өлкөлөрдүн жардамдарды кыскартуусунун кеңири тенденциясынын бир
бөлүгү болгон бул кадамдар, БУУнун кайрылуулары үчүн зарыл болгон каражаттар менен алынган
жардамдардын ортосундагы болжол менен 25 миллиард АКШ доллары өлчөмүндөгү
айырмачылыкты дагы да кеңейтти. Эл аралык куткаруу комитети тарабынан 2025-жылдын май
айында жарыяланган анализге ылайык, шашылыш гуманитардык жардамга муктаж болгон дээрлик

300 миллион адам (көптөрү жаңжал чыккан аймактарда жашагандар) бул жетишсиздиктен өзгөчө
катуу жабыркашты; Гаити, Түштүк Судан, Судан жана Йеменде калктын дээрлик жарымы катуу
ачкачылыктан жапа чегип келишет, ал эми башка көптөгөн адамдар тамак-аш жетишсиздигине
дуушар болууда.

Мунун баары 2030-жылга чейин беш жылдан аз убакыт калган “Туруктуу өнүгүү максаттарына
жетүү” боюнча алгылыксыз жылып, жеткиликсиз прогресстин фонунда болууда. БУУнун Башкы
катчысы тарабынан 2025-жылдын июль айында жарыяланган отчетко ылайык, максаттардын үчтөн
бир бөлүгүнөн бир аз ашыгы (35%) өз орду менен же орточо прогресске жетишүүдө, ал эми
дээрлик жарымы (48%) токтоп турат. Болгону 31% анча чоң эмес ийгиликтерди көрсөтсө, ал эми
17% эч кандай алдыга жылбай турат. Эң өкүнүчтүүсү, максаттардын 18 пайызы 2015-жылы
баштапкы деңгээлден төмөн түшүп, артка кеткен.

БУУнун милдеттүү салык келишими боюнча уланып жаткан сүйлөшүүлөрү, салык төлөөдөн
качуунун, салыкты булгоочулардын алдын алуунун жана бардык адам укуктарын каржылоо үчүн
жетиштүү кирешени камсыз кылуунун принциптерин макулдашуу аркылуу дүйнөлүк салык
системасындагы теңсиздикти жоюу мүмкүнчүлүгүн сунуштайт. 2025-жылы техникалык
тапшырмаларды макулдашууда олуттуу ийгиликтерге жетишилди жана акыркы келишимде
мамлекеттердин адам укуктары боюнча учурдагы милдеттенмелерине шайкеш келиши керек деген
талап да бар. Карызга байланыштуу ушул сыяктуу процессти жана механизмди шашылыш түрдө
киргизүү зарылдыгы бар.
Бийликтер, мүмкүнчүлүгүнө жараша, өздөрүнүн улуттук дүң кирешесинин кеминде 0,7

пайызын эл аралык жардамга дискриминациясыз бөлүштүрүшү керек. Бул аркылуу карызга
баткан же карызга кирүү коркунучунда турган бардык өлкөлөр үчүн фонддук каражаттарды
өз убагында жеңилдетүү аркылуубөлүштүрүп, карыз таңсыктыгын чечүүгө жана Эл аралык
салык кызматташтыгы боюнча БУУнун алкактык конвенциясын колдоого болот.

Корпоративдик түзүмдөр дүйнөлүк кризистерди жалындатып, алардан улам пайда таап жатышат.
Аларга Газа, Судан жана Мьянмадагы чыр-чатактар; дүйнөлүк климаттык кризис жана маанилүү
жашоо чөйрөлөрүнүн кыйрашы жана компаниялардын жумушчулардын жана алардын
ишмердүүлүгүнөн жабыркаган адамдардын укуктарын бузган сансыз учурлары кирет. Мамлекеттер
корпоративдик түзүмдөр тарабынан укуктары бузулган курмандыктарды коргой албай жатышат, ал
тургай АКШ учурдагы эрежелерди артка тартып, негизги институттарды алсыратууда.

АКШ казылып алынган отун өнөр жайын кеңейтүүнү активдүү түрдө колдоп, ал эми көп тараптуу
кызматаштыкка болгон кастык, ири дүйнөлүк лидерлердин агрессивдүү риторикасы жана Кытай
менен экономикалык атаандаштык кайра жаралуучу энергияга жана ар кандай аскердик
максаттарга өтүү үчүн маанилүү болгон минералдарга карата коопсуздукка багытталган жарышка
алып келди. Бул жарыш корпорациялар пайданы максималдуу түрдө көбөйтүү үчүн адам укуктарын
этибарга албаган интенсивдүү жаратылыш ресурстарын казып алууну кеңейтүүдө. Натыйжада
келтирилген чыгымдар коркунучтуу деңгээлге жетип, адамдарды мажбурлап көчүрүү, эмгек
укуктарын бузуу, ошондой эле ден соолукка жана айыл чарбасына зыян келтирген суунун,
топурактын жана абанын булганышы күчөп жатат.

ЕБнин ири корпорацияларды адам укуктары, айлана-чөйрөгө тийгизген таасири жана климат
маселелери боюнча жаңы эрежелерди сактоого милдеттендирген маанилүү “Корпоративдик
туруктуулук боюнча көзөмөлдөөчү директивасынын” күчүнө кириши жаңы үмүттөрдү жаратты.
Дүйнө жүзү боюнча көптөгөн башка өлкөлөрдөгү компаниялар да ЕБ менен соода кылуу үчүн ушул
эрежелерди сакташы керек. Бул жобо коомчулуктун жогорку колдоосуна ээ болду. Amnesty
International жана Global Witness тарабынан 2025-жылы жүргүзүлгөн сурамжылоо 10 европалык
өлкөдөгү 10 000ден ашык катышуучунун дээрлик төрттөн үч бөлүгү директиваны колдой турганын
көрсөттү.13 Директива ошондой эле Индонезия, Түштүк Корея жана Таиланд сыяктуу башка
мамлекеттерди ушул сыяктуу эрежелерди киргизүүнү карап көрүүгө үндөдү. Бирок, көп улуттуу

корпорациялардын жана АКШ сыяктуу башка мамлекеттердин күчтүү лоббисинен кийин, Европа
Парламенти 2025-жылдын ноябрында анын көлөмүн кескин чектөө үчүн добуш берди.14

Андан тышкары, коомчулуктун катышуусуна каршы стратегиялык сот иштеринин (КККССИ)
көбөйүшү жарандык коомдун айлана-чөйрөнү бузууга жана күчтүү корпорациялардын башка мыйзам
бузууларына каршы күрөшүү аракеттерине тоскоол болуу таасирин тийгизди. Мындай сот
иштеринин бири эл аралык бейөкмөт уюм үчүн экзистенциалдык коркунуч туудуруп, АКШнын соту
Greenpeace компаниясын, казылып алынган отунду өндүрүргөн “Energy Transfer” компаниясына
660 миллион доллар төлөөнү буйрук кылды. Сот компаниянын Greenpeace уюмуна каршы Түндүк
Дакотадан Иллинойс штатына чийки мунайды ташыган “Dakota Access” кууруна каршы
чыккандыгы үчүн койгон дооматтарын колдоп, Greenpeace’ти жалаа жабуу, алардын аймагына
мыйзамсыз кирүү жана башка айыптоолор менен бирге ыңгайсыздык жараткандыгы үчүн жооптуу
деп тапты. Компания ошондой эле Greenpeace уюмуна Нидерландияда сот ишин козгоосуна жол
бербөөгө аракет кылды, себеби ал жерде жергиликтүү жана ЕБнын укуктук базалары корпоративдик
КККССИке каршы бекем коргоону камсыз кылат.15

Бийликтер корпоративдик ишканалардын адам укуктарын бузууну алдын алуу жана ага
катышкандарды жоопкерчиликке тартуу үчүн жаңы жана катаал эрежелерди киргизип,
жабырлануучулар үчүн натыйжалуу чараларды көрүшү керек.

Бийликтер авторитардык режимди иштетүү жана бекемдөө үчүн технологиялык шарттарды
колдонушту. 2025-жылы жүргүзүлгөн жаңы иликтөөлөр байкоо салуулар жана цензуралык
куралдарды колдонунун масштабын ачыкка чыгарды. Amnesty International уюму Кытай бийлиги
тарабынан Кытайдагы адамдар онлайн режиминде кандай маалыматка кире аларын көзөмөлдөө
үчүн колдонулган интернетти цензуралоо жана филтирлөө системасы болгон “Улуу брандмауэрдин”
коммерциялаштырылган версиясы Пакистан бийлигине сатылганын жана АКШ бийлиги студенттер
менен мигранттардын нааразычылык акцияларына каршы байкоо салуучу инструменттерди
колдонгонун аныктады. Ооганстан, Пакистан, Танзания жана Түштүк Судан сыяктуу бир катар
өлкөлөрдүн бийликтери сөз эркиндигине болгон укукту чектөө үчүн көбүнчө нааразычылык
акцияларынын алкагында интернетке чектөөлөрдү киргизишкен. Кенияда бийлик жаштар жетектеген
нааразычылык акцияларын басуу боюнча координацияланган жана туруктуу өнөктүктүн алкагында
онлайн коркутуу, коркунуч келтирүү, жек көрүүчүлүктү козутуу жана мыйзамсыз байкоо жүргүзүү
сыяктуу технологиялык жактан жакшыртылган репрессиялык тактикаларды системалуу түрдө
колдонуп келет.

Корпоративдик оюнчулар бул практиканы кыйла жеңилдетти. “Intellexa”, “NSO” жана
“Paragon” сыяктуу компаниялар тарабынан жогорку деңгээлде инвазивдүү тыңчы программаларды
колдонгон чабуулдардын далилдери пайда болду. Мындай тыңчы программалардын жөнгө
салынбаган рыногу эң башта көзөмөлгө алуу коркунучтары уланып жатканын көрсөтөт.
Бийликтер жогорку деңгээлде инвазивдүү тыңчы программаларды колдонууга же өткөрүп

берүүгө дароо тыюу салып, адам укуктарын бузган тажрыйбалардан коргоону камсыз кыла
турган коопсуздук системасы түзүлгөнгө чейин бардык тыңчы программаларды колдонууга
же өткөрүп берүүгө мораторий киргизиши керек.

Оңой жана жеткиликтүү генеративдик жасалма интеллект (ЖИ) куралдарынын эбегейсиз өсүшү
токтоосуз темп менен өтө тез уланууда. 2025-жылы Меtа, Google жана Microsoft сыяктуу ири
технологиялык компаниялардан, ошондой эле “Anthropic” жана “OpenAI” сыяктуу ЖИ рыногунун
ири оюнчулары тарабынан көптөгөн жаңы моделдер чыгарылды. Маалыматтарды сактоочу

борборлорду же дата центрларды куруу сыяктуу тиешелүү тармактардын жана инвесторлордун
максаттарына жетүү үчүн зарыл болгон массивдүү физикалык инфраструктуранын түзүлүшү жана
иштеши - жабдыктар үчүн минералдар жана муздатуу үчүн суу сыяктуу жаратылыш ресурстарын
жана энергияны эксплуатациялоонун көбөйүшүнө алып келди. Адам укуктарына тийгизген терс
таасирлери маалымат борборлорунун айланасындагы айлана-чөйрөнүн зыянга учурашын жана
жумушчулардын укуктарынын бузулушун камтыйт. Буга жооп катары Бразилия, Ирландия, Мексика
жана АКШ сыяктуу өлкөлөрдө маалымат борборлорунун көзөмөлсүз курулушуна каршы жергиликтүү
активдүү иш - чаралар күчөдү. Ушундай эле, АКШнын Кремний өрөөнүндөгү корпоративдик штаб-
квартирадан баштап, Африкадагы жана башка жерлердеги аутсорсингдик контентти
модерациялоого, маалыматтарды белгилөөгө жана башка колдоо борборлоруна чейин технология
тармагындагы жумушчулардын коопсуз жумуш шарттары үчүн чакырыктары барган сайын көбүрөөк
жасалып, иш- аракеттер уюштурулуп жатат.

Бирок жасалма интеллектти жөнгө салуу жетишсиз бойдон калууда. 2025-жылы жарыяланган
жаңы жөндөөчү эрежелер, мисалы, “ Индиянын жасалма интеллектти башкаруу боюнча
көрсөтмөлөрү” милдеттүү эмес жемазмуну өтө кеңири болгон. Евробиримдик корпоративдик
жоопкерчиликти жана технологияга байланыштуу жөнгө салууну алсыратуучу кадамдарды жасады.
Булар “бюрократияны” азайтуу жана “атаандаштыкка жөндөмдүүлүктү” жогорулатуу деп
белгиленип, чоң кадамдардын бир бөлүгү катары сунушталды. Бирок, бул кадамдар ЕБде
колдонулган жасалма интеллект системаларынын коопсуздугун, ачык-айкындуулугун,
дискриминацияга жол бербөө жана фундаменталдык укуктарды урматтоону камсыз кылуу үчүн
иштелип чыккан ЕБнин “Жасалма интеллект жөнүндөгү акты” сыяктуу учурда колдонуудагы
мыйзамдык кепилдиктерди алсыратууга багытталган жана ЕБнин башка көптөгөн жөнгө салуучу
кепилдиктерине терс таасир этиши мүмкүн.

Мамлекеттик бийликтер санариптик коомдук инфраструктура долбоорлоруна инвестиция салууну
улантып жатышат. 2025-жылы Улуу Британия жаңы санариптик идентификация системасын
жарыялаган, ал эми Евробиримдик өзүнүн санариптик идентификациялык капчыгын иштеп чыгууда.
Бул бийликтегилердин Индиядагы Аадхаар сыяктуу ири санариптик идентификация системаларын
көп жылдар бою ишке ашыруу тенденциясына дал келет. Бул системалар социалдык коргоону
камсыздоо жасалма интеллектти колдонуунун пайдубалын түптөдү же ар аркылуу иштетилди. Бул өз
кезегинде теңсиздикти күчөтүүдө. Жасалма интеллект системаларын полиция, иммиграция жана
аскердик функцияларга интеграциялоо адам укуктарын бузууга, айрыкча расалык азчылыктарга
карата күч алды.
Бийликтер жасалма интеллект системаларын башкаруу үчүн милдеттүү, аткарылуучу жана

адам укуктарына негизделген эрежелерди кабыл алуу менен, эл аралык адам укуктары
мыйзамдарына туура келбеген жасалма интеллект системаларын ишке киргизүүгө жана
жайылтууга тыюу салуусу керек.

Коомчулуктун социалдык медианын зыяндуулугунун башка социалдык көйгөйлөр менен байланышы
жөнүндө маалымдуулугу өсүп жатат. Amnesty International уюму буга X социалдык медиа
платформасынын сунуштоо системасын талдоо менен салым кошту, мисалы, 2024-жылы
Англиянын Саутпорт шаарында үч жаш баланын өмүрүн алган кол салуудан кийин Улуу
Британиядагы расисттик башаламандыктарды мисал келтирди.16 Кылмышкер мусулман иммигрант
же башпаанек издеген адам болгон деген жалган дооматтар интернетте кеңири тарады. X
расисттик, исламофобиялык жана ксенофобиялык риториканын очогуна айланып, мечиттерге,
качкындар баш калкалоочу жайларга жана азиялык, кара терилүү жана мусулман коомчулугуна
багытталган зомбулуктун күчөшүнө алып келди. Ошол эле учурда, X менен Facebook жана
Instagram компанияларын башкарган Meta биргеликте, платформалардын коопсуздугун,
ишенимдүүлүгүн текшерип, зыяндуу жүрүм - турумдардан тазалоону камсыз кылган коопсуздук
кызматкерлеринин санын бир топ кыскартты жана фактыларды текшерүү программаларын токтотту.

Көптөгөн мамлекеттер балдарды интернетте же онлайн чөйрөдө кантип эң жакшы коргоонун
жолдорун карап чыгышты. Австралия 2025-жылы 16 жашка чейинки балдардын социалдык
медианы колдонууга тыюу салган жаңы мыйзам кабыл алган, ал эми Малайзия ушул сыяктуу жалпы
тыюу салууну ишке ашыруу планын жарыялады. Бул чаралар зыяндуу платформаларга каршы
күрөшүүгө арналгандыгын көрсөткөнү менен, алар жаштардын өз пикирин билдирүү жана онлайн
маалыматка жетүү укуктарын чектеп, негизги көйгөйдү чечкен жок. Тактап айтканда, социалдык
медиа платформалары колдонуучулардын активдүүлүгүн тынымсыз жогорулатуу жана адамдардын
жеке маалыматтарын пайдалануу аркылуу зыянга учуратууда. 2025-жылы Amnesty International
менталдык ден соолукка кызыккан балдар жана жаштар ТikTok’тогу депрессиялык жана суициддик
контенттин тузагына канчалык оңой азгырылышы мүмкүн экенин баса белгиледи.17

Социалдык медиа платформаларын иштеткен ири компанияларга каршы чыгып жаткан
уюмдардын жана активисттердин саны көбөйүүдө. 2025-жылы Кенияда Меtа’га каршы ачылган
иште олуттуу алдын ала жеңишке жетишилген, бул Facebook’тун алгоритмдик практикасы боюнча
маанилүү юридикалык суроолорду жараткан. 2025-жылы Кенияда Меtа компаниясына каршы иште
Facebook’тун алгоритмдик практикасына байланыштуу маанилүү юридикалык суроолорду жараткан
олуттуу кадамдар алдын ала жеңишке жетишилген. Кениянын Жогорку Соту Меtа тарабынан
берилген доо арызда конституциялык укуктардын бузулушу боюнча өз юрисдикциясын ырастады.
Бул ишти эки эфиопиялык жаран жана Кениялык Катиба институту сотко жеткизип, Facebook
2020-2022-жылдар аралыгында Эфиопиядагы куралдуу кагылышуу учурунда кооптуу онлайн
контентти жайылткан деп айыпташкан жана алардын аракети Amnesty International тарабынан да
колдоого алынган.18 Бул чечим маргиналдашкан коомчулуктардын географиялык жайгашкан
жерине карабастан сот адилеттигине жетүүсүн камсыз кылуу үчүн маанилүү кадам болуп саналат
жана АКШ менен Европадан тышкары өлкөлөр жөн гана пайда табуу үчүн рынок катары жашайт
деген кеңири тараган көз карашка каршы чыгат.
Социалдык медиа компаниялары адам укуктарынын бузулушунун алдын алуу жана

алардын кесепеттери пайда болгондо чара көрүү үчүн бизнес моделдерин карап чыгышы
керек. Бийликтегилер бардык колдонуучуларды коргоо үчүн күчтүүрөөк эрежелерди киргизип,
учурдагы стандарттарды так аткарууну камсыз кылууга тийиш.

1. "Израилдин кылмыштарына жол ачкан саясий-экономикалык системаны токтотуу талабы", 18-сентябрь. ↑

2. "Эл аралык укуктук комиссиясы: "Функционалдык иммунитетке" байланыштуу өзгөчө учурлар жөнүндө кеңейтилген

берененин кабыл алынышы жалпысынан колдоого татыктуу, бирок андан ары өркүндөтүү үчүн үзгүлтүксүз көңүл буруу талап

кылынат", 23-май ↑

3. "Коркутуучу курал: өлүм жазасы мамлекеттик күч колдонууну көрсөтүү үчүн колдонулгандыктан, өлүм жазасы көбөйүүдө",

10-октябрь. ↑

4. "'Мен дагы эле түнкүсүн уктай албайм': Электр шок берүүчү каражаттарды глобалдык деңгээлде туура эмес колдонуу", 6-

март ↑

5. “ЕБ: ЕБнынКыйноолорго каршы жобосуна киргизилген позитивдүү өзгөртүүлөр кыйноолорго каршы глобалдык масштабдуу

аракеттерге көбүрөөк түрткү бериши керек”, 5-август ↑

6. Эшикти жаап жатышабы? Европанын Шенген аймагынын виза саясаты укук коргоочуларды кантип көз жаздымда

калтырууда, 30-октябрь ↑

7. "Эмне үчүн системалуу расизм, иммиграция жана башпаанек системалары менен тыгыз байланышта?”, 18-декабрь. ↑

8. Санарип доордо качкындардын, башпаанек издегендердин жана мигранттардын укуктарын коргоо боюнча жактоочу

брифинг, 12-сентябрь ↑

9. Казылып алынган отунду соңуна чыгаруу: Эмне үчүн казылып алынган отундун жашоо цикли өмүргө, жаратылышка жана

адам укуктарына коркунуч келтирет, 12-ноябрь. ↑

10. "COP30: Укуктар тебеленип жатат, бирок элдин күчү менен адамзат жеңерин көрсөтүп турат", 22-ноябрь. ↑

11. “Жасала турган иштер көп: Климаттык адилеттүүлүк үчүн финансылык каржылоону мобилизациялоо”, 16-январь ↑

https://www.amnesty.org/en/documents/pol40/0289/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol40/0289/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/ior40/9421/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/ior40/9421/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/ior40/9421/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/act50/0357/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/act50/0357/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol30/8990/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol30/8990/2025/en/?utm_source=annual_report&utm_medium=pdf&utm_campaign=2025
https://www.amnesty.eu/news/eu-welcome-changes-to-the-eu-anti-torture-regulation/
https://www.amnesty.eu/news/eu-welcome-changes-to-the-eu-anti-torture-regulation/
https://www.amnesty.org/en/documents/eur01/0411/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/eur01/0411/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/latest/campaigns/2025/12/why-systematic-racism-has-a-lot-to-do-with-migration-and-asylum-systems/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol30/0290/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol30/0290/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol30/0438/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol30/0438/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/11/cop30-rights-trampled-yet-people-power-demonstrates-that-humanity-will-win/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol30/8850/2025/en/?utm_source=annual_report&utm_medium=pdf&utm_campaign=2025

12. АКШ: Тобокелге учураган өмүрлөр: Чет элдик жардамдын башаламан жана кескин кыскарышы миллиондогон адамдардын

өмүрүн коркунучка кептеди, 29-май ↑

13. "ЕБ: Жаңы изилдөөлөр көрсөткөндөй, европалыктардын көпчүлүгү адам укуктарын жана айлана-чөйрөнү коргоону

колдошот, анткени ЕБнын учурдагы эрежелери артка кетүүдө”, 2-октябрда. ↑

14. “Чулгандуу комплекстүү мыйзам долбоору Евробиримдиктин институционалдык жоопкерчилик боюнча милдеттенмелерин

алсыратып, адам укуктары менен айлана-чөйрөнү коргоо чараларын азайтат”, 10-март. ↑

15. “АКШ: Гринписке карата чыгарылган соттун катуу өкүмү адам укуктарын жана климаттык адилеттүүлүктү коргоо жана алга

жылдыруу үчүн кыйратуучу прецедент түздү”, 20-март. ↑

16. Улуу Британия: X сунуштоо системасынын жана 2024-жылдагы расисттик башаламандыктардын техникалык түшүндүрмөсү,

6-август. ↑

17. Франция: Тузакка түшүрүү: TикТоктун балдардын менталдык саламаттыгына тийгизген кесепеттеринин жаңы далилдери, 20-

октябрь ↑

18. "Кения: Мета Эфиопиядагы куралдуу чык- чатактагы ролу үчүн Кенияда сот жообуна тартылышы мүмкүн", 3-апрель ↑

https://www.amnesty.org/en/documents/amr51/9408/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/amr51/9408/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/amr51/9408/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/10/eu-new-research-suggests-majority-of-europeans-favour-human-rights-and-environmental-protection-in-face-of-eu-rollback/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/10/eu-new-research-suggests-majority-of-europeans-favour-human-rights-and-environmental-protection-in-face-of-eu-rollback/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/10/eu-new-research-suggests-majority-of-europeans-favour-human-rights-and-environmental-protection-in-face-of-eu-rollback/?utm_source=annual_report&utm_medium=pdf&utm_campaign=2025
https://www.amnesty.org/es/documents/ior60/9111/2025/en/?utm_source=annual_report&utm_medium=pdf&utm_campaign=2025
https://www.amnesty.org/es/documents/ior60/9111/2025/en/?utm_source=annual_report&utm_medium=pdf&utm_campaign=2025
https://www.amnesty.org/es/documents/ior60/9111/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/03/usa-verdict-against-greenpeace-sets-damaging-precedent/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/03/usa-verdict-against-greenpeace-sets-damaging-precedent/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/03/usa-verdict-against-greenpeace-sets-damaging-precedent/?utm_source=annual_report&utm_medium=pdf&utm_campaign=2025
https://www.amnesty.org/en/documents/eur45/0618/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/eur45/0618/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/eur45/0618/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol40/0360/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol40/0360/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/documents/pol40/0360/2025/en/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/04/kenya-high-court-has-ruled-that-it-has-jusridiction-over-case-against-meta/?utm_source=annual_report&utm_medium=pdf&utm_campaign=2025
https://www.amnesty.org/en/latest/news/2025/04/kenya-high-court-has-ruled-that-it-has-jusridiction-over-case-against-meta/?utm_source=annual_report&utm_medium=pdf&utm_campaign=2025

Жалпы адам укуктарынын жана эл аралык сот адилеттигинин механизмдерине болгон
урматтоонун дүйнөлүк деңгээлде начарлаган шартында аймак алдыңкы сапка чыкты. Орусия
бул тенденцияга жол баштап, Украинага каршы агрессиясын улантуу менен эл аралык
мыйзамдарды бузуп, жайкын тургундарга карата айырмасыз кол салууларды жана маанилүү
инфраструктураларга сокку урууну токтоткон жок. Бул жагдайлардан жөнөкөй жарандар эң
көп жабыр тартып, кыйынчылыктарга дуушар болду.
Мындай шарттарда адам укуктарынын абалы да аймакта барган сайын соодалашуу жолуна

түшүп баратканы байкалды. Буга мисал катары, Беларус бийлиги айрым камактагыларды
бошотуу менен АКШнын санкцияларынан арылууга жетишти. Ал эми сейрек кездешүүчү
минералдарды жана энергетикалык ресурстарды издөөлөр Украинада жана башка жерлерде
адам өмүрүнө байланыштуу тынчсызданууларды көз жаздымда калтырды. Евробиримдик
менен Борбордук Азиянын ортосундагы алгачкы саммит, Борбордук Азияда эл аралык адам
укуктары боюнча милдеттенмелердин сакталбай жаткан шартына карабастан аймакта
өткөрүлдү. Азербайжандагы адам укуктары боюнча абалдын начардыгына карабай,
Евробиримдик жана башка эл аралык тараптар Орусиянын мунай жана газына альтернатива
катары өлкө менен энергетикалык кызматташтыктарын тереңдетишти.
Жарандык коомдук бирикмелер тынымсыз кысымга кабылды. “Террористтер”,

“экстремисттер”, “чет өлкөлүк агенттер” же “кааланбаган тараптар” деген аталышка ээ
болгон активисттердин, журналисттердин жана уюмдардын саны барган сайын көбөйүп, алар
өлкөдөн чыгып кетүүгө же өз ишмердүүлүгүн токтотууга аргасыз болушту. АКШнын тышкы
жардамынын болуп көрбөгөндөй кыскарышы менен коштолгон коркуу атмосферасы жана
адам укуктарына эл аралык колдоонун азайышы жарандык коомдук уюмдарга катуу сокку
уруп, адам укуктарын чагылдырууга олуттуу тоскоолдуктарды жаратты.
Адам укуктарына болгон урматтоонун кескин төмөндөшүнүн катарында Кыргызстандын

конституциялык жана эл аралык тыюу салууларга карабастан, өлүм жазасын кайра киргизүү
аракети да болду. Грузия оппозицияга каршы системалуу түрдө кысым көрсөтүү менен
авторитардык режимдин тажрыйбасын колдоно баштады.
Жалпы адам укуктарынын начарлашынын фонунда дин жана ишеним эркиндиги, мыйзам

үстөмдүгү жана качкындар менен мигранттардын укуктары да четте калган жок. Анткени
бүткүл аймакта адам укуктарын урматтоо төмөндөдү. Кыйноолор жана башка
адамкерчиликсиз катаал мамилелер кулачын жайган бойдон калды. Гендердик зордук -
зомбулуктар азайган жок. Казылып алынган отунду өндүрүү жана аны керектөө көбөйүп, бул
бийликтегилердин климаттык милдеттенмелерин этибарга албагандыгын көрсөттү.

Орусиянын Украинага каршы агрессиясы төрт жылдан бери тынымсыз уланып, жарандык
инфраструктурага багытталган аба соккулары күчөдү. Адамдарды күч менен дайынсыз жок кылуу,
кыйноо жана жарандык калкка карай дрон менен жасалган чабуулдары адамзатка каршы
кылмыштарга тең келди. Орусия кыш айларында энергетикалык инфраструктурага дээрлик күн
сайын сокку уруп, нөлдөн төмөн температурада миллиондогон адамдарды жылуулуксуз жана электр

энергиясыз калтырды. Украинанын Орусиянын энергетикалык объектилерине жасаган соккулары ал
жерлерде электр энергиясын үзгүлтүккө учуратып, өлкөнүн ичине багытталган бир катар чабуулдары
курмандыктарга жана жарандык инфраструктурага зыян келтирүүгө алып келди.

Орус бийлиги оккупациялаган аймактарда системалуу түрдө жарандарды күч менен дайынсыз
жоголууга жана кыйноолорго дуушар кылды. Орусия ошондой эле милдеттүү мектеп окуу
программалары да камтылган, украин иденттүүлүгүн жок кылууга багытталган чараларды көрдү.
Орус бийлиги согуш мыйзамдарын ачык бузуу менен, 2022-жылы мыйзамсыз аннексиялаган
аймактардын тургундарына, эгер алар Орусиянын жарандыгын алуудан баш тартса, мүлкүнөн жана
башка укуктарынан ажыратыларын караган мыйзамды алдыга түрттү.

Тоолуу Карабах чыр-чатагы учурунда жасалган мурдагы мыйзам бузуулар үчүн Армения жана
Азербайжан жоопкерчиликти камсыз кылууда эч кандай ийгиликке жетише албады.
Согуш кылмыштары жана адамзатка каршы кылмыштар боюнча бардык айыптоолор калыс

жана көз карандысыз иликтөөгө алынып, тиешелүү чаралар универсалдуу юрисдикция
принцибине ылайык жүргүзүлүшү керек.

Аймакта сөз эркиндиги укугуна болгон кысымдар барган сайын күчөп, бийликке сын айткандар
дайыма “экстремисттер”, “чыккынчылар” жана “чет өлкөлүк агенттер” деп аталып, аргасыз тышка
кетүүгө, саясий жүйөөлөр менен камалууга, кыйноолорго же башка адамкерчиликсиз катаал
мамилелерге дуушар болушту жана саякаттоолоруна тыюу салынды.

Азербайжанда 300дөн ашык сын-пикирлерин айткандар негизсиз айыптоолор менен камалып,
ондогон адамдарга саякаттоого тыюу салынды, ал эми калган көз карандысыз маалымат
каражаттары жабылды. Грузияда көз карандысыз маалымат каражаттары ар кандай кысымдарга,
каралоо кампанияларына, айып пулдарга жана кылмыш иштерине күнөөлөнүп, иликтөөлөргө туш
болду.

Беларустун “Экстремисттик иш-аракеттерге катышкан адамдардын тизмеси” кеминде 6,127
адамга чейин көбөйүп, тизмедегилер менен кандайдыр бир байланышы бар делген уюмдардын
ишмердүүлүгүнө тыюу салынды.

Кыргызстан алдыңкы көз карандысыз маалымат каражаттарын “экстремисттик” деп атады,
башкача айтканда, алардын материалдарын кандайдыр бир формада жайылтуу же бөлүшүү соттук
иштерге алып келиши мүмкүн. Молдова соттун көзөмөлү жок орусиячыл телеканалдардын
лицензияларын жокко чыгарууну улантты.

Орусияда Украинага болгон согушка каршы чыккандар же башка сын- пикирлерин айткандар
узак мөөнөттүү түрмөгө кесилип, аларга карата катуу жазалар колдонулду. Цензуралоо коомдук
жашоонун бардык чөйрөсүнө терең сиңип, “чет өлкөлүк агенттер” же “террористтер жана
экстремисттер” деген аталыштагы авторлордун музыкасына, китептерине жана тасмаларына тыюу
салууга алып келди.

Тынч чогулуштарга болгон укук болушунча чектелип, бул укукту колдонууга аракет кылгандар сот
жообуна тартылып, камакка алынып, кыйноолорго жана башка адамкерчиликсиз катаал
мамилелерге дуушар болушту.

Аймактагы көпчүлүк өлкөлөрдө ачык нааразычылык акцияларын өткөрүүгө тыюу салынып,
натыйжада алардын саны кескин кыскарды. Беларуста, Тажикстанда жана Түркмөнстанда
митингдер дээрлик болгон эмес, ал эми тынч нааразычылык акцияларына катышкандар катуу
жазага тартылышкан. Беларус бийлиги чет жерде өткөрүлгөн нааразычылык акцияларына катышкан
адамдарга каршы жаза берүү чараларын да карады.

Грузия бийлиги 2024-жылдын аягынан бери күн сайын өтүп жаткан демонстрацияларга бет кап
кийүү же тротуарларда туруу сыяктуу тынч аракеттерди кылмыш деп эсептөө менен жооп кайтарды.

Демонстранттар аларга карата мыйзамсыз күч колдонууга, полициянын ур-токмогуна, көздөн жаш
агызуучу газга, резина окторго жана химикаттар кошулган деп шектелген суу бүркүгүчтөрдүн
чабуулуна кабылды. Активисттер, журналисттер жана оппозициянын жактоочулары адам укуктарын
колдонгондугу үчүн гана системалуу түрдө тинтүүгө жана камалууга алынып, эркинен ажыратууга
дуушар болушту.

Орусияда нааразычылык акциялары күч менен басылганына карабастан, жергиликтүү маанидеги
актуалдуу маселелер боюнча чакан митингдер өтүп жатты. Украинада аскердик абал киргизилген
чектөөлөр болсо да коррупцияга каршы массалык нааразычылык акциялары тоскоолдуксуз уланды.

Бийликтегилер жарандык коомдун иштөө чөйрөсүн репрессивдүү мыйзамдар аркылуу өтө тарытып,
коомдук катышууну кылмыш деп эсептөө жана каржылык чектөөлөрдү милдеттендирүү аркылуу чоң
коркунучка кептешти. Чет элдик жардамдын кескин кыскарышы кырдаалды ого бетер курчутуп,
көптөгөн бейөкмөт уюмдарды ишин токтотууга же олуттуу түрдө кыскартууга мажбурлады.

Азербайжан 2014-жылы бейөкмөт уюмдарга багытталган ишти кайра ачып, рейддерди жүргүзүп,
профсоюздарды жана жергиликтүү уюмдарды текшерүүгө алды. Беларус бийлиги күч менен
жабылып, ишмердүүлүгү токтотулган жана каттоодон чыгарылган бейөкмөт уюмдарга катышууну
кылмыш деп эсептеди. Грузия “чет өлкөлүк агент” стилиндеги мыйзамды кабыл алып, 2024-жылы
нааразычылык акцияларына медициналык каражаттарды жана башка колдоолорду көрсөтүп
“саботаж” жасады деген айыптоолор менен жети бейөкмөт уюмдун банк эсептерин тоңдурду.

Казакстандын президенти “укук коргоочу деп аталган уюмдарды, блоггерлерди жана
журналисттерди” терс көз караштарды издөө жана бийликти күнөөлө үчүн чет өлкөлөрдөн
демөөрчүлүк алып жатат деп айыптады. Орусия жарандык коомду муунтуу менен жарандык
активисттерди стигматизациялоо жана аларды түрмөгө камоо үчүн “чет өлкөлүк агент” жана
“кааланбаган уюмдар” мыйзамдарын курал катары колдонууну улантты. Жалпысынан 95 уюм,
алардын катарында “Amnesty International” жана “Human Rights Watch” уюмдары да
“кааланбаган” деп табылды.
Бийликтегилер сөз эркиндигине, биригүү эркиндигине жана тынч чогулуштарга болгон

укуктарды чектеген мыйзамдарды жана тажрыйбаларын жокко чыгарып, адам укуктары
боюнча пикир келишпестиктерди жана талкууларды басуу үчүн негизсиз шылтоолорду
колдонууну токтотушу керек.

Сот адилеттүүлүгүнө жетүү барган сайын кыйындап, сот системасы башкача көз караштагыларды
куугунтуктоо механизми катары колдонулду. Сырттан соттолгондор, алардын катарында
“терроризм” жана “экстремизм” деп аталган айыптар боюнча сот жообуна тартылгандар көбөйдү.

Азербайжанда көптөгөн журналисттер жана активисттер жалган айыптоолор жана адилетсиз
соттук териштирүүлөрдөн кийин камакка алынды; жылдын аягына чейин 30га жакын медиа
кызматкери түрмөдө же узак мөөнөттүү абакта калды. Беларуста санкцияларды жеңилдетүү үчүн
айрым мөөнөтүнөн мурда абактан бошотууларга карабастан саясий жүйөөлөр менен
соттолгондордун саны өстү.

Грузияда каршы пикирлерди басуу аракеттеринин алкагында нааразычылык акцияларына
чыккандарды, журналисттерди жана оппозиция өкүлдөрүн адилетсиз соттук чечимдерден кийин
негизсиз кармоо жана камакка алуу кеңири таралган көрүнүш болду. “Kloop” жана “Temirov Live”
сыяктуу медиа каражаттарынын алдыңкы көз карандысыз журналисттерине каршы ойдон
чыгарылган айыптоолор Кыргызстандын көз карандысыз медиасына оор сокку болду. Ошондой эле,
Казакстанда жана Түркмөнстанда каршы пикирдеги адамдар камакка алынды.

Орусиянын соттук коллегиясы саясий жүйөөлөр жана көп учурда ачыктан-ачык абсурддук
мүнөздөгү айыптоолор боюнча катаал өкүмдөрдү чыгарууну улантты. Тажикстан оппозициялык

саясатчыларга жана мурдагы аткаминерлерге жабык соттук отурумдарда узак мөөнөттүү абак
жазаларын берди. Ал эми 2015-жылдан бери негизсиз камакта жаткан адам укуктары боюнча
юрист Бузургмехр Ёровду бошотуу боюнча 12 эл аралык укук коргоо уюмунун кайрылуусуна тажик
бийлигинен расмий жооп болгон жок.
Бийликтегилер адамдардын сот адилеттүүлүгүнө жетүү укуктарын кепилдеп, оппозицияны

куугунтуктоо үчүн сот системасын кыянаттык менен пайдалануудан алыс болушу керек.

Кыйноолор жана башка адамкерчиликсиз катаал мамилелер аймакта кадимки өрүнүш бойдон
калды. Мындай кылмыштар үчүн жазасыздык да терең жайылып, ал эми милициянын зордук -
зомбулугу боюнча тергөөлөр сейрек жана натыйжасыз болууда.

Орус күчтөрү тарабынан украиналык согуш туткундарын соттун чечимисиз өлтүрүү жана кыйноо
жөнүндө көптөгөн маалыматтар айтылды. Орусиянын түрмөлөрүндө катаал мамилелер көп учурда
атайын штрафтык камераларга (ШИЗОго) тез-тез киргизүү, медициналык жардам көрсөтүүдөн баш
тартуу жана тышкы дүйнө менен байланыштырбоо ыкмаларын камтыды.

Азербайжанда камакта кыйноолор жана башка катаал мамилелер көнүмүш адатка айланды;
алардын катарына жалгыздыкта камоо жана медициналык жардам көрсөтүүдөн баш тартуу, зордук
- зомбулук, жазалоо ирээтинде башка жайга которуулар жана узакка созулган кишендөө кирди.
Беларуста саясий куугунтуктун кеминде эки курмандыгы камакта көз жумганы кабарланып, ал эми
Тажикстанда кеминде жети айыпталуучу, анын ичинде беш памирлик активист абакта каза болгону
билдирилди.

Грузияда беткапчан офицерлер кармалгандарды камакка алуу учурунда жана камакта дайыма
сабап турушкан. Казакстан 2022-жылдагы массалык нааразычылык акцияларынан кийин
билдирилген кыйноолор боюнча доо арыздарды караган жок, ал эми Кыргызстан кыйноолордун
алдын алуу боюнча агенттигин БУУнун мындай кадамга каршы эскертүүлөрүнө карабастан
таркаттты. Өзбекстанда кыйноолор жана башка катаал мамилелер боюнча кооптонуулар сакталып
калды. Беларусияда жана Түркмөнстанда изоляциялоо жана байланышсыз кармоо кеңири таралган
көрүнүш болуп, көп учурда адамдарды күч менен дайынсыз жоголууга алып келүүдө.
Бийликтегилер кыйноолорду жана башка адамкерчиликсиз катаал мамилелерди токтотуу

жана кылмышка шектүүлөрдүн баарын адилеттүү сот аркылуу жоопкерчиликке тартуу үчүн
тез арада чара көрүшү керек.

ЛГБТИ адамдардын укуктарына болгон урматтоо өзгөрүүсүз төмөндөп, көп учурда аларга ачык кол
салуулар болуп жатты. Аймак боюнча дискриминацияга каршы комплекстүү мыйзамдар жоктугунан
ЛГБТИ адамдардын укуктарына карата “салттуу баалуулуктарга” карама-каршы келет деген расмий
талкуулар күчөдү.

Позитивдүү өнүгүү жактан Украинада биринчи жолу сот бир жыныстуу түгөйлөрдү “де-факто үй-
бүлө” катары тааныды. Ошондой эле, ЛГБТИ адамдардын тең укуктары үчүн коомдук колдоо
туруктуу өсүп жатканы байкалды.

Молдовада Орусия тарабынан оккупацияланган Приднестровьенин де-факто администрациясы
ЛГБТИ коомчулугуна каршы “пропаганда” жоболорун ишке киргизип, ал эми Казакстан ушул
сыяктуу мыйзамдарды кабыл алган. Өзбекстан менен Түркмөнстан эркектердин ортосундагы бир
жыныстуу сексуалдык мамилелерди кылмыш деп эсептөөнү улантты.
Бийликтегилер ЛГБТИ адамдарына карата дискриминациялык мыйзамдарды, саясатты

жана практиканы жокко чыгарышы керек. Ошондой эле бир жыныстуулардын өз ара

макулдугу болгон жакын мамилелерди кылмыш катары кароодон баш тартып, бир жыныстуу
никеге каршы юридикалык тоскоолдуктарды алып салууга тийиш.

Гендердик зомбулук кеңири жайылган көрүнүш бойдон калды. Грузияда жогорку кызматтагы
адамдардын учурдагы мизогинисттик жана сексисттик риторикасы нааразычылык акциясына
чыккан аялдарга карата гендердик зомбулук менен коштолуп, мында сексуалдык ыдык көрсөтүү
жана кийимдерди толук чечип текшерүүгө алган кемсинтүүчү ыкмалар да колдонулду. Орусия
парламенти коомчулуктун колдоосуна карабастан үй-бүлөлүк зомбулукка байланыштуу
мыйзамдарды кабыл ала алган жок. Тажикстанда үй-бүлөлүк зомбулук учурлары мурунку жылга
салыштырмалуу 15% га көбөйдү.
Бийликтегилер гендердик зомбулуктун бардык түрлөрүнө тез арада каршы күрөшүп, анын

түпкү себептерин жоюшу керек.

Аймак боюнча дин жана ишеним эркиндигине каршы репрессивдүү ыкмалар көрүлүп, чектөөчү
каттоо талаптары киргизилип, диний азчылыктарга карата экстремизмге каршы мыйзамдар туура
эмес колдонулду.

Беларус диний уюмдарды кайра каттоодон өткөрүүнү талап кылуу менен катталбаган диний
ишмердүүлүккө тыюу салууну көздөдү. Ал эми бийлик менен тил табыша албаган дин
кызматкерлерин тынымсыз куугунтукка алды. Кыргызстан каттоодон өтпөгөн диний ишмердүүлүктү
чектөөчү атайын мыйзам кабыл алып, айрым диний кийимдерге тыюу салды жана адвентисттик
чиркөөнү “экстремисттик” деп атады. Орусия “Жахабанын Күбөлөрү” ишенимин кармагандарды
куугунтуктап, аларды негизсиз камакка алууну улантты жана башка диний жамааттарды да бутага
алды. Украин бийлигинин Орусия менен байланышы бар деп айыптаган Украинанын православ
чиркөөсүнө карата көргөн акыркы чаралары БУУнун адистеринин “диний байланышты улуттук
коопсуздукка коркунуч келтирүү менен теңештирди” деген сынына кабылды.
Бийликтегилер дин же ишеним эркиндигин толук коргоо, илгерилетүү жана кепилдөө үчүн

дискриминациясыз же куугунтуктоосуз саясий реформаларды ишке ашыруу үчүн натыйжалуу
чараларды көрүшү керек.

Миллиондогон адамдар, айрыкча Украинада согуштан улам аргасыздан жер которууга дуушар
болууда. Армения Тоолуу Карабахтан көчүрүлгөн 100,000ден ашык адамды турак-жай жана
жашоо-тиричилик каражаттары менен камсыз кылууда кыйынчылыктарга туш болду. Беларусия
качкындарды жана мигранттарды Евробиримдиктин чек аралары аркылуу өтүүнү мажбурлап, аларга
физикалык зомбулук көрсөткөнү маалымдалды. Орусия мигрант балдарды мектепке кабыл алууда
милдеттүү тил сынактарын жана өлкөгө мыйзамдуу кирүүнү тастыктаган юридикалык документти
тапшыруу талаптарын киргизип, көпчүлүгүн четке какты. Тажик бийлиги ооган качкындарын өлкөдөн
чыгарып баштады.
Бийликтегилер куугунтуктоодон жана зордук - зомбулуктан качкан ар бир адамдын коопсуз

жашоого жана эл аралык коргоого жетүү мүмкүнчүлүгүн камсыздап, жардамга муктаж
адамдарды олуттуу укук бузууларга дуушар болуу коркунучунан сактоого тийиш.

ГЕНДЕРДИК ЗОМБУЛУК

Орусиянын согушу өлкө ичинде жана тышында айлана-чөйрөгө олуттуу зыян келтирип, Украинага
каршы уланган агрессиясы чоң экологиялык чыгымдарды жаратты. Ал эми аскердик соккулары
атомдук коопсуздук коркунучуна алып келди. Орусия жана Беларусияда жарандык коомго карата
жасалган басымдар көз карандысыз жаратылыш активисттерин тышка чыгып кетүүгө мажбурлады.

Өлкөлөр казылып алынган отунга көз карандылыгын арттырып, аны өндүрүүнү күчөткөн сайын
климаттын өзгөрүшү боюнча берилген убадалар ишке ашпай же андан ары алсырады. Казакстан
көмүргө көз карандылыгын күчөтүп, жашыл өткөөлгө болгон милдеттенмелеринен баш тартып
жаткандай сезилди. Казак президенти экологиялык күн тартипке ачык каршылыгын билдирип,
климаттын өзгөрүшү “чоң алдамчылык” болуп жатат деп билдирди. Молдованын климаттык
амбициялары каржылоо тоскоолдуктарына туш болду. Өзбекстан “жашыл экономика” жылы деп
жарыялады, бирок Беларусия жана башка жерлердегидей эле өлкөдө абанын булганышынын
жогорку деңгээли сакталып калды.

Суу көпчүлүк жерлерде, айрыкча Борбордук Азияда, жетишсиз ресурс бойдон калууда. Расмий
маалыматтарга ылайык, калктын 85%, мында айыл жерлеринде дээрлик бардыгында канализация
системасы жок болгон Тажикстанда таза сууга жетүү чоң көйгөй бойдон калууда. Түркмөнстанда суу
ресурстарын туура эмес башкаруу азык-түлүк коопсуздугуна доо кетирди. Украинанын Орусия
тарабынан оккупацияланган Донецк облусунда де-факто бийлик суу кризисин чече алган жок.
Чыгыш Европадагы жана Борбордук Азиядагы жогорку деңгээлдеги эмиссиялуу өлкөлөр

климаттын өзгөрүшүн азайтууга кадам таштап, казылып алынган отунду өндүрүүнү токтотуу
боюнча демилгени колго алышы керек. Бийликтегилер жеке адамдарды жана жамааттарды
климаттын өзгөрүшүнүн тобокелдиктеринен жана кесепеттеринен коргоо үчүн тез арада
тиешелүү чараларды көрүүгө тийиш.

Көптөгөн өлкөлөрдүн эл аралык укукту сактоо боюнча мамлекеттик милдеттенмелери менен
алардын кылган иштеринин ортосунда чоң айырма болгондуктан, айрымдары Эл аралык
кылмыш соту менен кызматташуудан ачык баш тартышты. Бир нече мамлекеттер Израилге
курал-жарак өткөрүүнү токтотушкан жок. Көпчүлүгү Израилдин оккупацияланган Газа
тилкесиндеги геноцидин токтотуу үчүн мыйзамдуу милдеттенмелерин аткаруунун ордуна,
басымдуу түрдө палестиналыктар менен тилектештикти жазалоо үчүн нааразычылык
билдирүүнү кылмыш катары карап, мыйзамсыз күч колдонууга өтүштү. Айрым мамлекеттер
качкындардын жана башпаанек издегендердин укуктарын кошо алганда, эл аралык
мыйзамдуу тартипти бузууну күчөтүштү. Улуттук жана аймактык деңгээлде мамлекеттер
аймактык адам укуктары боюнча келишимдерди коргоону алсыратуу аракеттерин башташты.
Бир катар мамлекеттер миграцияны жөнгө салуу үчүн өз милдеттерин тышкы жактарга
өткөрүп берүү үчүн атайылап чараларды көрүштү.
Айрым мамлекеттерде аборт жасатуу кызматтарына жетүү мүмкүнчүлүгү жакшырганы

менен, башкаларында тоскоолдуктар сакталып, аборт укугун жактагандар куугунтуктоолорго
учурап, кылмыш жоопкерчилигине тартылышты. Адам укуктарына жана гендердик
теңчиликке каршы чыккан активисттер жана өкмөттөр тарабынан жакшы каржыланган
өнөктүктөрдүн натыйжасында ЛГБТИ адамдарга карата басмырлоо жана зордук - зомбулук
күчөдү. Миллиондогон адамдар жакырчылыкта жашоону улантып же ага кабылышты; кээ бир
учурларда бийлик өкүлдөрү үй-жайсыздыкты күчөтүүчү же саламаттыкты сактоого жана
башка маанилүү кызматтарга жетүүгө тоскоол болуучу мыйзамдуу чараларды көрүштү.
Дискриминациялык маанидеги чечим кабыл алуу механизмдеринен улам миңдеген адамдар

социалдык камсыздандыруу боюнча жардам же жөлөкпулдардан айрылышты. Расалык
азчылыктарга, цыгандарга жана мусулман же жөөт деп эсептелген адамдарга карата жек
көрүүчүлүк кылмыштары тууралуу билдирүүлөр көбөйдү. Климаттын өзгөрүшүнөн улам
күчөгөн табигый кырсыктар, айрыкча Түштүк Европа өлкөлөрүндө эбегейсиз зыяндарга алып
келди. Айрым мамлекеттер климаттын өзгөрүшүнүн алдын алуу боюнча активдүү чараларды
көрүшсө, башкалары өз милдеттенмелерин аткаруудан баш тартты. Укук коргоочулар
куугунтукка кабылып, камакка алынды.

Айрым мамлекеттер БУУнун адистеринин Израилге курал-жарактарды өткөрүп берүүнү тез арада
токтотуу чакырыктарына карабастан улантышты. Германия курал-жарак өткөрүп берүү
мүмкүнчүлүгүн кайрадан жандандырып, Франция аскердик техниканы экспорттоого лицензия
берүүнү уланты. Чехия жана Улуу Британия курал-жарак экспортун үзбөй, ал эми Сербия мындай
трансферди көбөйттү. Ирландия, Португалия жана Словения сыяктуу көптөгөн мамлекеттер
Израилге курал-жарак өткөрүп берүүдө алардын аба мейкиндиги же порттору аркылуу өтүшүнө бөгөт
койгон жок.
Бийликтегилер адам укуктарын олуттуу буза турган же аларды бузууга чоң өбөлгө түзүү

коркунучу жогору болгон тараптарга курал-жарак өткөрүп берүүнү токтотушу керек.

Эл аралык кылмыш сотуна түз чабуул жасалып, Венгрия жана Польша, Израилдин премьер-
министри Биньямин Нетаньяху жана Израилдин мурдагы коргоо министри Йоав Галлант үчүн
берилген камакка алуу ордерлерин аткаруудан ачык баш тартышты. Италия адам укуктарын олуттуу
бузуу боюнча айыпталган ливиялык куралдуу топтун мүчөсү Усама Элмасри Нжимди Эл аралык
кылмыш сотуна экстрадициялоо боюнча милдеттенмесин аткарган жок. Түркияда күч органдарынын
кызматкерлери тарабынан тынч демонстранттарга карата жасалган кыйноолорго жана башка катаал
мамилелерге дуушар болгондор, адам укуктарынын бузулушунун курмандыктары жана
жабырлануучулар адилеттүлүүккө жетпей, ал эми шектүүлөр жазасыз бойдон калууда.
Бийликтегилер шектүү кылмышкерлерди жоопкерчиликке тартуу жана эл аралык соттордун

камакка алуу ордерлерин аткаруу менен бирге жазасыздыкка каршы күрөшүү үчүн колдо
болгон бардык чараларды көрүшү керек.

Жарандык коомду кысымга алуу максатында мыйзамсыз аңдуу жүргүзүү, тынч ишмердүүлүктү
кылмыш катары баалоо жана ар кандай түрдөгү коркуутулар менен коштолгон кооптуу
репрессиялар уланды.

Сунушталган же кабыл алынган чет өлкөлүк агенттер жөнүндөгү мыйзамдар жана ушул сыяктуу
мыйзам жоболору, Босния жана Герцеговинада, Болгарияда, Венгрияда жана Словакияда
жарандык коомго коркунуч келтирди. Коомчулуктун катышуусуна каршы стратегиялык соттук
териштирүүлөр Хорватия менен Польшаны кошо камтып, аймак боюнча медиа эркиндигине жана
оппозицияга тоскоолдук кылуучу таасирин тийгизүүнү улантты. Сербияда БУУнун атайын
баяндамачылары укук коргоочулардын, шайлоо байкоочуларынын жана журналисттердин
дискредитациясына багытталган “системалуу өнөктүккө” окшогон нерсеге тынчсыздануусун
билдиришти. Бийликтегилер сөз эркиндиги укугу жана жарандык баш ийбөөчүлүк актыларын
сакциялоо менен тынч чогулуштарга жана сөз эркиндигине болгон укуктарга мыйзамсыз
чектөөлөрдү киргизүүнү улантышты. Айрым мамлекеттер буга чейин эле өтө кеңири маанидеги

терроризмге каршы жоболорду өз кызыкчылыктарына карата колдонушту. Ал тургай мындай
мыйзамдарды нааразычылык акцияларын өткөргөндөрдү, айрыкча өкмөттүн климаттын өзгөрүшүнө
каршы аракетсиздигине жана Израилдин оккупацияланган Газа тилкесиндеги палестиналыктарга
карата геноциддик аракеттерине каршылыгын билдиргендерди жазалоо жана стигматизациялоо
үчүн колдонушту. Мисалы, британ өкмөтүнүн июль айында нааразычылык акцияларын өткөргөн
“Палестина аракети” тобун “террористтик топ” деп аташы кеңири жайылган тынч түрдөгү жарандык
баш ийбестик өнөктүгүнө түрткү болду. Жылдын аягына чейин Улуу Британиянын бийлиги бир катар
ири масштабдуу тынчтык демонстрациялардан кийин кеминде 2700 адамды камакка алды.
Жылдын аягында мындай чогулуштарга тыюу салуу боюнча соттук кайра карап чыгуу иштери жүрүп
жаткан.
Бийликтегилер сөз эркиндигин, биригүү эркиндигин жана тынч чогулуштарды чектөөчү

мыйзамдарды жокко чыгарып, тоскоолдуктарды жаратуудан баш тартып, ошондой эле
нааразычылыктарды басуу үчүн негизсиз шылтоолорду колдонууну токтоотуусу керек.

Европада өзгөчө кара терилүү адамдарга, мусулмандарга жана арабдарга каршы ксенофобия жана
расизм тамырлап, натыйжада, аймактагы көптөгөн өлкөлөр качкындар менен мигранттардын
укуктарын коргоону азайтуучу экинчи деңгээлдеги системаны түзүүгө болгон жалпы умтулуулары,
улуттук жана европалык институттук деңгээлде күч алды. Бул багытта эл аралык укуктун көптөн
бери калыптанып калган негизги принциптери - адамдарды кайтарып бербөө, адам укуктарынын
универсалдуулугу, кыйноолорго тыюу салуу жана жеке жашоону сыйлоо укуктары - жыл бою
келишимдерден чыгуу коркунучу жана мамлекеттердин милдеттенмелерин алсыратууга багытталган
сунуштар же риторика аркылуу өзгөчө бутага алынды. Мындай аракеттер Евробиримдиктин
деңгээлинде да көрүлүп, анда мүчө мамлекеттер башпаанек берүү эрежелерин кыйындатып,
жазалоочу депортация чаралары боюнча сүйлөшүүлөрдү жүргүзүштү. Ошол эле учурда Европа
Кеңешинде 27 мүчө мамлекет Адам укуктары боюнча Европа конвенциясынын алкагында
мигранттарды коргоонун таасирин алсыратууга чакырышты. Мындай аракеттер улуттук деңгээлде
да көрүндү. Улуу Британияда мыйзамдык өзгөртүүлөр жана жогорку даражалуу саясатчылардын
риторикасы Адам укуктары боюнча Европа сотун күнөөлөп, анын таасирин алсыратууга багытталды.
Австрия менен Германиянын бийликтери Сирия коопсуз эмес болгонуна карабастан качкындарды
мажбурлап депортациялоону жүргүзүшсө, ал эми өлкөлөрдүн чоң коалициясы Ооганстанга
качкындарды мажбурлап кайтарууну баштоо аракеттерин көздөштү. Греция башпаанек суроо укугун
мыйзамсыз убактылуу токтоткондон кийин жүздөгөн адамдарды камакка алып, көптөр тиешелүү
чаранын мөөнөтү бүткөндөн кийин бошотулганы менен, бул чечимдерден жапа чеккендердин көбү
жылдын аягында дагы эле камакта жана начар шарттарда кармалып турган. Польша да ушундай
эле жол менен Беларус менен чек арада башпаанек суроо укугун мыйзамсыз токтотту.
Швейцариянын Федералдык Кеңеши Украинадагы кайтып келүүүчүн коопсуз деп эсептелген
аймактарды белгилеп, жаңы арыз ээлери үчүн убактылуу коргоого мүмкүнчүлүктөрүн чектеди. Бирок
мында Украинанын бир дагы аймагы Орсуиянын чабуулдарынан коопсуз эмес болчу.

Европада куугунтуктан качкан же жакшыраак жашоо издеген адамдардын коргонууга жетүү
мүмкүнчүлүктөрүн чектөө жана алардын укуктарына, өмүрүнө жана коопсуздугуна коркунуч бар
экенине карабастан, аларды мажбурлап артка кайтарууга шарт түзүү максатында бир катар
мамлекеттер миграцияны жөнгө салуу боюнча өз жоопкерчиликтерин башкаларга оодаруу үчүн
атайылап чараларды көрүштү. Айрым мамлекеттер Европага жетүүгө аракет кылган адамдарга
(көбүнчө кара терилүү, мусулман жана башка расалык азчылыктардын мүчөлөрүнө) карата укук
бузууларды иликтөө кыйыныраак боло турган башка өлкөлөр аркылуу кайтаруу жана кармоо боюнча
кызматташуу келишимдерин түзүүгө аракеттерди көрдү. Италия мыйзамдуу каршы пикирлерге
карабастан Албаниядагы мигранттарды кармоо борборлорун колдонууну кеңейтүү менен мындай
зыяндуу жана регрессивдүү демилгелерди жетектеди.

КАЧКЫНДАРДЫН ЖАНА МИГРАНТТАРДЫН УКУКТАРЫ

Бир нече өлкөлөрдүн өкмөттөрү кооптуу жана зыяндуу риториканы колдонуп, мигранттарды жана
качкындарды учурдагы экономикалык көйгөйлөргө шылатоолоп, күнөөлөп келишет. Греция, Италия
жана Мальта сыяктуу өлкөлөрдө бийлик куткаруу операцияларын кечеңдетүү жана гуманитардык
жардам кызматкерлерине жана колдоо көрсөткөндөргө тоскоолдук кылуу же аларды кылмыш
жоопкерчилигине тартуу менен деңиз жана кургактык аркылуу чек арадан өтүү коркунучун атайылап
күчөттү.
Бийликтегилер башпаанек издегендердин, качкындардын жана мигранттардын укуктарын

коргоп, алардын эл аралык деңгээлде корголгон укуктарын толук кандуу ишке ашырып, өзүм
билемдик менен негизсиз камакка алууну токтотушу керек.

Дания жана Гренландиянын лидерлери 1966-жылдан 1990-жылдарга чейин миңдеген инуит
аялдарга макулдугу жок жатындарынын ичине атайын жабдуу орноткондору үчүн алардан
биргелешип кечирим сурашты. Жарандык коом уюмдары бул кадамды кубаттап, ошол эле учурда
алар инуит аялдарына каржылык компенсация төлөөнү талап кылууда.

Дания, Фарер аралдары, Норвегия жана Улуу Британия абортко жетүү мүмкүнчүлүгүн
жакшыртууга багытталган мыйзамдарды кабыл алды. Люксембург абортту конституциясында
кепилденген эркиндик катары белгиледи, ал эми Европа Парламенти, Европабиримдик боюнча
коопсуз аборт кызматтарын жакшыртуу үчүн тилектештик механизмин колдоп добуш берди. Бирок,
аймакта аборт жардамына жетүүнү кыйындаткан көптөгөн учурлар бар жана аны кылмыш кылмыш
катары караган тоскоолдуктар да жок эмес. Хорватия, Италия, Португалия жана Испания сыяктуу
бир катар мамлекеттер абийирге негизделген аборт жасоодон баш тартуулардын жогорку
деңгээлинин шартында тиешелүү кызмат көрсөтүүлөргө жетүү мүмкүнчүлүгүн кепилдей алышкан
жок, натыйжада бул сексуалдык жана репродуктивдик укуктарды жана ден соолукту коркунучка
түртүүдө.
Бийликтегилер бардык адамдардын жыныстык жана репродуктивдик укуктарын

басмырлоосуз ишке ашырып, коопсуз бойдон алдырууга өз убагында жана тоскоолдуксуз
жетүүнү камсыз кылууга милдеттүү.

Бийликтегилер учурдагы кымбатчылыктын зыяндуу кесепеттерин азайта албагандыктан,
миллиондогон адамдар жетишсиз начар шарттарда жашап, же жакырчылыкка кептелишти. Улуу
Британия жана Финляндия расалык азчылыктар, качкындар жана мигранттар же өнөкөт оорулары
барлар сыяктуу жогорку тобокелдиктеги адамдарга карата үй-жайсыздыкты күчөтүүчү же
саламаттыкты сактоого жана башка маанилүү кызматтарга жетүүгө тоскоол болуучу
ретрорегрессивдүү чараларды көргөн өлкөлөрдүн катарында болду.

Улуу Британия жана Сербия сыяктуу бир нече мамлекеттер социалдык камсыздоо жана
жөлөкпулдар сыяктуу социалдык коргоонун башка түрлөрү боюнча чечимдерди кабыл алууда
табигый дискриминациялык алгоритмдерди жана технологияларды киргизишип, же колдонууну
улантышты. Натыйжада, миңдеген адамдар - пропорционалдуу эмес түрдө расалык азчылыктар,
чет элдик жарандар, жалгыз бой энелер жана ромалар (цыгандар) - социалдык жөлөкпулдарынан
айрылышты.
Бийликтер ар бир адам өзүнүн экономикалык жана социалдык укуктарын басмырлоосуз

пайдалана алышы үчүн ресурстарды жетиштүү бөлүштүрүү боюнча тез арада тиешелүү
чараларды көрүшү керек. Алар социалдык камсыздандыруу боюнча жеңилдиктерди алууга
укуктуулукту аныктоодо дискриминациялык мүнөзгө ээ болгон алгоритмге негизделген
процесстерин жок кылып, универсалдуу жана ар тараптуу социалдык коргоону камсыз
кылууга тийиш.

СЕКСУАЛДЫК ЖАНА РЕПРОДУКТИВДИК УКУКТАР

ЭКОНОМИКАЛЫК ЖАНА СОЦИАЛДЫК УКУКТАР

Жетиштүү колдоого ээ болгон жана барган сайын активдүү болуп бараткан гендердик теңчиликке
жана дскриминацияны токтотууга каршы тармактар   зыяндуу баяндоолорду жайылтышып,
сексуалдык жана репродуктивдик укуктардын, ошондой эле аялдардын жана ЛГБТИ адамдардын,
айрыкча трансгендер адамдардын укуктарынын артка кетишине алып келди. Словакия ЛГБТИ
адамдардын укуктарын андан ары бузуу үчүн конституциясына өзгөртүүлөрдү киргизсе, ал эми түрк
бийлиги ЛГБТИ адамдарды жана алардын укуктарын жактагандарды кылмыш жоопкерчилигине
тарта турган мыйзамдык өзгөртүүлөрдү сунуштады. Венгрия жана Түркия ЛГБТИ өкүлдөрүнүн
чогулуштарына тыюу салды.

Чехия жана Словакия мектептеринде рома же цыган балдарын бөлүү уланып келген, бирок
ноябрь айында Чехия цыган балдарын социалдык жактан кемчиликтүү болгондуктан атайын
мектептерге жайгаштыруунун алдын алуу жана аларды бөлүп-жарбоого багытталган жаңы
чараларды киргизди. Словения өкмөтү аткаруу жана полициянын ыйгарым укуктарын кеңейтип,
көзөмөлдү күчөтүп жана социалдык жөлөкпулдарга жазалоочу чектөөлөрдү киргизип, цыган
жамааттарына диспропорционалдуу түрдө таасир эткен өзгөчө кырдаалдар боюнча коопсуздук
мыйзамдарын шашылыш түрдө кабыл алды.

Регион боюнча расалык бөлүнгөн адамдарга, цыгандарга, ЛГБТИ адамдарга жана мусулман же
жөөт деп эсептелгендерге карата физикалык жана оозеки кол салуулар тууралуу кабарлардын
көбөйүшү тынчсыздандырууларды жаратты. Сыйынуу жайларына жасалган көптөгөн кол салуулар
да катталды. Улуу Британияда синагогага кол салуудан эки дин кызматчы каза болуп, июль жана
октябрь айларынын аралыгында 27 мечит бутага алынды - бул мезгил башпаанек издегендер
жашаган деп билдирилген имараттардын сыртында укук коргоочуларга каршы нааразычылык
акцияларына байланышкан өнөктүктөр менен дал келди. Австрияда, Хорватияда, Германияда,
Польшада жана Сербияда ЛГБТИ адамдарга каршы кол салуулар көбөйгөнү байкалды.

Мусулман аялдарга жана кыздарга карата спорт жана билим берүү тармактарында
дискрминация улантылды. Францияда бардык спорттук иш-чараларда диний кийимдерди кийүүгө
тыюу салуу боюнча мыйзам долбоору кароого алынып, ал эми Австрия парламенти 14 жашка
чейинки кыздардын мектептерде хиджаб кийүүсүнө тыюу салган мыйзамды кабыл алды. Португалия
парламенти айрым мусулман аялдарынын эркиндиктерин чектей турган бет каптарга тыюу салууну
талкуулай баштады.
Бийликтер укуктук жана саясий реформаларды ишке ашыруу боюнча натыйжалуу

чараларды көрүү менен бирге адамдардын дискриминациядан жана зордук-зомбулуктан
эркин жашоо укугун урматтоого, коргоого, илгерилетүүгө жана кепилдик берүүгө милдеттүү.

Климаттын өзгөрүшү аймакта зыян келтирүүнү улантты. Ал Греция, Испания жана Португалия
сыяктуу жана башка өлкөлөрдө ысык толкундарды, токой өрттөрүн жана суу ташкындарын күчөтүп,
рекорддук сандагы өлүмдөргө жана жер жана мүлк зыяндарына алып келди.

Европа мамлекеттеринин климаттын өзгөрүшүн алдын алуу аракеттери ар түрдүү болду. Аз
сандагы гана мамлекеттер климаттын өзгөрүшүн азайтуу боюнча күчтүү саясат жүргүзүшсө,
башкалары эл аралык эмиссиялык максаттардан бир топ артта калды. Ошондой эле, кайра
жаралуучу энергия булактарына жана “жашыл” технологияларга өтүү дайыма эле адам укуктарына
шайкеш келген жок.

Финляндияда, Норвегияда жана Швецияда, жана жерди пайдалануу долбоорлорун баштоодон
мурун коопсуздук чараларынын жана маңыздуу кеңешмелердин жоктугу жергиликтүү саами элинин
жашоо-тиричилигине жана маданиятына олуттуу таасирин тийгизүү коркунучун жаратты.
Евробиримдиктин “Маанилүү чийки заттар жөнүндө мыйзамы” салттуу саами жерлеринде кен
казууну күчөтүүгө уруксат берүү менен алардын укуктарын ого бетер коркунучка кептеди.

ДИСКРИМИНАЦИЯ

ДЕНИ САК АЙЛАНА-ЧӨЙРӨГӨ БОЛГОН УКУК



Аймактык сереп: Европа жана Борбордук Азия 33

Өкмөттөр жеке адамдарды жана жамааттарды климаттын өзгөрүшүнүн жана экстремалдык
аба ырайынын кубулуштарынын тобокелдиктеринен жана кесепеттеринен коргошу керек; буга
климаттын бузулушун токтотуу боюнча эл аралык максаттарга жетүү да кирет.

Укук коргоочулар, айрыкча аялдардын укуктарын коргогондор жана Европага жетүү үчүн кооптуу
жолдорду колдонууга аргасыз болгон качкындар менен мигранттардын укуктарын коргогон адамдар
жыл бою өзгөчө куугунтукка кабылышты. Польшада активист Юстина Выджиньска кош бойлуу аялга
аборт таблеткаларын алууга жардам берген деген айып менен кайрадан соттолууга туш болду.
Грецияда качкындар менен мигранттарга жардам берген 24 гуманитардык жардам кызматкери 20
жылга чейин эркинен ажыратылышы мүмкүн болгон айыптар менен соттолууда.

Түркия укук коргоочуларга карата негизсиз тергөөлөрдү, куугунтуктоолорду жана сот жообуна
тартууларды күчөтүп, Конституциялык Соттун жана Адам укуктары боюнча Европа сотунун абийир
туткундарын бошотууга чакырган милдеттүү чечимдерин четке кагууну улантты.
Бийликтер укук коргоочулардын ишмердүүлүгүн стигмалап жана кылмыш катары кароонун

ордуна, аларды коргоп, маанилүү иштерди аткаруусуна мүмкүнчүлүк берүүсү керек.

УКУК КОРГООЧУЛАР

Казакстан Республикасы

Бийлик сын айткандардын үнүн басуу жана
нааразычылыкты ооздуктоо үчүн “атайылап
жалган маалымат таратуу, этникалык,
социалдык, расалык жана диний
араздашууну козутуу” сыяктуу көп
мазмундуу айыптарды колдонууну улантты.
Тынч митинге чыгуу укугунан пайдаланган
жарандык активисттерди жана катардагы
жарандарды кармоо жана сот жообуна
тартуу иштери токтогон жок. Бейөкмөт
уюмдарга жана саясий оппозициялык
топторго бийлик тарабынан кысым күчөп,
аларды чет элдик каражаттарды өлкөнү
жана анын “салттуу баалуулуктарын” бузуу
үчүн пайдаланды деп айыпташты. Ушундай
эле көрүнүштөр ЛГБТИ өкүлдөрүнө да
багытталып, алар дискриминацияга дуушар
болуп жатышты. 2022-жылдын
январындагы нааразычылык акциялары
учурунда адам укуктарын одоно бузуулар
боюнча фактылардын көбү жазасыз калды.
Казакстандын мунай-газ өндүрүшүнө көз
карандылыгы сакталып, президент жашыл
өткөөл боюнча өзүнө алган
милдеттенмелеринен артка чегингендей
таасир калтырды.

Бийлик кылмыш-жаза кодексинин 274-
беренесиндеги “атайылап жалган маалымат
таратуу” жана 174- беренесиндеги “этникалык,
социалдык, расалык жана диний араздашууну
козутуу” сыяктуу көп мазмундуу айыптарды сын
айткандарга жана оппозицияга каршы
колдонгонун улантты. Жергиликтүү укук
коргоочулар жыл бою кеминде 39 адам саясий
негизде айыпталып, алардын ичинде укук
коргоочулар, жарандык активисттер, блогерлер
жана журналисттер камалганын билдирди.

Укук коргоочу Бахытжан Төрегожина июль
айында камактагы оппозициячыл саясатчы
Марат Жыланбаевдин ден соолугунун
начарлашына байланыштуу өзүнүн Фейсбук
баракчасында тынчсыздануусун билдиргенден
кийин 274-берене боюнча айып пул алган

(төмөндө караңыз, Ассоцияция (Биригүү)
эркиндиги). Марат Жыланбаев абакта ага
карата жасалган мамилеге жана камактагы
начар шарттарга нааразы болуп, бир нече жолу
ачкачылык жарыялаган. Марат Жыланбаевдин
жактоочусу Мейиржан Доскараев жана кеминде
эки активист дагы ушундай эле
тынчсызданууларын билдиргени үчүн
административдик жазаларга, айыппулга жана
административдик камакка алынууга дуушар
болушкан.

Блогер Темирлан Энсебек бир жыл мурунку
билдирүүсү үчүн январда кармалып, ага
кылмыш-жаза кодексинин 174-беренеси
боюнча айып тагылган. Орус улутундагыларды
кемсинткен сөздөр бар кеңири тараган ырдын
үзүндүлөрү камтылган пост ал камалганга чейин
эч кандай кооптонууну жараткан эмес.
Адилетсиз соттук териштирүүлөрдөн кийин ал
апрель айында беш жылга абактан тышкары
жаза өтөөгө соттолгон. Сот тарабынан ага
социалдык тармактарга билдирүү жазууга, укук
коргоочулук иштерди жасоого, ыктыярчы
болууга жана маалымат каражаттарына
сүйлөөгө тыюу салынды. Апелляциялык
инстанцияда баштапкы соттун өкүмү өзгөрүүсүз
өз күчүндө калтырылды.

Январь менен апрель айларынын
аралыгында Темирлан Энсебектин кеминде төрт
тарапкери аны бошотууну талап кылып жеке
нааразычылык акциясын өткөргөндүгү үчүн
административдик камакка алынган же айыппул
алышкан. Сот залына элдин кирүүсүнө чектөө
койгон судьянын чечимине нааразы болгон беш
адам кармалып, аларга да айыппул салынган.

Июль айында БУУнун “Адам укуктары
боюнча комитети” өзүнүн корутундусунда
Кылмыш-жаза кодексинин 174-беренесинде
каралган “экстремизм” жана этникалык,
социалдык, расалык жана диний араздашууну
козутуу деген түшүнүктөрдүн кеңири
формулировкаланышына тынчсыздануусун
кайталады. Комитет бийликти мыйзамдын
чөйрөсүн тактоо максатында тарытуу менен
“укуктук жактан корголгон жүрүм-турумга жана
сөз эркиндигине бөгөт койбоого” үндөдү.

Июнь жана июль айларында Тышкы иштер
министрлиги “аккредитациясыз маалымат
берүүгө тыюу салган” 2024-жылдагы ММК
мыйзамын бузду деген негизде “Азаттык”
радиосунун казак кызматынын 16

КАЗАКСТАН

СӨЗ ЭРКИНДИГИ

кабарчысынын аккредитациясын узартуудан
баш тарткан. Журналисттердин баары казак
жараны болгон жана алардын аккредитация
тууралуу арыздары каралып жаткан учурда
иштөөнү улантышкан. Азаттык радиосунун жети
кабарчысынын август айында борбор шаар
Астананын соту тарабынан күчүндө калтырылган
министрликтин чечимине каршы даттануусу
жылдын аягына чейин каралып бүткөн жок.

Январь айында Конституциялык сот тынч
жыйындарды өткөрүүгө уруксат автоматтык
түрдө четке кагылбашы керек деген чечим
чыгарып, бирок алдын ала уруксат алуу
талабын кайталады. Ага карабастан
жергиликтүү бийлик тынч жыйындарды
өткөрүүгө уруксат бербей келет. Бийлик
жарандык активисттер менен коомчулуктун
өкүлдөрүн тынч жыйындарга чыгуу укугунан
пайдаланганы үчүн кармап, жоопко тартууну
улантты.

Февраль айында мамлекеттик органдарга
тынч жыйындарга катышкандарды иш-чарадан
көп убакыт өткөндөн кийин, көбүнчө алардын
кийинки нааразычылык акцияларына
катышуусуна жол бербөө үчүн камоого
мүмкүндүк берген чогулуштарга байланыштуу
кылмыштарга эскертүү мөөнөтү 12 айдан эки
айга айга чейин кыскартылган. Бирок ЛГБТИнин
“Феминита” бейөкмөт уюмунун эки мүчөсү тогуз
ай мурда нааразычылык акциясын уюштурганы
үчүн 10 суткага — биринчиси февралдын
аягында, экинчиси марттын башында —
административдик камакка алынган. Бул
камакка алуулар, чогулуш өтүнүчтөрүн четке
кагуу менен бирге бейөкмөт уюмдардын 8-март
“Аялдардын эл аралык күнүнө” карата тынчтык
жүрүшүн уюштуруусуна тоскоол болгон.

Август айында 2024-жылы пландалган
атомдук электр станциясына каршы тынчтык
митингин уюштуруп жатканы үчүн кармалган
беш коомдук активист Кылмыш-жаза
кодексинин 272.3-беренесине ылайык,
“массалык баш аламандыкка чакырган” деген
айып менен соттолгон. Алар төрт жылга
шарттуу түрдө эркинен ажыратылып, беш
жылга ар кандай коомдук иштерге, мисалы
демонстрацияларга же маалымат
жыйындарына катышуусууна тыюу салынды.

Ноябрда апелляциялык сот алардын жаза
мөөнөтүн 30 айга кыскарткан.

АКШнын администрациясынын көп түрдүүлүктү,
теңчиликти жана интеграцияны колдогон
топторго тышкы жардамды кыскартуу
чечиминен кийин бейөкмөт уюмдар жана
саясий оппозициялык топтор президент Касым-
Жомарт Токаев баштаган бийлик өкүлдөрүнүн
кысымына кабылды. Апрель айында президент
“адам укуктарын коргоочу уюмдар, блоггерлер
жана журналисттер” деп өздөрүн атаган топтор,
чет өлкөдөн каржыланып, терс көрүнүштөрдү
издөө менен алектенип жана бийликтегилерди
күнөөлөп жатат деп билдирген.

Май айында Акыйкатчы “Кыйноолорго
каршы көз карандысыз бейөкмөт уюмдар”
коалициясын, БУУнун кыйноолор боюнча
атайын баяндамачысына “бир жактуу” жана
“бурмаланган” маалыматтарды берди деп ачык
сынга алган. Коалиция БУУнун атайын
механизмдеринин жылдык кайрылуусу боюнча
чакырыгына өзүнүн жүргүзгөн байкоосун
тапшырган. Акыйкатчы бул маалыматты
чагылдыруунун Евробиримдик каржылады деп
чындыкка дал келбеген билдирүү жасаган.

Июль айында БУУнун Негизсиз камоолор
боюнча жумушчу тобу (НКЖТ) өз билемдик
менен тыюу салынган “Казакстандын
демократиялык тандоосу” саясий
оппозициялык кыймылынын мүчөсү деген жүйө
менен 2023-жылы жети жылга эркинен
ажыратылган Марат Жыланбаевди токтоосуз
бошотууга чакырган. НКЖТ ошондой эле
Жыланбаевдин кармалышы негизсиз, анын соту
адилетсиз болгон жана “камакка алынышы
анын саясий көз карашынан келип чыккан
дискриминацияга негизделген” деп тапкан.

Президент баш болгон чиновниктер, ошондой
эле бийликчил жана башка топтор, ЛГБТИ
өкүлдөрүн жана бейөкмөт уюмдарды чет элдик
каражаттарды “адепсиз жүрүм-турумду”
пропагандалоо жана “салттуу баалуулуктарды”
жаманатты кылуу үчүн пайдаланды деп
айыпташкан.

“Феминита ЛГБТИ” бейөкмөт уюмуна
февраль айында “Ата-энелер биримдигинин”

ТЫНЧ ЖЫЙЫН ӨТКӨРҮҮ
ЭРКИНДИГИ

АССОЦИЯЦИЯ (БИРИГҮҮ)
ЭРКИНДИГИ

ЛГБТИ ӨКҮЛДӨРҮНҮН УКУКТАРЫ

жана “Рахым” кайрымдуулук фондунун
мүчөлөрү кайрадан кол салышып, анын тренинг
боюнча иш-чараларын эки жолу үзгүлтүккө
учуратып, уюштуруучулар менен
катышуучуларды “чет элдик агент” деп
айыпташкан. Полиция окуяны иликтеп, кол
салгандарды жоопко тартуунун ордуна
Феминитанын тең негиздөөчүлөрүн катталбаган
бейөкмөт уюмду иштетти деп кармап, аларга
айып пул салган.

БУУнун Адам укуктары боюнча комитети
өзүнүн жыйынтыктоочу корутундусунда ЛГБТИ
адамдарга карата мыйзамда жана практикада
басмырлоо, ЛГБТИ бейөкмөт уюмдары менен
адам укуктарын коргогон активисттерди
куугунтуктоо жана жоопко тартуу боюнча
тынчсыздануусун кайталады.

Октябрда парламенттик жумушчу топ ЛГБТИ
пропагандасына тыюу салган мыйзамга
өзгөртүү киргизүүнү сунуштаган. Сенат
өзгөртүүлөрдү 18-декабрда бекиткен, ал эми
президент 30-декабрда тиешелүү мыйзамга кол
койгон.

ЕККУнун Демократиялык институттар жана
адам укуктары боюнча бюросу, 2022-жылдын
январь айындагы массалык нааразычылык
акциялары учурунда, коопсуздук күчтөрү
тарабынан адам укуктарынын одоно бузулушуна
байланыштуу 2022-2023-жылдагы соттук
териштирүүлөргө көзөмөлү боюнча докладын
май айында жарыялады.

Докладда өлгөн жарандардын санынын
көптүгү, кеңири катталган кыйноолор жана
катаал мамилелер боюнча арыздануулардын
жогорку саны менен бул адам өлтүрүүлөр үчүн
сот жообуна тартылгандардын санынын аздыгы
белгиленип, ортодогу чоң айырмачылыктар
көрсөтүлгөн. Ошондой эле соттор
айыпталуучулардан жана күбөлөрдөн көрсөтмө
алуу үчүн жасалган күч колдонууларды, кыйноо
жана башка мыйзамсыз ыкмалар боюнча
олуттуу айыптоолорду кароого жетишпегени
аныкталган.

Сейрек кездешүүчү жер минералдарын казып
алууда жумушчулардын укуктарынын
бузулушунун көбөйүп бараткан тенденциясын
жоюу үчүн эч кандай мыйзамдык же

нормативдик өзгөртүүлөр кабыл алынган жок.
Бейөкмөттүк бизнес жана адам укуктарын
коргоо борборунун июль айындагы
брифингинде 2024-жылы мындай
арыздануулардын саны мурунку беш жылдын
топтомуна караганда кыйла ашып кеткени
белгиленген.

Казакстандын экономикасы негизинен мунай
өндүрүүгө көз каранды бойдон калууда. Электр
энергиясын өндүрүүдө көмүргө көз карандылык
күчөдү жана экологиялык көйгөйлөргө, ошондой
эле 2060-жылга карата көмүртектин
нейтралдуулугуна жетишүү убадасына
карабастан, Казакстан 2030-жылга чейин 6 ГВт
жаңы көмүр кубаттуулугун курууну
пландаштырып жатат . Сентябрь айында
президент Токаев жашыл өткөөл боюнча
берилген милдеттенмелеринен артка
чегингендей таасир калтырып, климаттын
өзгөрүүсү “ири алдамчылыкка окшош” экенин
жана Казакстан көмүргө болгон таянуусун
уланта турганын билдирди.

Кыргыз Республикасы

Бийлик журналисттерди жана жарандык
активисттерди “экстремизм” жана
“массалык баш аламандыктарга чакыруу”
сыяктуу кеңири мазмундагы айыптар менен
куугунтуктап, каршы айтылган сын -
пикирлерди басууну күчөттү. “Чет элдик
өкүлдөр” жөнүндөгү мыйзам жарандык
коомду жана бейөкмөт уюмдарды кысымга
алууну улантты. Кыйноолордун алдын алуу
боюнча көз карандысыз улуттук борбор
жоюлду. Жаңы кабылданган мыйзам диний
эркиндикти чектеди.

30-ноябрда мөөнөтүнөн мурда өткөн
парламенттик шайлоодо президенттин
тарапташтары дээрлик бардык орундарды
ээлөөгө жетишишти.

ЖАЗАСЫЗДЫК

ЭМГЕК УКУКТАРЫ

ДЕНИ САК ЖАНА КООПСУЗ
АЙЛАНА-ЧӨЙРӨГӨ БОЛГОН УКУК

КЫРГЫЗСТАН

КОНТЕКСТТИК МААЛЫМАТ

Бийлик каршы айтылган сын – пикирлерди
басууну күчөтүп, иликтөөчү медиа
каражаттарын, журналисттерди, блогерлерди
жана укук коргоочуларды “массалык
башаламандыктарга чакыруу”, “баш ийбөөгө
үндөө” же “экстремизм” сыяктуу жалган
айыптар менен куугунтуктап, аларга каршы
катуу көзөмөл орнотту.

Февраль айында күчүнө кирген Кылмыш-
жаза процессуалдык кодексине киргизилген
өзгөртүүлөргө ылайык, телерадиоберүүлөрдөгү,
басма сөздөгү жана онлайн медиадагы жалаа
жабууларга жаңы, тездетилген
административдик соттук териштирүүлөр
аркылуу айып пул салуу менен жазалоо
баштады.

Февраль айында Жогорку сот журналист
Махабат Тажибек кызынын апелляциялык
арызын четке кагып, анын эркинен ажыратуу
өкүмүн күчүндө калтырды. Ал коррупцияны
ашкерелеген материалынан кийин массалык
башаламандыктарга чакырган деген саясий
жүйөөлөр менен 2024-жылы алты жылга
эркинен ажыратылган. Октябрда БУУнун
“Негизсиз камакка алуу көрүнүштөрүн
иликтеген жумушчу тобу”, Махабат Тажибек
кызынын камакка алынышын өзүм билемдик
деп таап, Кыргызстанды аны бошотууга жана
компенсация төлөөгө чакырган.

Июль айында “экстремизмге” каршы
күрөштү күчөтүүгө багытталган мыйзамдык
өзгөртүүлөр күчүнө кирди. Алар так
аныкталбаган мүнөздөмөлөргө ылайык,
“экстремисттик” деп эсептелген
материалдарды сактоого байланыштуу кылмыш
жоопкерчилигин калыбына келтирип,
интернетти же жалпыга маалымдоо
каражаттарын "экстремисттик" иш-аракеттерге
же "бийликти күч менен басып алууга" ачык
түрдө чакыруу үчүн колдонуу боюнча жаңы
кылмыш жазасын киргизди.

Ошондой эле , июль айында жалпыга
маалымдоо каражаттары же интернет аркылуу
“жалган же ишенимсиз” маалыматты
тараткандыгы үчүн жазалоо максатында
мыйзамга кошумча өзгөртүүлөр киргизилген.

Август айында талаш-тартыштуу жаңы
мыйзам веб-сайттарды жана блогдорду кошо
алганда, бардык жалпыга маалымдоо
каражаттарын мазмунуна карабастан каттоодон

өткөрүүнү милдеттендирген. Министрлер
кабинетине соттук же парламенттик көзөмөлдү
эске албастан каттоонун жол-жоболорун
белгилөө боюнча бирден-бир ыйгарым укук
берилген.

Апрель айында укук коргоочу Рита
Карасартова “массалык башаламандыктарды
уюштуруу” жана башка ушундай жалган
айыптоолор менен камакка алынган. Сыягы бул
анын адам укуктарын коргоо боюнча
ишмердүүлүгүнө бут тосуу максатында болгон.
Иштин материалдары жашыруун сакталып, сот
жабык эшик артында өткөн. Сентябрь айында
борбор калаа Бишкек шаардык соту аны беш
жылга шарттуу түрдө эркинен ажыратып1, 11-
декабрда анын апелляциялык арызын четке
каккан.

Сентябрь айында “Клооп Медианын (Kloop
Media)”, мурдагы операторлору Александр
Александров жана Жоомарт Дулатов массалык
башаламандыктарга чакырган деген айып
менен ар бири беш жылга эркинен
ажыратылган. Прокурорлор аларды сүргүндөгү
журналист Болот Темировдун “YouTube”
каналындагы бийликти сындаган видеолорго
байланыштырышып, бирок эч кандай
ынандырарлык далил келтиришкен эмес. Экөө
тең видеолорго эч кандай байланыштары жок
экенин айтып, күч менен мойнуна алган
көрсөтмөлөрдү берүүгө мажбур болгонун
билдиришкен. Ноябрь айында апелляциялык
сот алардын жаза мөөнөтүн үч жылга чейин
шарттуу түрдө кыскарткан. Жылдын аягында
алардын апелляциялык арызы Жогорку сотто
дагы эле каралып жаткан.

Октябрда Бишкек шаардык соту “Клооп
Медиа (Kloop Media)”, “Temirov Live” жана
“Айт Айт Десе” сыяктуу бир нече көз
карандысыз маалымат каражаттары тарабынан
жарыяланган бардык материалдарды жана
маалыматтарды расмий түрдө “экстремисттик”
деп атаган. Мындай белгилөө бардык
форматтагы мазмунга тиешелүү.

Демек, мындай материалдарга виртуалдык
түрдө “лайк” басуу, кайра жарыялоо
(ретвиттөө) же таратуу кылмыш
жоопкерчилигине алып келиши мүмкүн.
Журналисттер Болот Темиров жана Ринат
Тухватшин да “экстремист” деп табылган.
Соттун чечимине каршы алардын апелляциялык

СӨЗ ЭРКИНДИГИ

арызы жылдын аягына чейин каралып бүткөн
жок.

Июнь айында БУУнун “Расалык басмырлоону
жоюу боюнча комитети” 2024-жылдагы “Чет
элдик өкүлдөр” жөнүндөгү мыйзам жарандык
коомдук иш-аракеттерди стигматизациялап,
укук коргоочулардын жана бейөкмөт
уюмдардын мыйзамдуу ишмердүүлүгүнө шек
келтирип жатканына олуттуу тынчсыздануусун
билдирген. Сентябрь айында Кыргызстанда
“Универсалдуу мезгилдүү сереп” жүргүзүү
учурунда бийлик бул мыйзамды жокко чыгаруу
же өзгөртүү боюнча бардык сунуштарды четке
каккан.

АКШнын Эл аралык өнүктүрүү агенттигинин
(USAID) жардамынын кыскарышы адам
укуктары жана жарандык коомду өнүктүрүү
программаларын каржылоону токтотууга алып
келди. “Чет элдик өкүлдөр” жөнүндөгү
мыйзамдын жана каржылоону кыскартуунун
таасиринен улам ондогон бейөкмөт уюмдар
ишин токтотууга же жабылууга аргасыз
болушту.

Каржылоого чектөөлөр, шайлоого байкоо
салууну саясий ишмердүүлүк катары мүнөздөгөн
жаңы мыйзамдык өзгөртүүлөр жана мындай
көзөмөлдөр үчүн жазага тартылуу коркунучу
бейөкмөт уюмдардын коомдук жашоого
катышуу мүмкүнчүлүгүн кескин чектеди.
Парламенттик шайлоолорго байкоо салуу үчүн
аккредитацияны эки гана ата мекендик уюм ала
алды, ал эми 2021-жылы болсо алардын саны
40ты түзгөн.

Июль айында БУУнун беш атайын
баяндамачысы “Чыныгы жана эркин
реформаланган адвентисттик чиркөөсүнүн”
(төмөндө караңыз, Дин жана ишеним
эркиндиги) лидери Пастор Павел Шрайдердин
жана анын чиркөөсүнүн мүчөлөрүнүн сотко
чейинки камактагы учурда болгон болжолдуу
кыйноолор боюнча иликтөөлөрдүн аткарылбай
жатканына байланыштуу тынчсыздануусун
билдиришкен. Пастор Шрайдер Улуттук
коопсуздук боюнча мамлекеттик комитеттин
беш кызматкери тарабынан сабалганын,

күнөөнү мойнуна алдыруу үчүн аны темир түтүк
менен чапкандарын билдирген. Чиркөөнүн
башка мүчөлөрү да электрошок аппараттары
менен кыйноого алынгандары маалымдалган.
Июль айында Пастор Шрайдерге баш мээсинин
травматикалык жаракаты жана когнитивдик
бузулуу диагнозу коюлуп, ал түрмөнүн
медициналык жайына которулган.

Сентябрь айында Кыйноолордун алдын алуу
боюнча улуттук борбор (КААБУБ) жоюлуп, анын
ыйгарым укуктары Акыйкатчынын кеңсесине
өткөрүлүп берилген. БУУнун адистери бийлик
өкүлдөрүнүн тийиштүү кеңешмелерди
өткөрбөстөн КААБУБду жабуу чечимине
өкүнүчтөрүн билдиришип, бул кадам
кыйноолордун алдын алуу аракеттерин бузат
деп эскертишкен.

Сентябрь айында президент Садыр Жапаров
балдарга карата сексуалдык мүнөздөгү оор
кылмыштар, ошондой эле балдарды же бойго
жеткен кыздарды зордуктоо менен коштолгон
адам өлтүрүү үчүн жазалоонун өзгөчө чарасы
катары өлүм жазасын кайтаруу демилгесин
көтөргөн. Бул демилге жаш өспүрүм кыз
уурдалып, зордукталып жана мыкаачылык
менен өлтүрүлгөн окуядан кийин коомчулуктун
кеңири нааразычылыгын улам келип чыккан.
Укук коргоочулар өлүм жазасын кайра киргизүү
Кыргызстандын эл аралык милдеттенмелерин
бузат, кылмышты токтотуучу чара катары
иштебейт жана гендердик зомбулуктун түпкү
себептерин чечпейт деген кооптонууларын
билдиришкен. 10-декабрда Конституциялык
Сот сунушталган мыйзамдык өзгөртүүлөр
конституцияга каршы келет жана
Кыргызстандын эл аралык милдеттенмелерин
жокко чыгарат деген негизде сунушту четке
какты.

Сентябрь айында, Универсалдуу мезгилдүү
сереп (УМС) жүргүзүү учурунда, Кыргызстан
ЛГБТИ адамдардын укуктарына байланыштуу
бардык сунуштарды четке какты. Анда
сексуалдык ориентацияны жана гендердик
иденттүүлүктү коргоо боюнча мүнөздөмөлөрдү
жана дискриминацияга каршы мыйзамдарга
өзгөртүү киргизүү сунуштары да кабыл алынган
жок. Кыргызстандын өкүлдөрү бул сунуштар

БИРИГҮҮ (АССОЦИАЦИЯ)
ЭРКИНДИГИ УКУГУ

өлкөнүн “салттуу баалуулуктарына” жана
социалдык нормаларына шайкеш келбейт деген
жүйө келтиришкен.

Дин же ишеним эркиндигине болгон укукту бир
топ чектеген жаңы мыйзам январь айында
күчүнө кирди. Бул мыйзамдын негизинде
бардык катталбаган диний ишмердүүлүккө тыюу
салуу улантылып, кайра каттоонун жаңы
талаптары орнотулду. Ага ылайык, каттоону
ошол эле аймакта жашаган жана кеминде
500дөй жашы жеткен мүчөсү бар топтор менен
чектеди. Ошондой эле, мыйзам коомдук
жайларда жана имараттарда “өздүгүн
аныктоону мүмкүн эмес кылган” диний
кийимдерди кийүүгө дискриминациялык жалпы
тыюу салды. Февраль айында БУУнун беш
атайын баяндамачысы жаңы мыйзамга,
айрыкча диний адабияттарга тыюу салуу жана
диний жамааттарды жабуу үчүн бүдөмүктүү
“экстремизм” негизин колдонууга байланыштуу
тынчсызданууларын кайталашты. Алар жаңы
мыйзам диний азчылыктарга карата
диспропорциялуу таасир этерин билдиришти.

Март айында сот “Чыныгы жана эркин
реформаланган адвентисттик чиркөөнү”
“экстремисттик” деп таап, анын
ишмердүүлүгүнө тыюу салган. Июль айында
чиркөөнүн пастору, Орусиянын жараны Павел
Шрайдер адилетсиз соттук териштирүүдөн
кийин “расалык, этникалык, улуттук, диний же
аймактык кастыкты козутуу” деген айып менен
үч жылга эркинен ажыратылган. Ал жаза
мөөнөтүн өтөгөндөн кийин депортацияланышы
керек болчу, бирок, анын апелляциялык доо-
арызы бир нече жолу кийинкиге калтырылып,
жылдын аягына чейин каралып бүткөн жок.

Апрель айында милиция Ош жана Жалал-
Абад аймактарында атайын рейддерди
жүргүзүп, коомдук жайларда никаб кийген
300дөн ашык аялды токтоткон. Кеминде 29
аялга айып пул салынып, жүздөгөн аялдарга
расмий эскертүүлөр берилген.

Апрель айында Ош шаарынын бийлиги
мажбурлап көчүрүлгөн тургундар менен
тийиштүү түрдө кеңешпестен жана аларга
жетиштүү компенсация төлөбөстөн, Навои
көчөсүндөгү – негизинен өзбек улутундагылар

жашаган конуштагы – болжол менен 200 үйдү
жарым-жартылай бузууну баштаган. Бул көчө
2010-жылы шаарда болгон этникалык аралык
зомбулук учурунда эң көп жабыркаган
аймактардын бири болгон жана кийинчерээк эл
аралык жардамдар аркылуу кайра курулган.

Июнь айында БУУнун “Расалык басмырлоону
жоюу боюнча комитети” Ошту кайра өнүктүрүү
пландарында салттуу өзбек конуштарын кайра
куруу камтылбагандыгы үчүн сынга алган.

Июль айында геологдор, экологдор жана
жергиликтүү тургундар Кызыл-Омпол кенинде
титан-магнетит кенин казып алуу боюнча
пилоттук долбоордун башталышына
байланыштуу кооптонууларын билдиришкен.
Кызыл-Омполдогу тоо-кен казуу иштери ага
техникалык жана экологиялык жактан баа берүү
жарыялангандан кийин гана башталат деген
мурда берилген убадаларга карабастан,
тиешелүү корутундулар жарыяланбастан эле
ишке киргизилген.

1. “Кыргызстан: Кошумча маалымат: Укук коргоочу шарттуу

түрдө эркинен ажыратылды: Рита Карасартова”, 21 -

октябрь ↑

Орусия Федерациясы

Орусия Украинага каршы агрессивдүү
согушун улантты. Сөз эркиндигине, тынч
чогулуштарга жана биригүү эркиндигине
болгон укуктарды чектөөлөр күчөдү.
Интернетти цензуралоо күч алды. Дин жана
ишеним эркиндигине болгон укукту бузуу
уланды. Мыйзамдар бийликке каршы сын -
пикирлерди басуу үчүн курал катары
колдонулду. Ойдон чыгарылган айыптоолор
негизсиз камакка алуулар, көз карандысыз,
калыс тергөөлөрдүн жана адилеттүү соттук
териштирүүлөрдүн жоктугу менен коштолуп,
мындай көрүнүштөр укук коргоо
органдарынын жана сот системасынын
өзгөчөлүгү бойдон калды. Кыйноолор жана

башка катаал мамилелер терең жайылып,
аларды жасагандар болсо дээрлик эч ким
жазага тартылган жок. Камакка алынгандар
адамгерчиликсиз же кадыр-баркты
басмырлаган кемсинтүүчү шарттарда
кармалды. Миграциялык чектөөчү талаптар
көптөгөн мигрант балдардын мектепке
баруусуна тоскоол болду. ЛГБТИ коомчулугу
мыйзамсыз деп эсептелип, квир маданияты
басымга кабылды. Үй-бүлөлүк зордук –
зомбулук көйгөйлөрү мыйзам чыгаруунун күн
тартибине чыккан жок. Аймактык бийлик
органдарынын көбү кош бойлуулукту
токтотууга же абортко каршы
тоскоолдуктарды киргизишти. Климаттын
өзгөрүшү боюнча чара көрүү
милдеттенмелеринен экономикалык
маселелер басымдуулук кылды.

Украинага каршы агрессиялык согуш уланып,
Орусия Украинанын көбүрөөк аймактарын
басып алды. Ошондой эле, эл аралык
гуманитардык укукту бузуулар, анын ичинде
согуш кылмыштарын жана эл аралык укук
боюнча башка кылмыштарды жасоолор да
токтогон жок (Украина боюнча корутундуну
караңыз).

Апрель айында орусиялык күчтөр 2024-
жылдын август айынан бери украин күчтөрү
көзөмөлдөп турган Курск облусунун айрым
бөлүктөрүн кайтарып алды.

Украина Орусиянын ичиндеги аскердик жана
башка маанилүү жайларга, алардын ичинде
мунай жана газ өндүрүү жана экспорттоо
объектилерине чабуулдарын күчөтүп,
жергиликтүү күйүүчү майдын жетишсиздигин
пайда кылды. Мындай бир катар чабуулдар
адамдарда курмандыктарга алып келип,
жарандык инфраструктурага зыян келтирди.

Бийлик согуштук бюджетти толтуруу үчүн
айрым салыктарды көбөйтүп, кошумча башка
чараларды да көрдү. Экономикалык өсүш
басаңдап, инфляция жогору бойдон калды жана
жашоо-тиричиликтин баасы кымбаттады.

Орус бийлииги БУУнун Орусия боюнча
атайын баяндамачысынын макамы менен
кызматташуудан дагы эле баш тартууда.

Орусиянын көзөмөлүндөгү украиналык согуш
жана жарандык туткундарга карата адам
укуктарын одоно бузуулар уланды. Буларга күч
менен дайынсыз жоголуулар, мыйзамсыз
кармоолор, байланышсыз камакка алуулар,
кыйноолор жана башка катаал мамилелер,
ошондой эле адилетсиз соттук териштирүүлөр
да кирет. Бул укук бузуулардын айрымдары
согуш кылмыштары жана адамзатка каршы
кылмыштарга барабар.1

ЕККУнун сентябрь айындагы отчетунда
украиналык согуш туткундары орус камагында
“масштабдуу жана системалуу кыйноолорго
жана катаал мамилелерге” дуушар болгондору,
согуш талаасында жана камакта сотсуз өлүм
жазасына тартуулар менен коштолгон, бир
катар мыйзам бузуулардын болгону
билдирилген.

Орусиянын Украинанын энергетикалык
инфраструктураларына кол салууларынын
күчөшүнөн кийин, сентябрь айынан баштап
Украина Орусиянын энергетикалык
объектилерине чабуулдарын багыттаган.
Натыйжада, бир катар аймактарда жергиликтүү
электр энергиясы убактылуу өчкөн (Украина
боюнча корутундуну караңыз).

Сөз эркиндигин чектөө өз күчүндө калды.
Украинадагы согушка каршы чыккан, бийликтин
саясатын жана айрым кызмат адамдарын
сындаган же башка каршы пикирлерин
билдирген адамдар ар кандай
административдик жана кылмыш иштери
боюнча катаал жазаларга дуушар болушту.

Март айында Жогорку сот трансгендер -
активист Марк Кислицындын 12 жылдык
эркинен ажыратуу өкүмүн күчүндө калтырган.
Ал Орусиянын Украинага толук масштабдуу
басып киришине каршы тынчтык акциясы
катары Украинанын банк эсебине 865 рубль
(болжол менен 10 доллар) которгон. Бийлик
акча “Украинанын Куралдуу Күчтөрүнүн
муктаждыктары үчүн” жөнөтүлгөн деп
билдирген.2

Апрель айында Санкт-Петербургдун соту
мурдагы медициналык окуу жайдын студенти
Дарья Козыреваны 32 айга эркинен ажыратты.
Ал Орусиянын Украинадагы согушун сындаган

КОНТЕКСТТИК МААЛЫМАТ

ЭЛ АРАЛЫК ГУМАНИТАРДЫК
УКУКТАРДЫ БУЗУУЛАР

блог жарыялаганы, “Азаттык” (RFE/RL)
маалымат агенттигине маек бергени жана
белгилүү украин акыны Тарас Шевченонун
Санкт-Петербургдагы эстелигине анын ырынан
үзүндү жайгаштырганы үчүн Куралдуу күчтөрдүн
“аброюна шек келтирген” деп айыпталган.

Июль айында Жогорку сот “Эл аралык
сатанисттик кыймылды”, мындай уюм болбосо
да “экстремисттик” уюм деп жарыялап, ага
тыюу салган. Сот отуруму жабык эшик артында
болуп, болжолдуу топтун өкүлдөрүнүн
катышуусуз өткөн. Ноябрь айында Санкт-
Петербург соту тыюу салынган бул кыймылга
байланыштуу символдорду камтыган китеп
жана чөйчөктү сактагандыгы үчүн 12 күнгө
административдик камакка алуу өкүмүн
чыгарган.

Сентябрь айынан баштап “интернеттен
атайылап экстремисттик материалдарды издөө”
жана виртуалдык жеке тармактарды (VPN)
жарнамалоо айып пул салуу менен жазалануучу
административдик укук буузуларга айланган.
Мындай биринчи айып декабрь айында
салынган.

Октябрь айында “Stoptime” тобунун үч
мүчөсү көчөдөгү концерттери үчүн камакка
алынып, 12 күндөн 13 күнгө чейин
административдик жаза алышкан. Биринчи
административдик жаза мөөнөттөрү бүткөндөн
кийин, үч музыкант тең 13 күнгө дагы камакта
калган. Бул мөөнөт аяктагандан кийин, топтун
эки мүчөсүнө – ырчы жана гитаристке –
кошумча 13 күн дагы жаза берилген. Ошондой
эле ырчыга бийлик тарабынан тыюу салынган
ырларды аткарганы үчүн Куралдуу күчтөрдүн
“аброюна шек келтирген” деп айып пул
салынган. Музыканттар акыры бошотулгандан
кийин топтун ырчысы менен гитаристи өлкөдөн
чыгып кетишкен. Буга кошумча аларды колдоп,
концерт берген башка көчө музыканттары да
административдик камакка алынышкан.

Цензура коомдук жашоонун бардык тармагына
сүңгүп кирди. Ар кандай тыюу салынган
темаларга шилтеме жасоого, “чет элдик
агенттер” деп аталган же “террористтер жана
экстремисттер” деп аталып калган авторлордун
музыкасын, китептерин жана тасмаларын
колдонууга да тыюу салынды.

Бийлик веб-сайттарга, интернет
платформаларына жана социалдык түйүндөргө
кирүүнү бөгөттөө жана интернет трафигин
жайлатуу менен “суверендүү интернетти”
орнотуу аракеттерин улантты.

Август айынан бери медианы жөнгө салуучу
башкы мекеме - Роскомнадзор -алдамчылыктан
коргоо максатында купуя байланыштар үчүн
кеңири колдонулган “WhatsApp” жана
“Telegram” платформаларына чектөөлөрдү
киргизди. Колдонуучулар Орусияда түзүлгөн
“MAX” платформасына өтүүгө аргасыз
болушуп, бул купуялуулукка байланыштуу
кооптонууларды жаратты.

Бийлик нааразычылык акцияларына уруксат
берүүдөн толук баш тартып, тынч
демонстранттарды кууп таратууну жана аларды
куугунтуктоону токтоткон жок. Бирок мындай
кысым көрсөтүүлөргө карабастан, Орусия
боюнча чакан масштабда жана жергиликтүү
деңгээлде тиешелүү маселелерге байланыштуу
каршылык акциялары уланып жатты.

Алтай Республикасында жүздөгөн адамдар
жергиликтүү губернаторго каршы бир катар
тынч митингдерде катышып, кеминде сегиз
катышуучу административдик камакка алынган.

Бийлик жарандык коомду басуу үчүн курал
катары “чет элдик агенттер” жана “каалабаган
уюмдар” сыяктуу мыйзамдарды системалуу
түрдө колдонду.

Жыл боюнча 219 уюм, маалымат
каражаттары жана жеке адамдар “чет элдик
агенттер” деп табылды. “Чет элдик агенттин
милдеттенмелеринен качуу” айыбына
байланыштуу административдик жана кылмыш
жоопкерчилигине тартылгандардын саны
көбөйүп, көптөгөн иштер айыпталуучулардын
катышуусуз сырттан каралды.

Сентябрь айында кабыл алынган
мыйзамдарга киргизилген өзгөртүүлөр “чет
элдик агенттер” деп табылган уюмдарга
кандайдыр бир тренингдерди өткөзүү же окутуу
иш-чараларын жүргүзүүгө тыюу салды.
Ошондой эле аларды муниципалдык колдоодон
жана “социалдык багыттагы бейөкмөт

ТЫНЧ ЧОГУЛУШТАРДЫ ӨТКӨРҮҮ
ЭРКИНДИГИ

БИРИГҮҮ (АССОЦИАЦИЯ)
ЭРКИНДИГИ УКУГУ



44 ДҮЙНӨДӨГҮ АДАМ УКУКТАРЫНЫН АБАЛЫ

уюмдарга” берилген жеңилдиктерден
ажыратып, аларга карата катаал эрежелерди
киргизди.

Октябрь айында күчүнө кирген Кылмыш-жаза
кодексине киргизилген өзгөртүүлөр бийлик
органдарына “чет элдик агенттер” жөнүндөгү
мыйзамдарды кайталап бузган учурларда
мурдагыдай эки эмес, бир гана
административдик жазадан кийин кылмыш
ишин козгоого мүмкүндүк берди. “Amnesty
International” жана “Human Rights Watch”
сыяктуу дагы 95 уюм “каалабаган уюм” деп
белгиленди.

Май айында Москва шаардык соту “Голос”
шайлоо комиссиясынын теңтөрагасы Григорий
Мелконянцты “каалабаган” уюмдун ишин
уюштурган деген айып менен беш жылга
эркинен ажыратып, тогуз жыл бою кандайдыр
бир коомдук иш-аракеттерге катышууcуна тыюу
салды.

Дин жана ишеним эркиндигине болгон укук
бузуулар уланды.

“Жахабанын Күбөлөрү” жамаатынын
өкүлдөрү “экстремизм” деген айып менен
негизсиз соттук териштирүүлөргө дуушар
болушту. Сентябрь айына карата Орусия басып
алган Украина аймактарынан келгендерди кошо
алганда, кеминде 157 адам камакка алынган.

Ноябрь айына карата кеминде 10 баптисттик
жамаатка расмий түрдө катталмайынча жана өз
ишмердүүлүгү жөнүндө бийликке
билдирмейинче, алардын чогулушуна тыюу
салынган.

Экстремизм, терроризм, мамлекетке
чыккынчылык кылуу, тыңчылык жана “чет
өлкөлүк мамлекет, чет өлкөлүк же эл аралык
уюм менен жашыруун кызматташуу” сыяктуу
саясий мотивдер менен кылмыш
жоопкерчилигине тартуулар көбөйдү.
Орусиянын ичинде да, сыртында да
оппозициялык саясатчыларга, ошондой эле
алар өкүлчүлүк кылган кыймылдарга карата
жүргүзүлгөн кысымдар алардын өнөктөштөрүнө
каршы массалык репрессияларга жол ачты.

Март айында Санкт-Петербургдагы аскердик
сот Александр Скобовду социалдык түйүндөгү
посттору жана Литвадагы “Эркин Орусия”

форуму уюштурган конференцияга катышканы
үчүн терроризм боюнча айыптап, 16 жылга
эркинен ажыратты. Буга чейин “каалабаган”
деп табылган бул уюм кийинчирээк август
айында “террористтик” уюм деп жарыяланган.

Октябрь айында “Яблоко” партиясынын
белгилүү мүчөсү Максим Круглов социалдык
түйүндөгү посттору үчүн “Куралдуу күчтөр
жөнүндө жалган маалыматтарды тараткан”
деген айып менен камакка алынып,
“террористтердин жана экстремистердин
тизмесине” киргизилген. Ага карата тергөө иши
жылдын аягына чейин уланып жаткан. “Яблоко”
партиясынын дагы бир нече белгилүү мүчөлөрү
негизсиз кармалып, аларга айып пул салынган
же соттолушкан.3

Ошондой эле октябрь айында Федералдык
коопсуздук кызматы (ФСБ) Орусиянын
агрессивдүү согушуна каршы туруу үчүн
сүргүндөгү лидерлер тарабынан түзүлгөн
“Согушка каршы комитеттин” 23 мүчөсүнө
сыртынан айып таккан. Аларга “террористтик
топту уюштуруу” жана “бийликти күч менен
басып алууну” пландаштыруу боюнча айыптар
тагылган — бул кылмыштар үчүн өмүр бою
эркинен ажыратуу жазасы каралган.

Ноябрь айында Жогорку сот маркум абийир
туткуну Алексей Навальныйдын өнөктөштөрү
тарабынан негизделген жана АКШда катталган
“Коррупцияга каршы күрөшүү фондун” (ККФ)
-“террористтик уюм” деп тапкан.

Ойдон чыгарылган айыптоолор менен негизсиз
камакка алуулар укук коргоо органдары
системасынын өзгөчөлүгү бойдон калды. Тергөө
иштери процессуалдык нормаларды бузуу
менен жүргүзүлүп, саясий жүйөөлөр менен
коштолгон иштерди кошо алганда, соттук
териштирүүлөр негизинен адилетсиз болгон.

Январь айында Алексей Навальныйдын үч
адвокаты – Вадим Кобзев, Алексей Липцер
жана Игорь Сергунин – беш жарым жылга
чейин эркинен ажыратылган. Аларга кардарына
түрмөдөн тышкары кесиптештери менен
байланышууга жардам берди деген күнөө
коюулуп, “экстремисттик коомчулукка катышуу”
боюнча айып тагылган.

ДИН ЖАНА ИШЕНИМ ЭРКИНДИГИ

КАРШЫ ПИКИРЛЕРДИ БАСУУ

НЕГИЗСИЗ КАМАККА АЛУУЛАР
ЖАНА АДИЛЕТСИЗ СОТТУК
ТЕРИШТИРҮҮЛӨР

Март айында согушка каршы социалдык
түйүндөгү посттору үчүн алты жылга эркинен
ажыратылган абактагы журналист Мария
Пономаренкого “түзөтүү колониясынын ишин
үзгүлтүккө учураткан” деген жаңы айып
тагылып, 22 айга эркинен ажыратылган. Август
айында ага каршы ушул эле айып боюнча дагы
бир иш козголгон.

Алексей Навальныйдын тарапташтарына
каршы ачылган кылмыш иштери көбөйгөн.
Апрель айында төрт журналист — Антонина
Фаворская, Сергей Карелин, Константин Габов
жана Артем Кригер — ККФ менен
кызматташкан деген айып менен беш жылга
эркинен ажыратылган (жогоруда караңыз).
Декабрь айына карата ККФга кайрымдуулук
кылган адамдарга 100дөн ашык иш козголгон.

Май айында укук коргоочу юрист Мария
Бонцлер “чет өлкө менен жашыруун
кызматташуу” деген айыптоо менен негизсиз
камакка алынган. Август айында өткөн сот
отурумунда Мариянын адвокаты ишти башка
юристти айыптагысы келген ФСБнын
кызматкери козгонун, анын башка адвокатты
күнөөлөшүн каалаганын жана анын ишиндеги
далилдер бурмаланганын билдирген.

Июль айында Москванын аскердик соту
белгилүү жазуучу Борис Акунинди “чет өлкөлүк
агенттин милдеттеринен качуу” жана
Украинаны колдогондугу үчүн “терроризм”
деген айыптар менен сыртынан 14 жылга
эркинен ажыраткан. Декабрь айында ал чет
өлкөлүк агенттин милдеттеринин шарттарын
аткарбагандыгы үчүн дагы бир жылга эркинен
ажыратылган.

Абак жайларындагы кыйноолор жана башка
ырайымсыз катаал мамилелер кулачын жайган
бойдон калып, аларды ишке ашыргандар
жазасыз калышты. Камакка алынган адамдар
оор жана кемсинтүүчү шарттарда кармалып,
көп учурда медициналык жардамдан жана
тышкы дүйнө менен байланыштан
ажыратылган.

Июнь айында укук коргоо органдары
Екатеринбург шаарында мурдагы кылмыштарды
иликтөөнүн алкагында ондогон азербайжан
улутундагы адамдарды камакка алышкан.

Кармалгандардын бири алардын баарын
болжол менен бир сааттай сабап, электр тогу
менен кыйнашканын билдирген. Бир нече адам
ооруканага жаткырылып, экөө камакта көз
жумган.

Камактагы оппозициялык ишмер Алексей
Горинов июль айында административдик Алтай
аймагындагы түзөтүү колониясына жөнөтүлүп,
ал жерде негизсиз түрдө жазалоочу камерага
(ШИЗОго) киргизилген жана эки айдан ашык
убакыт бою адамгерчиликсиз, кемсинтүүчү
шарттарда кармалган. Сентябрь айында ал
негизсиз түрдө эки айга катаал режимдеги
изоляторго жайгаштырылган, ал эми ноябрда ал
кайрадан ШИЗОго которулган.

2023-жылы ойдон чыгарылган “терроризм”
айыбы менен 13 жылдан ашык мөөнөткө
эркинен ажыратылган укук коргоочу Бахром
Хамроевдин үй-бүлөсү, анын жазалоочу
камерага негизсиз киргизилип, катаал
мамилеге кабылып, ага тийиштүү медициналык
жардам көрсөтүлбөй жатканын билдиришкен.
Август айында ал үй-бүлөсү жашаган жерден
миңдеген чакырым алыстыктагы ыраакы
түндүктөгү катуу тартиптеги түрмөгө жөтөтүлгөн.

Социалдык түйүндө бийликти сындаганы үчүн
жети жылга эркинен ажыратылган активист
Михаил Кригер негизсиз түрдө жазалоочу
камерага киргизилген. Ал мындай катаал
мамилеге нааразычылык билдирүү үчүн дээрлик
50 күн ачкачылык жарыялаган.

Сентябрь айында Орусия “Кыйноолорду
жана адамгерчиликсиз же кадыр-баркты
басмырлаган мамилени же жазаны алдын алуу
боюнча Европа конвенциясынан” расмий түрдө
чыккан.

Миңдеген коомдук кайрылууларга карабастан,
2023-жылы жаш чечен аял Седа
Сулейманованын уурдалышы жана аны шектүү
“намыс үчүн өлтүрүү” боюнча тергөөдө эч
кандай жылыш болгон жок. Тескеринче, Седа
Сулейманова жоголгондон бери адилеттүүлүк
үчүн күрөшүп келе жаткан досу Елена Патьева
бир жыл ичинде бир нече жолу кармалып, жеке
нааразычылык акцияларын уюштургандыгы
үчүн 10 күндүк административдик камакка алуу
жазасын өтөдү.

Көз карандысыз “Верстка маалымат
каражаты “Украинадагы Орусиянын куралдуу

КЫЙНОО ЖАНА БАШКА
АДАМКЕРЧИЛИКСИЗ КАТААЛ
МАМИЛЕЛЕР

ЖАЗАСЫЗДЫК

күчтөрүндө кеңири жайылган каржылык
опузалоо, сотсуз өлүм жазасына тартуулар,
кыйноолор жана башка ырайымсыз катаал
мамилер” жөнүндө жазып, алар көбүнчө
жогорку кызматтагы офицерлер тарабынан
жасалып, бирок кылмыштар дээрлик толугу
менен жазасыз калганын билдирди.

Сентябрь айында ККФ уюму оппозиция
лидери Алексей Навальныйдын 2024-жылы
түрмөдө каза болушу уулануунун кесепети
болгон деп билдирип, аты аталбаган эки чет
элдик соттук-медициналык лабораториянын
анализдеринин жыйынтыктарына жана
Навальныйдын камерасынан алынган
сүрөттөргө шилтеме келтирген. Бул дооматтар
болсо эч кандай расмий иликтөөгө алынган
жок.

Апрель айында бийлик мигрант балдар үчүн
милдеттүү түрдө орус тили боюнча сынактарды
киргизип, мектепке кабыл алуунун шарты
катары балдардан да, алардын ата-энелеринен
да өлкөгө мыйзамдуу түрдө киргендигин
тастыктаган документти талап кылып баштады.
Сентябрь айында билим берүү жана илим
жаатындагы көзөмөл боюнча федералдык
кызматы -Рособрнадзор - мигрант үй-
бүлөлөрдөн чыккан балдардын 87 %дан ашыгы
каттоо талаптарына жооп бербегенин
билдирген.

Бийлик ЛГБТИ өздүгүн билдирүүнү кылмыш
катары эсептеп, квир маданиятын басымга
алууну улантты. Жеке адамдар “ЛГБТны
пропагандалоо” жана “экстремизм” боюнча
айыптар менен административдик жана
кылмыштуулук мыйзамдары боюнча негизсиз
куугунтукталды. ЛГБТИ өкүлдөрү үчүн ыңгайлуу
болгон жайларга рейддер жана текшерүүлөр
болуп жатты. Китеп дүкөндөрү, басмаканалар,
маалымат каражаттары жана онлайн
кинотеатрлар цензурадан өтүп, бир катар
маданий чыгармаларды жүгүртүүдөн алып
салууга, аларды кайра редакциялоого же айып
пул төлөөгө аргасыз болушту.

Ноябрь айында Москвада өткөн жабык
соттук териштирүүдө “Men Travel” туристтик
компаниясынын ээси Андрей Котов каза
болгондон кийин “экстремисттик уюмга - ЛГБТ

кыймылына” катышкан жана жашы жете
электерди порнографияны таратуу үчүн
колдонгон деген негизде күнөөлү деп табылган.
Ал 2024-жылдын ноябрында камакка алынып,
кармоо учурунда жана камакта жатканда
кыйноолорго жана башка катаал мамилелерге
дуушар болгондугуна нааразы болгон. Кийинки
айда анын адвокатына Андрей Котов өзүн-өзү
өлтүрдү деп кабар берилген.

Май айында Москвада үч китеп басмаканасы
экстремизмге байланыштуу камакка алынып,
алар үй камагына алынган. Анда филиалдык
басмаканалар тарабынан басылып чыккан
китептерде “ЛГБТны пропагандалоо” болгон деп
айыпталган.

Сурамжылоолор үй-бүлөлүк зордук - зомбулукка
каршы күрөшүү боюнча мыйзам долбоорлору
коомчулуктун күчтүү колдоосуна ээ болгонун
көрсөтттү. Бирок мыйзам чыгаруучулар бул
боюнча эч кандай чара көрүшпөй, атүгүл
жөнөкөй реформалык аракеттерге да
артыкчылык беришкен жок.

Аймактык бийликтер кош бойлуулукту
токтотууга байланыштуу тоскоолдуктарды жана
абортко каршы чараларды каржылык жактан
стимулдаштырууну ишке ашырууну улантышты.
Тиешелүү кызмат көрсөтүүчүлөр барган сайын
күчөгөн кысымга жана кээ бир учурларда
бийлик органдарынын бул процедурага тыюу
салган расмий эмес көрсөтмөлөрүнө туш
болушту. Аборт жасатууну каалаган кош бойлуу
аялдар бойдон алдырбоого мажбурланганын
билдиришти. Айрымдары аборт жасатуу үчүн
башка аймактагы клиникаларга барууга аргасыз
болушкан. Май айына карата кеминде сегиз
аймактын башчылары төрөт көрсөткүчтөрүнүн
максаттарына жетүү үчүн жашы жете элек кош
бойлуу кыздарга бир жолку төлөмдү
киргизишкен. Федералдык деңгээлде
“мажбурлоо менен абортко тыюу салуу”
чакырыктары барган сайын күч алууда.

БИЛИМ АЛУУ УКУГУ

ЛГБТИ АДАМДАРДЫН УКУКТАРЫ

АЯЛДАРГА ЖАНА КЫЗДАРГА
КАРАТА ЗОРДУК - ЗОМБУЛУК

СЕКСУАЛДЫК ЖАНА
РЕПРОДУКТИВДИК УКУКТАР

Октябрь айында “Жашыл дүйнө” (Greenpeace)
уюму Орусия “казылып алынуучу күйүүчү
отундар жана пропаганда менен азыктанган
согуш экономикасына” батып кеткенин, бул
ички экологиялык кыйроого жана глобалдык
туруктуулукту бузууга таасир этип жатканын
белгилеген. Буга Орусиядагы экологиялык
кырдаалды түп-тамырынан бери өзгөрткөн
жарандык коомго каршы басымдардын кескин
көбөйүшү да себепчи болгон.

Орусия сентябрь айында “Улуттук деңгээлде
аныкталган салымдарды” жаңыртып
тапшырган, бирок Климаттык аракеттердин
натыйжалуулук индексинин адистери анын
жаңы эмиссия максаты чындыгында учурдагы
эмиссия деңгээлинен жогору экенин белгиледи.
Климаттык аракеттерди көзөмөлдөөчү (Climate
Action Tracker) уюм Орусиянын жалпы
климаттык саясатын, максаттарын жана
аракеттерин Париж келишиминин 1,5°C
максатына жетүү үчүн “өтө жетишсиз” деп
баалаган.

1. "Орусия/Украина: Орусиянын туткунундагы

украиналыктарга карата катаал мамиле согуш

кылмыштарына жана адамзатка каршы кылмыштарга

барабар", 4-март ↑

2. "Орусия: трансгендер-активист Марк Кислицынды

бошотуу талабы", 29-август ↑

3. “Орусия: Бийлик согушка каршы Яблоко партиясына

карата кылмыштуу өч алууну күчөтүүдө”, 5-декабрь ↑

Өзбекстан Республикасы

Сөз эркиндиги кысымга кабылып, жарандык
активисттер жана журналисттер саясий
себептерден улам куугунтуктоолорго жана
саякат жасоодо чектөөлөргө дуушар
болушту. Бийлик кыйноолор жана башка
катаал мамилелер үчүн жазасыздыкка
каршы күрөшүүгө багытталган
реформаларды кечеңдетүүнү улантты.
Маргиналдаштырылган коомчулуктарга
таасирин тийгизген мажбурлап көчүрүү жана

алардын турак жайларын бузуулар
улантылды. ЛГБТИ өкүлдөрү системалуу
түрдө басмырланып, жеке укуктарын
коргоодо адилетсиздикке дуушар болушту.
Дыйкандар жерлеринен айрылып калуу
коркунучунан улам пахта өстүрүүгө аргасыз
болушту. Айлана-чөйрөнү коргоо боюнча
берилген убадаларга карабастан, абанын
токтоосуз булганышы ден соолукка олуттуу
коркунуч жаратты.

Өзбекстан октябрь айында Европа Биримдиги
менен “Кеңейтилген өнөктөштүк жана
кызматташтык” келишимине кол коюп, 40
жылдан ашык убакыттан бери Парижден башка
жерде биринчи жолу болгон ЮНЕСКОнун Башкы
конференциясын өткөрдү. Бул иш - чаралар
Өзбекстандын эл аралык адам укуктары
стандарттарын сактоосуна байланыштуу
тынчсызданууларга карабастан ишке
ашырылды.

Укук коргоочулар, блоггерлер жана социалдык
медиа комментаторлору коррупция, адам
укуктарынын бузулушу жана 2022-жылы
Каракалпактын автономиялуу статусуна
тиешелүү массалык нааразычылык акциялары
тууралуу курч маселелер боюнча жазгандыгы
үчүн саясий негиздеги куугунтуктоолорго
дуушар болушту. Каракалпактын көз
карандысыздыгын жактаган деп шектелген
жарандык активисттерди кошо алганда,
кеминде 30 адам Кылмыш-жаза кодексинин
244-1(3) беренеси боюнча интернетте
“сепаратисттик” үгүттү тараткан деп
айыпталып, сот жообуна тартылган.

Июль айында Каракалпакстан Автономиялуу
Республикасынын соту, Дастан Узаковду
“сепаратисттик” үгүттү таратты деген негизде
күнөөлүү деп тапкан. Ал 2022-жылы
Каракалпактын редактору жана юристи
Даулетмурат Тажимуратовдун адилетсиз өткөн
соттук отурумундан калкка ачык
видеотасмаларын өзүнүн Инстаграм
аккаунтунда бөлүшкөн. Дастан Узаков “лайк”
топтоо үчүн видеотасмаларды бөлүшкөнүн жана
сот ачык болгондуктан жана улуттук маалымат
каражаттары тарабынан чагылдырылгандыктан,
кандайдыр бир мыйзамдарды бузганын

ДЕНИ САК АЙЛАНА-ЧӨЙРӨГӨ
БОЛГОН УКУК

билбегенин атйкан. Ал беш жылга шарттуу
түрдө түрмөгө кесилүүдөн тышкары жаза алып,
анын уюлдук телефону конфискацияланган.

Май айында борбор калаада, Ташкент
шаарынын жарандык соту – каттоодогу саналуу
көз карандысыз адам укуктары боюнча
бейөкмөт уюмдардын бири болгон “Эзгулик”
уюмунун жетекчиси - Абдурахмон Ташановго
эки профессор-юристтин адам укуктары
боюнча иштерине карата Фейсбук аркылуу бир
нече жолу сын иретинде ачык кайрылганы үчүн
айып пул салган. Жабык отурумда сот анын
билдирүүлөрү академиктердин кадыр – баркына
жана беделине шек келтирген деген чечим
чыгарып, ага зыяндын ордун толтурууну,
посторун өчүрүүнү, коомчулуктан кечирим
суроону жана айткандарын төгүндөөнү
милдеттендирген.

Ошондой эле май айында бийлик көз
карандысыз журналист жана укук коргоочу
Шарифа Мадрахимованын сыягы анын укук
коргоо ишмердүүлүгүнө бут тосуу максатында
паспортундагы микрочипти бузуп, “Front Line
Defenders” сыйлыгын алуу үчүн Ирландияга
баруусуна жол берген эмес.

Бийлик кыйноолор жана башка катаал
мамилелер үчүн жазасыздыкка каршы
күрөшүүгө жана кармоо шарттарын көзөмөлдөө
үчүн чыныгы көз карандысыз механизмдерди
түзүүгө багытталган укуктук реформаларды
кечеңдетип келет. Каракалпакстандагы 2022-
жылы нааразычылык акцияларынын күч менен
басылышын иликтеген парламенттик
комиссиянын толук отчету, ошондой эле
нааразычылык акциялары учурунда
кармалгандар кыйноого алынган деген
айыптоолор боюнча билдирүүлөрү жарыялана
элек.

Март айында БУУнун “Негизсиз кармоолор
боюнча жумушчу тобу” (НКЖТ)
каракалпактыктарга жана конституциялык
түзөтүүлөргө каршы чыккандарга карата
массалык кармоолор жана ашыкча күч
колдонуу боюнча ишенимдүү булактарга таянган
айыптоолорго байланыштуу “олуттуу
тынчсыздануусун” билдирип, этникалык жана
саясий көз карашка негизделген басмырлоону
баса белгилеген. Ал эми бийлик көз

карандысыз жана эл аралык иликтөө жүргүзүү
чакырыктарын этибарга алган жок.

Ошондой эле НКЖТнын Каракалпакстандагы
нааразычылык акциялары учурунда зомбулукту
козутууга аракет кылган же кутум уюштурган
деген айып менен адилетсиз соттук
териштирүүдөн кийин Даулетмурат Тажимуратов
16 жылга эркинен ажыратылган. НКЖТ ага
карата кыйноолор жана башка катаал
мамилелер жөнүндөгү ишенимдүү
маалыматтарга да олуттуу тынчсыздануусун
билдирген. Апрель айында Даулетмурат
мамлекеттик гимнди ырдоодон баш тартканы
үчүн башка камактагылар тарабынан эс-учун
жоготкончо сабалганы кабарланган.
Омбудсмендин кеңсесине бир нече жолу
арызданышканына карабастан, Акыйкатчы ошол
айда түрмөдөгү текшерүү учурунда аны менен
жолуга алган эмес. Май айында
Тажимуратовдун адвокаты болжолдуу маалымат
боюнча түрмө кызматкерлеринин көрсөтмөсү
аркылуу ал башка камактагылар тарабынан
сабалып, бир кишилик камерага изолацияга
камалганын билдирген. Расмий өкүлдөр июнь
айында БУУнун адистерине берген жообунда
айтылган кордук көрсөтүү боюнча бардык
айыптоолорду четке кагышкан.

Март айында БУУнун жетиштүү турак жайга
болгон укук боюнча атайын баяндамачысы
2024-жылдын август айындагы сапарынан
кийин массалык түрдө мажбурлап көчүрүү,
үйлөрдү бузуу жана мамлекеттик карамагына
өткөрүү же экспроприация боюнча
тынчсыздануусун билдирген. Баяндамачы
өзүнүн отчетунда коомчулук менен кеңешүүнүн
жоктугун, соттук чаралардын натыйжасыздыгын
жана соттордун бул иштердин демилгечилерине
карата бир жактуулугун белгилеген. Отчетто
ошондой эле жабырлануучуларды, турак жай
укуктарын коргоочуларды жана журналисттерди
тынымсыз коркутуу, куугунтуктоо жана камакка
алуу улантылып жатканы жөнүндө эскерткен.

Июнь айында БУУнун үч атайын
баяндамачысы бийлик өкүлдөрүнө
Самарканддын “ЮНЕСКОнун Дүйнөлүк
мурастар тизмесине кирген, мултан (мугал)
өкүлдөрү” же “этникалык тажик азчылыктары”
жашаган конуштардагы мажбурлап көчүрүү
жана үйлөрдү бузуу боюнча тынчсыздануусун

КЫЙНООЛОР ЖАНА БАШКА
КАТААЛ МАМИЛЕЛЕР

билдиришкен. Баяндамачылар шаарды кайра
куруу иштеринде социалдык таасирди баалоо
же адам укуктарын тийиштүү түрдө
изилдебестен, дүйнөлүк мурастар комитетинин
шарттарын бузуу менен жүрүп жатканын
белгилешкен. Маргиналдашкан жана көп учурда
билим албаган тургундар менен кеңешилген
эмес; көптөрү полиция жана жергиликтүү
бийлик бутактары тарабынан экспропрация
келишимдерине кол коюуга мажбурланып,
жетишсиз компенсацияны алууга аргасыз
болушкан. Тиешелүү кызмат адамдары бул
кооптонуларга жылдын аягына чейин жооп
беришкен эмес.

ЛГБТИ өкүлдөрү укук коргоо органдары жана
жеке адамдар тарабынан алардын укуктарынын
олуттуу бузулушуна, коркутууларга, физикалык
зомбулукка, онлайн жалааларга жана ойдон
чыгарылган айыптоолор менен негизсиз
камакка алынууларга дуушар болушту. Бийлик
эркектердин ортосундагы макулдашылган бир
жыныстуу мамилелерди кылмыш эмес деп
эсептөөдөн баш тартып, “салттуу үй-бүлөлүк
баалуулуктарга” шылтоолоп, басмырлоого
каршы мыйзамдарга сексуалдык ориентацияны
жана гендердик иденттүүлүктү кошууну четке
какты.

АКШнын чет элдик жардамынын кыскарышы
стигмага жана басмырлоого каршы күрөшүүгө
багытталган адам укуктары боюнча
программалардын токтотулушуна алып келди.
Бул ЛГБТИ адамдардын жана ВИЧ менен
жашагандардын укуктарын алсыратты. ВИЧке
байланыштуу укуктук реформалар,
басмырлоого каршы күрөшүү жана
саламаттыкты сактоо кызматтарына жетүү
боюнча иштеген жарандык коом уюмдары
мыйзамдарды өзгөртүүнү жактоодо жана адам
укуктарын коргоодо барган сайын көбүрөөк
тоскоолдуктарга туш болушту.

Май айында “Пахта Акциясы” уюму тарабынан
жарыяланган отчетто системалуу түрдө
мажбурлап иштетүү токтотулганына карабастан,
мамлекет чакан ишмердүүлүк жүргүзгөн
дыйкандарга өндүрүш квоталарын жана дан
өсүмдүктөрүн өстүрүү талаптарын коюуну
улантып, аларды жерлеринен айрылуу же

түшүмдөрүн жок кылуу коркунучу менен пахта
же дан эгиндерин өстүрүүгө мажбурлап
жатканы белгиленген. Июль айында
президенттин улук кеңешчиси жергиликтүү
аткаминерлерди квоталарды аткарбагандыгы
үчүн орой түрдө коркуткан аудиожазуу
интернетке тараган.

Евробиримдиги менен Борбор Азиянын
ортосундагы экономикалык жана экологиялык
кызматташтыгынын чыңдалышы менен
президент Шавкат Мирзиёев 2025-жылды
“Айлана-чөйрөнү коргоо жана жашыл
экономика жылы” деп жарыялап, 2030-жылга
чейин жаңы өнөр жай жана инфраструктуралык
долбоорлордун 55% “жашыл” болушун максат
кылган. Кара көмүртектин бөлүнүп чыгышын
азайтуу боюнча улуттук стратегия кабылданып,
курулушка байланыштуу абанын булганышына
айып пул салуу каралган жаңы мыйзамдар
сунушталган. Бирок бул аракеттерге карабастан,
абанын булганышы олуттуу көйгөй бойдон
калууда. Айлана-чөйрөнү коргоо министрлиги
жылдын алгачкы сегиз айында бул жаңы
мыйзамдарга байланыштуу дээрлик 300дөй
олуттуу эреже бузууларды каттоого алды.
Ноябрь айында, баш калаа Ташкент кайрадан
дүйнөдөгү эң булганган шаарлардын катарына
киргенден көп өтпөй, президент шашылыш
чаралар жөнүндө жарлыкка кол койду.

Тажикстан Республикасы

Бир катар түрмөдөгүлөрдүн өлүм учурлары
абактагы адамгерчиликсиз шарттарды айкын
көрсөтсө, кеңири таралган кыйноолор жана
башка ырайымсыз мамилелер дээрлик
жазасыз калды. Оппозициядагы
саясатчылар, мурдагы жогорку
кызматтагылар жана журналисттер шектүү
айыптар менен кармалып, адилетсиз соттук
териштирүүлөрдөн кийин узак мөөнөткө
эркинен ажыратылды. Эл аралык
нааразычылыктарга карабастан, адам
укуктарын коргоо боюнча юрист Бузургмехр

ЛГБТИ АДАМДАРДЫН УКУКТАРЫ

ЭМГЕК УКУКТАРЫ

ДЕНИ САК АЙЛАНА-ЧӨЙРӨГӨ

Ёровдун узак мөөнөттүү жаза өтөөсү
улантылды. Социалдык тармактардагы сын
айтылган постторго “лайк” басуу кылмыш
катары эсептелбесе да, сөз эркиндиги катуу
чектелген бойдон калып, журналисттер сот
жообуна тартылды. Памир азчылыгын
куугунтуктоо улантылды. Бийлик тарабынан
ооган качкындарын өлкөдөн чыгаруу иштери
жүргүзүлдү. Үй-бүлөлүк зордук-зомбулук
фактылары көбөйдү. Суу жана санитариялык
тазалыкка жетүү мүмкүнчүлүгү жетишсиз
бойдон калды.

Февраль айында Европа Коопсуздук жана
Кызматташтык Уюму (ЕККУ) келерки айдагы
парламенттик шайлоого байкоо жүргүзүү
боюнча пландаштырылган миссиясын жокко
чыгарды. Анда шайлоо процессинин
адилеттүүлүгү жана жалпы шайкештиги боюнча
тынчсыздануусу билдирилип, “тажик
бийлигинин байкоочулар аккредитацияланып,
өз иштерин аткара аларына кепилдик
бербегени” белгиленген.

Экономика диаспоралардын, айрыкча
Орусияда иштеген эмгек мигранттарынан келген
акча которууларына өтө көз каранды бойдон
калууда. Экономика өсүшүн улантканы менен,
өсүү темпи басаңдап, 2024-жылдагы 8.4%дан
болжол менен 7.5 %га чейин төмөндөгөн.

Абак жайларынын шарттары жана аларда
тийиштүү медициналык жардамдын жоктугу
камактагы бир нече адамдын өлүмүнө себепчи
болду. Айрыкча саясий мотивдер менен
кармалып, адилетсиз соттук териштирүүлөрдөн
кийин абакта калгандар өзгөчө жабыркап,
атайылап катаал мамилеге дуушар болгондой
сезилет.

Январь жана июль айларынын аралыгында
беш памирлик активист камакта каза болгон;
алар Кулмамад Паллаев, Богшо Иматшоев,
Аслан Гулобов, Музаффар Давлатмиров жана
Эроншо Махмадрахимов. Алардын өлүмүнүн
жагдайлары боюнча натыйжалуу иликтөө
жүргүзүлгөнү эч белгисиз.

Тажискстандын өзүм билемдик менен тыюу
салынган “Ислам кайра жаралуу” партиясынын
улуу муундагы мурдагы мүчөсү, диссидент
Зубайдулло Розик 24-сентябрда абакта каза

болду. Ал саясий мотивдер менен айыпталып,
25 жылга эркинен ажыратылган.

Октябрь айында Саидазам Рахмонов камакка
алынгандан бир жума өткөндөн кийин каза
болгон. Ал экстремизм же терроризмге
шектелип кармалган болушу мүмкүн.
Туугандары анын денесинде уруп - сабоонун
жана электр тогунун күйүктөрүнүн белгилери
бар экенин билдиришкен. Расмий өкүлдөр ал өз
жанын кыйганын айткан.

Укук коргоо органдарынын кызматкерлери
тарабынан мурда катталган адам укуктарынын
бузулушуна көңүл бурулган жок. Жаза аткаруу
мекемелеринде кеңири таралган кыйноолор
жана башка ырайымсыз мамилелер, ошондой
эле уруп-сабоо, зарыл болгон медициналык
жардамдан баш тартуу жана узак убакыт боюу
байланышсыз камоо сыяктуу далилдер
болгонуна карабастан, жыл ичинде бир гана
кызмат адамы кыйноо боюнча айыпталып,
соттолгону маалым болгон.

Тажик бийлиги өлкөнүн Рим статусундагы
милдеттенмелерин бузуп, Эл аралык кылмыш
соту тарабынан чыгарылган камака алуу
ордерине ылайык, Орусиянын президенти
Владимир Путинди октябрда өлкөгө жасаган иш
сапары учурунда камакка алган эмес.

5-февралда оппозициялык саясатчыларды
жана мурдагы жогорку кызматтагы адамдарды
кошкондо сегиз айыпталуучу мамлекетке
чыккынчылык жана бийликти күч менен басып
алууга аракет кылган деген айыптар менен 27
жылга чейин эркинен ажыратылды. Сот отуруму
коомчулук үчүн жабык өтүп, бийлик
айыпталуучулардын күнөөсүн же мындай
кутумдун болгондугун тастыктаган эч кандай
далилдерди келтирген жок.

29-сентябрда он эки эл аралык укук коргоо
уюмдары Тажик бийлигин, 2015-жылдан бери
өз ишмердүүлүгү үчүн негизсиз камалып,
эркинен ажыратылган укук коргоочу Бузургмехр
Ёровду бошотууга чакырды. Бул боюнча жыл
аягына чейин бийликтен расмий жооп алынган
жок жана Бузургмехр Ёров 23 жылдык жаза
мөөнөтүн азыр да өтөп жатат.

КОНТЕКСТТИК МААЛЫМАТ

ЖАШООГО БОЛГОН УКУК

ЖАЗАСЫЗДЫК

НЕГИЗСИЗ КАМАККА АЛУУЛАР
ЖАНА АДИЛЕТСИЗ СОТТУК
ТЕРИШТИРҮҮЛӨР

Май айында “терроризмге же экстремизмге
чакырган же жактаган” деген сыпаттагы онлайн
постторго виртуалдык түрдө “лайк” басуу
кылмыш болуп эсептелүүдөн чыгарылган. Бирок
сөз эркиндиги чектелген бойдон калып, иш
жүзүндө бийликке карата коомдук сын-
пикирлерге тыюу салынган.

10-январда Куляб шаарынын соту көз
карандысыз жумалык “Пайк” гезитинин башкы
редактору Ахмад Иброхимди паракорлук,
опузалоо жана экстремизм боюнча шектүү
айыптар менен 10 жыл жана төрт айга эркинен
ажыратты. Иш “купуя” деп табылып, сот
отуруму тергөө абагынын ичинде өттү.

5-февралда Жогорку сот тарабынан саясий
мотивдеги мамлекетке чыккынчылык кылуу
боюнча өткөн жабык соттук териштирүүдө
соттолгондордун арасында журналист Рухшона
Хакимова да болгон (жогоруда караңыз). Ал
сегиз жылга эркинен ажыратылып, анын
банктагы аманаттары конфискацияланган.
Жалпыга маалымат каражаттарындагы купуя
булактардын айтымында, кылмыш иши анын
Тажикстандагы Кытайдын таасири боюнча али
жарыяланбаган иликтөөсүнө байланыштуу
болгон.

Тоолу Бадахшан автономиялуу облусундагы
памир азчылыгынын мүчөлөрү басмырлоого
жана куугунтукка дуушар болушту. Алардын
тилдери, маданий үрп - адаттары жана диний
иденттүүлүгү чектелген же четке кагылгын
бойдон калды, ал эми чыныгы автономияга
болгон умтулуулары басылды.

2021-2022-жылдардагы дээрлик тынч өткөн
нааразычылык акцияларынан кийин
коомчулуктун лидерлери жана активисттери
негизсиз кармалып, камакка алынган жана
март айында президент жарыялаган мунапыска
киргизилген эмес. Коопсуздук кызматтарынын
нааразычылык акциялары учурунда адам
укуктарын бузуулары, анын ичинде сотсуз өлүм
жазасына тартуулар дагы эле иликтене элек.

Июль айында Улуттук коопсуздук боюнча
мамлекеттик комитети Ооганстанды талиптер
өзүнө алгандан кийин Тажикстанга келген

миңдеген ооган качкындарына каршы
рейддерди жүргүзгөн. Бийлик ар кандай
мыйзам бузууларды аныктаганын айтып,
качкындарды департациялоо менен коркуткан.
Айрым качкындарга 15 күндүн ичинде
Тажикстандан чыгып кетүүсүн талап кылган
анонимдүү СМС-билдирүүлөр келген. Бир катар
учурларда бүтүндөй үй-бүлөөлөрдү алып
кетишкен жана алар күч менен Ооганстанга
кайтарылган болушу мүмкүн.

Үй-бүлөдөгү зордук-зомбулук, мажбурлап
турмушка берүү жана эрте никеге туруулар
боюнча учурлар сакталып калды. Расмий
статистикага ылайык, 2025-жылдын алгачкы
алты айында аялдарга жана кыздарга карата
үй-бүлөлүк зомбулук фактыларынын саны өткөн
жылга салыштырмалуу болжол менен 15 %га
өскөнү катталган.

Үй-бүлөлүк зордук-зомбулук кылмыштын
өзүнчө түрү катары криминалдаштырылган
эмес, мындан улам бул жабырлануучулардын
сот адилеттигине жана юридикалык жардамга
жетүүсүн кыйындатат.

Үй-бүлөлүк зомбулуктун курмандыктары үчүн
көптөгөн баш калкалоочу жайлар чет элдик
жардамга абдан көз каранды болгондуктан
АКШнын Эл аралык өнүктүрүү агенттиги
(USAID) тарабынан каржыланган
программалардын жабылышы аларга терс
таасирин тийгизген.

Бийлик калкты таза суу менен камсыздоо үчүн
болжол менен 300 миллион АКШ долларын
инвестиция кылууну пландаштырган. Бул
каражаттын басымдуу бөлүгүн эл аралык
донорлор каржылайт деп күтүлгөн.

Расмий маалыматтарга ылайык, калктын 59
% системалаштырылган борбордук суу түтүк
системасына жетпейт, ал эми 8 % таптакыр
жергиликтүү суу булактарына да ээ эмес. Айыл
жерлеринде абал өзгөчө начар болуп, анда
калктын 76 % борборлоштурулган суу
системасы менен камсыз болгон эмес. Мындан
тышкары калктын 85 %, анын ичинде айыл
жерлериндеги дээрлик бардыгында
канализация системасы жок.

СӨЗ ЭРКИНДИГИ

Бийлик маалыматты катуу көзөмөлдөп, сын
айткан адамдарды жазалап, интернетти
колдонууну чектеп жана цензуралаган. Көз
карандысыз активисттерге саякаттоого тыюу
салынып, алар куугунтуктоого жана башка
репрессияларга дуушар болушкан. Ал эми
чет жердеги диссиденттерди камакка
алынып, депортация болушу мүмкүн деп
коркутушкан. Күч колдонуу менен
жоготуулар уланып, айрым камактагылар
жаза мөөнөтү аяктагандан кийин да
бошотулган эмес. Кармоочу жайларда
кыйноолор жана башка ырайымсыз, катаал
мамилелер кеңири таралган бойдон калып,
көзкарандысыз көзөмөл орнотулган жок.
Эркектер ортосундагы бир жыныстуу
сексуалдык мамилелер кылмыш катары
эсептелинип келет. Өлкөнүн көмүртекке
байланган экономикасы, жаратылыш газын
өндүрүүнү көбөйтүүгө байланыштуу
климаттын өзгөрүшүнө каршы күрөшүү
боюнча милдеттенмелерин аткарбай, көз
жаздымда калтырды. Суунун тартыштыгы
азык-түлүк коопсуздугуна коркунуч
туудурган олуттуу көйгөй бойдон калууда.

Түркмөнстандын экономикасы 2024-жылга
салыштырмалуу жайыраак өстү, ал эми
инфляция жогорулап, бул өзгөчө коомдо
кирешеси аз катмарларга олуттуу таасирин
тийгизди. Жеке секторду кеңейтүү жана
диверсификациялоо пландарына карабастан,
экономика жаратылыш газын өндүрүүгө
көбүрөөк көз каранды бойдон калууда. Бийлик
жаңы газ кендерин иштетүүнү улантып, Индияга
газ куурун жеткирүү сыяктуу ири энергетикалык
долбоорлорду ишке ашырууну алдыга коюуда.

Бийлик өлкөнүн эл аралык кадыр-баркын
көтөрүү аракетин улантты, бирок натыйжалуу
ийгиликтер жаралган жок. Август айында
Түркмөнстанда деңизге чыгууга мүмкүнчүлүгү
жок, өнүгүп келе жаткан өлкөлөр боюнча
БУУнун үчүнчү конференциясы өтүп, анда
байланыштарды жакшыртуу, сооданы

жеңилдетүү жана туруктуу өнүгүү маселелери
талкууланды. БУУнун Башкы катчысы катышкан
бул иш-чарада бирок Түркмөнстандагы адам
укуктары боюнча маселелер талкууга алынган
жок.

Өлкө адам укуктарын көзөмөлдөө үчүн иш
жүзүндө жабык бойдон калды. Бийлик өлкө
ичиндеги маалыматтарды катуу көзөмөлдөп,
тышкы дүйнө менен маалымат алмашууну
болушунча чектеди. Көз карандысыз
журналисттер жана башка жергиликтүү
булактар курч маселелерди чагылдырганы үчүн
коркутуп-үркүтүүлөргө жана кысымдарга
дуушар болушкан.

Интернет кызматын колдонуу кымбат жана
анын ылдамдагы жай бойдон калды. Бийлик
көз карандысыз маалыматты камтыган веб-
сайттарга кирүүнү цензуралап, виртуалдык жеке
тармак (VPN) кызматтарын колдонууга тыюу
салып же катуу көзөмөлгө алды.

2021-жылы опузалоо жана зордук-зомбулук
жасаган деген жүйө менен камакка алынган
активист Мурат Дүйшемов, төрт жылдык абак
жазасын июнь айында толук өтөп бүттү. Бирок
ал эркиндикке чыгуунун ордуна, түрмөдөгү
башка адамды сабады деген жалган айыптоого
туш болуп, 16-сентябрда жабык эшик артында
өткөн сот жараянында сегиз жылга эркинен
ажыратылды.

Түркмөн бийлиги чет өлкөдө жашаган көз
карандысыз журналисттерди жана сын
айткандарды да бутага алды. Май айында
активист Умида Бекчанова Түркияда камакка
алынып, анын Түркмөнстанга
депортацияланышы күтүлүп жаткан.
Кийинчирээк депортация жылдырылып, бирок
анын так макамы жылдын аягына чейин
аныкталган жок.

Апрель айында Түркмөн блогерлери жана
активисттер Алишер Сахатов менен Абдулла
Орусов Түркияда камакка алынып, депортация
борборуна жайгаштырылган. Алар июль айында
ал жерден дайынсыз жоголгон жана жашыруун
түрдө Түркмөнстанга кайтарылган болушу
мүмкүн. Жыл аягына чейин эки өлкө тең
алардын тагдырын же кайда экенин ачыкташкан
жок.

Видеоблогер Дидар Амансахатов эттин
баасын сындагандан кийин ноябрь айында

ТҮРКМӨНСТАН

КОНТЕКСТТИК МААЛЫМАТ

СӨЗ ЭРКИНДИГИ

дайынсыз жоголгон. Кийинчерээк ал белгисиз
жагдайларда каза болгону кабарланган, бирок
бул анын негизсиз камакка алынып, кыйноого
алынды жана мыйзамсыз өлтүрүлдү деген
шектенүүнү жараткан.

Бийлик БУУнун адам укуктарын коргоо
боюнча Атайын баяндамачысынын журналист
Солтан Ачилованы сыягы эл аралык адам
укуктары боюнча иш-чарага катышуусуна жол
бербөө үчүн аны мажбурлап ооруканага
жаткыруу жана ууландыруу аракеттери болушу
мүмкүн деген билдирүүсүнө көңүл бөлгөн жок.

Маалымат булактары Балкан
провинциясынын жетекчилери, жеке
юридикалык фирмаларга жана басмаканаларга
өз кардарларына президентке кайрылууларды
жазууга, басып чыгарууга же көчүрүүгө жардам
берүүгө тыюу салып, эгер алар талапты
аткарбаса, лицензияларын жокко чыгарабыз
деп коркутканын билдиришти.

Бийлик башчылары саякаттоого негизсиз тыюу
салууну улантып, оппозициячыл деп шектелген
адамдарды жана алардын туугандарын да бул
тизмеге киргизди. Аты аталбаган мамлекеттик
органдын өз билемдик менен тыюу салган
чечиминин натыйжасында көз карандысыз
журналист Нургелди Халыков январь айында
Түркмөнстандан чыга албай калган. Ошондой
эле, активист Мурат Дюшемовдун агасы менен
карындашына да өлкөдөн чыгууга негизсиз
түрдө уруксат берилген эмес.

Түркмөнстан күч менен дайынсыз жоголууга
алып келиши мүмкүн болгон узак мөөнөттүү
байланышсыз камерада жалгыз камоо
практикасын колдонууну улантты. Ошондой эле
жаза мөөнөтүн аяктаган камактагыларды да
бошотпой келет. Алардын арасында 2002-
жылы ошол кездеги президент Сапармурат
Ниязовдун өмүрүнө кол салуу аракетине
катышкан деп айыпталган ондогон адамдар
бар. Бийлик алардын абалын, тагдырын же
кайда экенин ачыктоодон же дайынсыз
жоголушун иликтөөдөн баш тартып келет.

БУУнун Кыйноолорго каршы комитети апрель
айындагы баяндамасында кыйноолордун жана
башка ырайымсыз мамиленин кеңири
жайылган практикасы, анын ичинде уруп-сабоо,
медициналык жардам көрсөтүүдөн баш тартуу
жана кармоочу жайларда узак мөөнөткө
созулган, камерада жалгыз камоо тууралуу
билдирүүлөргө терең тынчсыздануусун
билдирген.

Жаза өтөөчү жайларга улуттук же эл аралык
байкоочулар тарабынан көз карандысыз
текшерүүлөр жүргүзүлгөн эмес.

Маалыматтарга караганда, гомосексуал деп
шектелген камактагылар кыйноолорго жана
башка ырайымсыз мамилеге тыюу салууну
бузган аналдык тесттерге дуушар болгону
билдирилген.

Эркектердин ортосундагы өз ара макулдук
менен болгон жыныстык катнаш кылмыш
катары эсептелип, айыпталуучулар эки жылга
чейин эркинен ажыратылышы мүмкүн.

Коопсуздук күчтөрү акча өндүрүү максатында
20дан ашык гей деп шектелген эркектерди
жана өспүрүм балдарды кармап, кыйноолорго
жана башка ырайымсыз катаал мамилелерге
дуушар кылганы тууралуу билдирүүлөр
жасалган. Ошондой эле бийлик өкүлдөрү
лесбиян деп шектелген аялдарды жана
кыздарды камакка алып, алардын үй-
бүлөлөрүнө мүмкүн болушунча тезирээк
“аларды күйөөгө берүүгө” кысым көрсөткөнү
тууралуу да маалыматтар да бар.

Айыл чарбасы жана башка муктаждыктар үчүн
сууга жетүү өтө көйгөйлүү маселе бойдон
калууда, бул өз кезегинде азык-түлүк
коопсуздугуна жана экономикалык өнүгүүгө
кедергисин тийгизөөдө. Суунун тартыштыгына
алып келген факторлорго комплекстүү суу
стратегиясынын жоктугу, бийлик органдарында
суу чарба курулуштарын тейлөө жана
жакшыртуу боюнча иш-аракеттердин начардыгы
жана айыл чарбасында суу ресурстарын
натыйжасыз пайдалануулар кирет.

САЯКАТТОО ЭРКИНДИГИ

Түркмөнстан электр энергиясын өндүрүүдө жана
башка тармактарда да жаратылышын газына
көз каранды бойдон калууда. БУУнун
маалыматына ылайык, өлкөнүн экономикасы
аймактагы көмүртекти эң көп колдонгон
экономика болуп, өлкөнүн климаттын
өзгөрүшүнө тийгизген таасирин азайтуу
багытында Париж келишими жана Глобалдык
метан милдеттенмелери боюнча
жоопкерчиликтерин зыянга учуратууда.

Түркмөнстан жаратылыш газын өндүрүүнү
андан ары кеңейтүү пландарын улантууну
максаттап, Галкыныш ири газ кенин иштетүүнү
алдыга жылдырууну көздөөдө.

Украина

Орусия калк жыш жайгашкан аймактарга
тегиз кол салууларын улантып, маанилүү
жарандык инфраструктурага сокку уруу
менен сыягы жайкын тургундарды атайылап
бутага алып жаткандай. Орусия басып алган
аймактардагы камактагы жарандар жана
украиналык согуш туткундары кыйноолорго,
күч менен жок кылынууга жана эч ким
менен байланышсыз камакта жатууга
дуушар болушкан. Ал жерлерде орус
улутунда эместердин өздүгүнө каршы
репрессиялар улантылган. Иликтөөчү
журналисттер максаттуу каралоо
кампанияларына дуушар болгондугун
билдиришкен. Дин тутуу эркиндигине болгон
укуктар чектелген. Абийиринен улам аскер
кызматынан баш тарткандарга
альтернативдүү кызмат көрсөтүүгө уруксаат
берилбей, сот жообуна тартылышкан. Орус
бийлиги менен кызматташуу боюнча
айыптарды карап чыгууда адилеттүү соттук
териштирүүлөргө байланыштуу кооптонуулар
жаралган.

Орусия аймактык басып алууларын улантып,
Украинага каршы терең соккуларынын
интенсивдүүлүгүн жана масштабын күчөттү. Бул

кыйратуучу согуш эки тарапка тең олуттуу
жоготууларды алып келди. Украина
инновациялык аскердик жабдууларды жана
тактиканы иштеп чыгып, аларды өзү өндүрүп
жана жайгаштырып, чет элдик курал - жарактар
системаларына жана ок-дарыларга болгон көз
карандылыгын азайтууга аракет кылды. Орусия
менен тынчтык келишими боюнча
сүйлөшүүлөрдү жүргүзгөндөр мунун алкагында
аймактык жана башка макулдашууларга баруу
боюнча АКШнын кысымына каршы турушту.

Жайкын тургундардын арасында
жоготуулардын саны жогору бойдон калды;
2022-жылдын 24-февралынан 2025-жылдын
сентябрына чейин жалпысынан 14,999 адам
каза болуп, 40,601 адам жаракат алган. Июнь
жана июль айлары, 2022-жылдын апрелинен
берки Украинанын жарандык калкы үчүн эң көп
өлүм катталган айлар болду.

Экономиканын абалы алсыз бойдон калып,
чет элдик каржылоого жана башка
жардамдарга терең көз карандылыгын улантты.
Бийликтин жаңы мыйзамдар аркылуу
коррупцияга каршы институттарды алсыратуу
аракеттери колдоо таппай, элдик нааразычылык
акциялары менен токтотулду. Энергиянын
кескин жетишсиздиги күчөп бараткан шартта,
Украинанын Улуттук коррупцияга каршы
күрөшүү бюросу жана адистештирилген тергөө
бутагы энергетика тармагындагы паракорлук
схемасын ачыкка чыгарып, бул жогорку
кызматтагы чиновниктердин камакка
алынышына жана кызматтан кетишине алып
келди. Өлкөнүн Европа Биримдигине мүчөлүгү
артыкчылыктуу бойдон калса да, НАТОго мүчө
болуу келечеги барган сайын белгисиз болууда.

Орусиянын Украинага болгон аба соккуларынын
көбөйүшү, калк жыш жайгашкан аймактарды
айырмалоосуз аткылоосу, маанилүү жарандык
инфраструктурага чабуулдары жана жайкын
тургундарга багытталган кол салуулары, булар
согуш кылмыштарына барабар.1 БУУ тарабынан
түзүлгөн Украина боюнча көз карандысыз эл
аралык иликтөө комиссиясы Херсон
аймагындагы жөнөкөй жарандарга багытталган

ДЕНИ САК АЙЛАНА – ЧӨЙРӨГӨ
БОЛГОН УКУК

орусиялык дрондордун соккулары киши
өлтүрүү, согуш кылмыштары жана адамзатка
каршы кылмыштар деген жыйынтыкка келген.

Украинадагы БУУнун Адам укуктарын
көзөмөлдөө миссиясы катардагы тургундар
арасындагы жоготуулардын көпчүлүгү фронт
чегине жакын жайгашкан аймактарда болгонун
билдирген. Декабрь айында алар бардык
чабуулдардын 67 % түзгөн, алардын дээрлик
30 % оператор башкарган (FPV) дрондор
аркылуу жасалган. Суук аба ырайынын
башталышы менен Орусия энергетикалык
инфраструктурага дээрлик күн сайын сокку
уруп турган. 2 Ноябрь айына карата расмий
маалыматтар көрсөткөндөй, энергия өндүрүү
2022-жылдын февралына чейинки деңгээлге
салыштырмалуу эки эсеге азайган.
Миллиондогон адамдар жылытуусуз жана
электр энергиясыз калышты, кээ бир күндөрү
температура төмөндөгөндүктөн электр
энергиясын берүү күнүнө үч саат менен
чектелди. Буга жооп катары, Украина сентябрь
айынан бери Орусиянын ичиндеги
энергетикалык инфраструктурага жоо кайтаруу
чабуулдарды жасап, убактылуу жергиликтүү
электр энергиясынын үзгүлтүккө учурашына
алып келди.

Бириккен Улуттар Уюмунун маалыматы
боюнча, 2022-жылдын февралынан 2025-
жылдын декабрына чейин миналардан же
башка жарылуучу заттардан 472 адам каза
болуп, 1,188 адам жаракат алган.

Медиа каражаттарынын билдирүүлөрүнө
ылайык, 10-декабрга карата Украинанын
Башкы прокуратурасы бул масштабдуу согуш
башталгандан бери орусиялык күчтөр
тарабынан украиналык согуш туткундарынын
өлүм жазасына тартылган 322 учурун каттаган.
Август айында Владислав Нахорный Донецк
облусундагы Покровск шаарынын жанында
кармалган. Украиналык маалымат
каражаттарына берген маегинде ал өзү жана
дагы жети украиналык туткун орусиялык күчтөр
тарабынан кантип кыйноого алынганын, кийин
калгандарынын кантип өлтүрүлгөнүн айтып
берген. Анын тамагын кескенине карабастан ал
аман калып, украиналык позицияга кайтып
келген.

Орусия эл аралык байкоочулардын Украинанын
оккупацияланган аймактарында жана башка
жерлерде кармалган согуш туткундарына
кирүүсүнө тыюу салууну улантып, бул
туткундарды системалуу түрдө күч менен
дайынсыз жоголууга жана байланышсыз
жалгыз камалууга дуушар кылган (Орусия
боюнча корутундуну караңыз). Согуш
туткундарын алмашуу аркылуу бошотулгандар
алар масштабдуу кыйноолорго жана башка
катаал мамилелерге, ошондой эле
медициналык жардамдан баш тартууга жана
начар тамактанууга, ошондой эле үзгүлтүксүз
өлүмдөрдү көрүшкөнүн билдиришкен.3

Орусияда 33 ай туткунда отургандардын
биринин салмагы январь айында
бошотулгандан бир нече жума өткөндөн кийин
“Amnesty International” уюму аны менен
маектешкенде болгону 40 кг болгон. Дагы
башка туткун бошотулгандан алты ай өткөндөн
кийин, ноябрда ден соолугунун начардыгынан
улам 46 жашында каза болду.

“Amnesty International” уюмунун өкүлдөрү
апрель жана сентябрь айларында Украина
тараптагы эки туткундар лагерине барды. Бул
лагерлерде кармалган орусиялык согуш
туткундары уюмдун өкүлдөрүнө аларды
кармоодо катаал мамиле жасалган учурларды
айтып беришкен. Ошондой эле, кийинчерээк
кармалган лагерлердеги аларга болгон мамиле
боюнча да анча чоң эмес даттануулар болгон;
мисалы, лагердин дүкөнүндө азык-түлүктөрдүн
чектелүү санда болушу. Улуту орус эмес
туткундар башка туткундар жана күзөтчүлөр
тарабынан расисттик кемсинтүүлөргө дуушар
болгонун билдиришкен.

Украинанын Адам укуктары боюнча Европа
конвенциясынын сөз эркиндигин камтыган 10-
беренеси боюнча милдеттенмелеринен четтеп
кетиши өзгөрүүсүз калды.

Иликтөөчү журналисттер координацияланган
жалаа жабуу өнөктүктөрүнө жана иликтөөлөрүнө
таасир эткен кызмат адамдары жана ишкерлер
тарабынан башталган коомдук катышууга
каршы стратегиялык сот иштерине (SLAPPs)
кабылганын билдиришти. Айлана-чөйрөнү
коргоо боюнча кабарчы Олена Мудра талаш-

Соттун чечимисиз өлүм жазалары

Кыйноолор жана башка катаал
ырайымсыз мамилелер

тартыштуу шамал электр станциясынын
долбоору тууралуу жазгандан кийин онлайн
медиада дискредитациялоочу макалалар жана
жасалма сүрөттөр өнөктүгүнө дуушар болгон.

Коррупцияга каршы активист Виталий
Шабунин Коргоо министрлигин жана
Президенттик аппаратты курал-жарак сатып
алуу боюнча сындаганы үчүн аны жазалоо
максатында алдамчылыкка шектелип, ага
кылмыш иши козголгон.

Июль айында борбор калаа Киевде жана башка
жерлерде коррупцияга каршы күрөшүүнүн
негизги институттарын алсыраткан
мыйзамдарга каршы күтүүсүз нааразычылык
акциялары башталды. Аскердик абалга карата
чектөөлөргө жана Орусиянын коомдук
чогулуштарды бутага алган аба соккуларына
байланыштуу кооптонууларга карабастан,
жүздөгөн нааразычылык акциясынын
катышуучулары талаптары натыйжалуу
аткарылганга чейин 10 күн бою көчөлөргө
чыгышты.

Украинанын православ чиркөөсүн (УПЧны)
таркатуу боюнча андан аркы кадамдар
жасалды. Мамлекеттик жөнгө салуучу орган
УПЧдан Орус православ чиркөөсү менен
“байланышын үзүүнү” талап кылды. УПЧ буга
чейин эле байланышын үзгөнүн айтып, талапты
кабылдаган жок. Киев епархиясына
байланыштуу соттук териштирүүлөр сентябрь
айында башталып, жылдын аягына чейин эч
кандай чечим чыгарылган эмес. Октябрь
айында БУУнун адистери бул сот иштеринин
артындагы мыйзамдарды юридикалык жактан
так эмес жана диний байланышты жалган түрдө
“улуттук коопсуздукка коркунуч келтирүү менен
теңештирип жатат” деп сынга алышкан. Алар
ошондой эле УПЧга каршы “куугунтуктоо”
жөнүндө эскертип, дин кызматчыларын,
журналистти жана жактоочуну куугунтуктоону
“жамааттык жазалоо” катары сындап,
Украинаны мындай соттук териштирүүлөрдү
токтотууга жана чектөөчү мыйзамдарды кайра
карап чыгууга чакырды.

1-майда Украинанын Жогорку соту жарандар
согуш учурунда диний ишенимдеринин
негизинде аскердик кызматтан баш тарта
албастыгын жана альтернативдүү кызмат түрү
тынчтык мезгилинде гана мүмкүн экенине
чечим чыгарды. Сот абийиринен улам аскер
кызматынан баш тарткандардын ишенимдери
“эске алынышы” керек экенин, аларга “курал
алып жүрүүнү жана/же колдонууну талап
кылбаган” аскердик милдеттерди аткарууга
мүмкүндүк берүү керек экенин белгиледи.
Чечимде “Жахабанын Күбөсү” болгон арыз
ээсинин соттолгондугу күчүндө калды, бирок
анын үч жылдык эркинен ажыратуу жазасы бир
жылдык шарттуу пробациялык жазага
алмаштырылды.

Улгайган адамдар Орусиянын агрессиясынан
улам көбүрөөк жабыр тартууда; айрыкча,
фронттун жанындагы аймактарда
курмандыктардын көрсөткүчү жогору болгон.
Көптөр турак-жай, кызмат көрсөтүүлөргө жетүү
мүмкүнчүлүгү жана жер которгон учурда
обочолонуу коркунучу сыяктуу кооптонуулардан
улам аймактарда калууну чечишкен. 9-
сентябрда Донецк облусунун Ярова айылына
орусиялык аба соккусунан 25 адам каза болуп,
19 адам жаракат алган; алардын көбү почта
кызматынын унаасында кезекте турган
пенсионерлер болгон.

Убактылуу баш калкалоочу жайларда
жашагандардын жарымынан көбү (алар жер
которгон калктын болжол менен 2 %ын түзөт)
60 жаштан өйдөкүлөр. БУУнун Качкындар
боюнча агенттиги - КЖКБнын маалыматы
боюнча, январь айына карата баш калкалоочу
жайлардын 70 % жеткиликтүү санитардык
шарттарга, ал эми 65% жетиштүү бомбадан
баш калкалоочу жайларга ээ эмес.4

Пенсия курагына жеткендерге карата жалпы
пенсиянын көлөмү карылар үчүн айлык жашоо
минимуму 7461 гривенден (178 АКШ
доллары) да төмөн болуп, пенсионерлердин 62
% айына 5000 гривенден (119 АКШ доллары)
аз пенсия алышат.

ТЫНЧ ЧОГУЛУШТАРДЫН ӨТКӨРҮҮ
ЭРКИНДИГИ

ДИН ЖАНА ИШЕНИМ ЭРКИНДИГИ

АБИЙИРИНЕН УЛАМ АСКЕР
КЫЗМАТЫНАН БАШ
ТАРТКАНДАРДЫН УКУКТАРЫ

КАРЫЛАРДЫН УКУКТАРЫ

БУУнун маалыматы боюнча, март жана май
айларынын аралыгында орусиялык чабуулдарда
каза болгон балдардын саны мурунку чейрекке
салыштырмалуу 200 %дан ашкан.

Маалыматтарга караганда, балдар аскердик
объектерге кол салуу, саботаж же чалгындоо
маалыматын чогултуу үчүн жашыруун түрдө
интернет аркылуу жалданган. Мындай
максатардын жүрүшүндө кеминде эки бала каза
болуп, бири жаракат алганы маалымдалган.
Мындан тышкары, БУУнун маалыматы боюнча,
май айына карата 91 бала жана 12 кыз
камакта болгон. Кырк эки бала терроризмге,
тыңчылыкка жана саботажга байланыштуу
кылмыштар үчүн соттолгон жана кеминде жети
бала эркинен ажыратылган.

Регионалдык аскердик борборлордун (РАСБ)
мүчөлөрү аскерге чакыруу курагындагы
эркектерди коомдук жайларда күч менен
кармоону улантышкан. РАСБнын кызматкерлери
тарабынан жасалган зомбулукту көрсөткөн
видеолор, физикалык жана башка зомбулуктар,
ал тургай өлүмдөр тууралуу маалыматтар да
тараган.

Роман Сопин 18-октябрда Киевде кармалып,
жергиликтүү РАСБга жеткирилген. Эртеси күнү
ал башынан оор жаракат алганы үчүн
ооруканага жаткырылып, 23-октябрда каза
болгон. РАСБ анын кулап каза болгонун айткан.
Коомчулуктун нааразычылыгынан улам полиция
алты күндөн кийин гана кылмыш ишин козгогон.
Тергөөнүн жыйынтыктары жылдын аягына
чейин чыга элек болчу.

Жүздөгөн адамдар “кызматташуу иш-
аракеттери” үчүн эркинен ажыратуу жана
абактан тышкары берилген жазалар менен
абакка кесилген. БУУнун Адам укуктары боюнча
Жогорку комиссарынын (БУУЖКБ) маалыматы
боюнча, ондогон адамдар “оккупациялык
бийлик тарабынан мыйзамдуу түрдө
аткарылышы мүмкүн болгон аракеттер” үчүн
соттолгон. Адам укуктарын байкоочулар бул
практиканын карама-каршылыгын жана
айыптоолордун туура эмес колдонулушун,

айрым учурларда аларды маанилүү
кызматтарды көрсөткөндөргө же оккупация
учурунда аман калуу стратегиялары үчүн
колдонгондорго туура эмес колдонулганын
белгилешти.

8-октябрда Виктория Крыкунова 2022-жылы
Орусия көзөмөлдөгөн пенсиялык фонддо кыска
убакыт иштегени үчүн беш жылга эркинен
ажыратылган. Крыкунова муну өзүнүн үй-
бүлөсүн Украина өкмөтү көзөмөлдөгөн аймакка
көчүрүүнү каржылоо үчүн болгонун билдирген.

Май айында бекитилген Европа Биримдигине
мүчөлүк пландарынын алкагында Украина
2023-жылдагы жарандык өнөктөштүк (бир
жыныстуулар да кирет) жөнүндө мыйзам
долбоорун кабыл алууга милдеттенген, бирок
жылдын аягына чейин муну ишке ашырган
эмес. Июнь айында Киевдеги жергиликтүү сот
өзүнүн алгачкы чечими менен бир жыныстуу
түгөйлөрдү Украинанын мыйзамдары боюнча
“де-факто үй-бүлө” деп тааныган.

14-июнда Киевде 1500дөн ашык адам
катышкан “Сыймык (Pride)” жүрүшү өттү.
Согуштук абалга байланыштуу
катышуучулардын санына чектөө коюлуп,
бардыгына алдын ала каттоодон өтүү
милдеттентирилген.

Июнь айында жүргүзүлгөн сурамжылоодо
калктын 50 %дан ашыгы бир жыныстуу
союздарды, ал эми 70 %дан ашыгы ЛГБТИ
адамдарынын тең укуктарын колдогондугу
көрсөтүлгөн.

Февраль айында толук масштабдуу басып кирүү
башталгандан бери чыр-чатактарга
байланыштуу эмиссия 230 метрикалык тонна
СО2ге барабар экени кабарланган. Орусия
тарабынан улантылып жаткан агрессивдүү
согуш, айлана-чөйрөгө олуттуу зыян келтирип,
экологиялык кырсыктарга байланыштуу
коркунучтарды жаратууда. 14-февралда
Украинанын бийлиги Орусия Чернобылдагы
бузулган реактордун үстүндөгү бункерге түнкү
дрон менен кол салып, радиоактивдүү агып
кетүү коркунучун күчөткөнүн билдирген.

Сентябрь айында Эл аралык Атомдук
Энергия Агенттиги Запорожье атомдук электр

БАЛДАРДЫН УКУКТАРЫ

КЫЙНОО ЖАНА БАШКА КАТААЛ
ЫРАЙЫМСЫЗ МАМИЛЕЛЕР

АДИЛЕТСИЗ СОТТУК
ТЕРИШТИРҮҮЛӨР

ЛГБТИ АДАМДАРДЫН УКУКТАРЫ

ДЕНИ САК АЙЛАНА-ЧӨЙРӨГӨ
БОЛГОН УКУК

станциясында орус оккупациясы астында
ядролук коопсуздуктун жети негизги принциби
бузулуп жатканына тынчсыздануусун билдирген.

Медиадагы билдирүүлөргө ылайык, 8-
ноябрда орусиялык дрондор Украинанын
жашыл энергияга багытталган аракеттеринин
символу болгон Украинанын биринчи өнөр жай
биомасса электр станциясын талкалаган.

Сөз эркиндиги бул аймактарда катуу чектелген
бойдон калып, көз карандысыз маалымат
каражаттарына жетүү жана маалыматтын эркин
агымына чектөөлөр коюлган. Бул укуктан
пайдалануу аракеттери Орусиянын улуттук
мыйзамдарына жана тажрыйбасына ылайык
эркинен ажыратуу жана башка катаал
мамилелер менен жазаланып келет (Орусия
боюнча корутундуну караңыз).

Март айында орус бийлиги Орусия
Федерациясында расмий жашоого уруксаты
жок украин жарандарын 10-сентябрга чейин
өлкөдөн чыгып кетүүгө же “укуктук статусун
жөнгө салууга” милдеттендирген мыйзам кабыл
алды. Бул мыйзамга жооп бербегендер үчүн
“мажбурлап депортациялоо” коркунучу
жаралат. Айрыкча оккупацияланган аймактарда
жашагандар үчүн тиешелүү мыйзамга баш ийүү
бул орус паспортун же “чет элдиктер” катары
туруктуу жашоочу уруксат кагазын алуу дегенди
билдирген.

Орусия 2022-жылы мыйзамсыз аннексиялаган
аймактардын тургундары согуш мыйзамдарын
ачык бузуп, Орусиянын жарандыгын алуудан
баш тартса, аларды мүлкүнөн жана башка
укуктарынан ажыратуу боюнча мыйзамды
алдыга жылдырууну улантты. Март айында орус
бийлиги Украинанын жана башка “достук
мамиледеги мамлекеттердин” жарандарына
2028-жылга чейин бул аймактарда
“кыймылсыз мүлккө менчик укуктарын
каттоого” тыюу салган мыйзамды жаңыртты.

Июль айындагы андан аркы мыйзам бул
аймактардагы менчик укуктарын тастыктаган
бардык украин документтерин расмий түрдө
тастыктоо же (2022-жылдын сентябрынан
кийинки документтер үчүн) өзгөчө бошотуудан
башка учурларда жараксыз деп тапты. Декабрь
айында кабыл алынган мыйзам “ээсиз” деп
аталган мүлктөрдү тартып алууга жана башка
жакка өткөрүп берүүгө мүмкүндүк берди - бул
Украинанын оккупацияланган аймактарынан
көчүрүлгөн адамдарга багытталган чара
болууда.

Украиналык жарандар үзгүлтүксүз кыйноолорго
жана башка катаал ырайымсыз мамилелерге,
узакка созулган байланышсыз жалгыз камакка
алынууга, күч менен дайынсыз жоголууга жана
башка адамгерчиликсиз мамилелерге дуушар
болушкан. Бул кыянаттыктар оккупацияланган
аймактарда да, башка жакка көчүрүлгөндөр
үчүн да Орусияда кеңири таралган көрүнүш
бойдон калды.

Март айында Украина боюнча көз
карандысыз эл аралык иликтөө комиссиясы
орус бийлиги тарабынан күч менен дайынсыз
жоголуу жана кыйноо практикасын “жарандык
калкка каршы кеңири таралган жана
системалуу кол салуунун бир бөлүгү жана
макулдашылган мамлекеттик саясатка ылайык”
жасалган адамзатка каршы кылмыштар деп
мүнөздөгөн.

Май айында Украинанын Акыйкатчысы
2014-жылдан бери оккупация жүргүзгөн орус
бийлиги тарабынан болжол менен 16,000
негизсиз кармоо учурун документтештиргенин
жана ошол учурда Орусиянын ичинде 1,800дөн
ашык адам абакта кармалып турганын
билдирген.

БУУнун Адам укуктары боюнча Жогорку
комиссарынын сентябрь айындагы отчетуна
ылайык, 2023-жылдын июнь айынан 2025-
жылдын сентябрь айына чейин сурамжылоого
катышкан 216 бошотулган жарандык
камактагылардын 92 %дан ашыгы туткунда
жүргөндө кыйноолорго жана башка катаал

ОРУСИЯ ТАРАБЫНАН
ОККУПАЦИЯЛАНГАН АЙМАКТАР   
(ОРУСИЯ БИЙЛИГИ)
Сөз эркиндиги

Жарандыгынан негизсиз ажыратуу

Ички жер которгон адамдардын
укуктары

Негизсиз камакка алуу жана күч менен
дайынсыз жоголуу

Кыйноолор жана башка катаал
мамилелер

мамилелерге дуушар болгондугу тууралуу
ырааттуу жана деталдуу маалыматтарды
беришкен. Отчетто 38 жарандын камакта
кыйноодон же башка катаал мамилелерден,
начар кармоо шарттарынан же зарыл болгон
медициналык жардамдан баш тартуудан улам
каза болгондугу белгиленген.

Оккупацияланган аймактардагы бийликтегилер
тарабынан ишке ашырылган бирдиктүү орус
окуу планынын алкагында орус тилинен башка
тилдерде билим берүүнү чектөөнү же жокко
чыгарууну улантышкан. Бул балдардын
идеологиялык бурулуусуна багытталып, аларды
сапаттуу билим алуудан ажыраткан. Украин
жана крым-татар тилдерин окутуу системалык
тоскоолдуктардан жана үй-бүлөлөрдүн бул
тилдерди үйрөтүүнү баш тартуусунан улам ого
бетер кыскарган. Сентябрь айында жаңы окуу
жылынын башталышы менен “эне тилин
(украин тилин)” үйрөнүүгө же окууга
байланыштуу бардык сабактар Орусиянын
федералдык мектептеринин окуу
программаларынан алынып салынган. Калган
жалгыз тандоо - украин тилин класстан
тышкаркы сабак катары үйрөнүү гана
калтырылган.

Донецк, Мариуполь, Макеевка жана башка
оккупацияланган шаарларда таза сууга болгон
таңсыктык күчөдү. Северский Донецк-Донбасс
каналын кошо алганда, фронттун аркы
өйүзүндөгү согушка чейинки суу
инфраструктурасы талкаланган бойдон калды;
суу сактагычтар соолуп, оккупациялык
бийликтер ишенимдүү альтернативдүү суу
булактарын түзө алышкан жок. Жылдын аягына
чейин суу кээ бир аймактарда үч күндө бир
жолу, үч-төрт саат гана суу түтүктөр аркылуу
берилип жатканы, бирок сапатынын
начардыгынан улам ичүүгө жараксыз болуп
калганы кабарланган. Суу ташуучу унаалар
менен жеткирүүнү кошо алганда, убактылуу суу
менен камсыздоо жетишсиз жана ишенимсиз
болгондуктан, узун кезектерге жана
зомбулуктарга алып келген. Байкоочулар
кырдаалды гуманитардык өзгөчө абал катары
мүнөздөшкөн.

1. “Украина: Орус аскерлеринин чабуулдары күчөгөндүктөн,

Сумы шаарына жасалган башаламан соккуларда жайкын

тургундар каза болду – жаңы изилдөө”, 24-июнь ↑

2. “Орусия/Украина: Черниговдогу электр жарыгынын

өчүрүлүшү Орусиянын жарандык инфраструктурага

мыйзамсыз кол салууларын ачыкка чыгарды”, 21-октябрь

↑

3. Украина: Үнсүз Жымжырттык: Украиналыктар

байланышсыз кармалып, күч менен дайынсыз жоголуп,

орус туткунунда кыйноого кабылышкан, 4-март ↑

4. “Улгайган адамдардын социалдык коргоо жана эмгек

укуктары”: Улгайгандардын бардык адам укуктарын

пайдалануусу боюнча БУУнун көз карандысыз адисине

кайрылуу, 10-март ↑

Билим алуу укугу

Сууга болгон укук

Өткөн жыл адам укуктарынын бузулушунун дагы көп жолу
кайталанганын көрсөткөндөй болду. Авторитардык – буйрукчул
мамиле дүйнө жүзү боюнча күчөдү. Адам укуктарына каршы риторика
жана аз камсыз болгон топторго карата басмырлоо күч алып баратат.
Учурдагы адам укуктарын коргоонун абалы келечекте мындан да
начарлайбы?

Amnesty International уюмунун 2026-жылдагы “Дүйнөдөгү адам
укуктарынын абалы” аттуу жылдык отчетунда адам укуктары боюнча
кеңири темалар камтылып, улуттук, аймактык жана глобалдык иш -
аракеттерге баа берилет. Анда мамлекеттердин эл аралык эрежелерге
негизделген системаны кантип көз жаздымда калтырып,
миллиондогон адамдардын жашоосуна таасир эткен көйгөйлөрдү
чечүүгө тоскоол болгондору баса белгиленет. Отчетто ошондой эле
куралдуу чыр-чатактар, каршы айтылган пикирлерди басуу,
басмырлоо, экономикалык жана климаттык адилетсиздик,
гуманитардык жардамдын кескин токтотулушу жана технологияны
туура эмес пайдалануу менен байланышкан тенденциялар аныкталат.
Бул тенденциялардын көбү артка кетүүлөрдү көрсөтүп, 2026-жылдан
кийин да улана турган тобокелдиктерди билдирет.

Отчетто 2025-жылга карата 144 өлкөдөгү адам укуктарынын абалы
тууралуу көйгөйлөр чагылдырылып, глобалдык жана аймактык
маселелерди байланыштырат жана келечекке көз чаптырылат. Анда
бийликтегилерди жана башка кызыкдар тараптарды адамдардын
жашоосун жакшыртуу үчүн аракет кылууга чакырыктар да камтылат.
Бул отчет мамлекет жетекчилери, саясатчылар, жактоочулар,
активисттер жана адам укуктарына кызыккан ар бир адам үчүн
маанилүү окуу куралы боло алат.

ДҮЙНӨДӨГҮ АДАМ
УКУКТАРЫНЫН АБАЛЫ

АПРЕЛЬ 2026

amnesty.org

